
UVOD 
 
2020. godine se obilježava 25. godišnjica od Četvrte svjetske konferencije o ženama i 
usvajanja Pekinške deklaracije i platforme za akciju (1995), i 5 godina od usvajanja 
Agende o održivom razvoju 2030 i njenih Ciljeva održivog razvoja (SDG), od kojih se i 
jedan cilj, broj 5, odnosi na rodnu ravnopravnost. U cijelom svijetu, pa tako i u Bosni i 
Hercegovini, naredna godina je ključna za uspostavljanje i unapređenje rodne 
ravnopravnosti i osnaživanja žena i djevojčica u svim oblastima. 
 
UN Komisija za status žena (CSW) je krajem prošle godine postavila pred zemlje članice 
UN, uključujući i Bosnu i Hercegovinu, zadatak da provedu sveobuhvatnu analizu 
implementacije Pekinške deklaracije i Platforme za akciju (1995), i doprinos država 
članica u implementaciji principa koje postavlja Pekinška deklaracija u postizanju ciljeva 
održivog razvoja - Agenda 2030. 
 
Bosni i Hercegovini putem Stalne misije Bosne i Hercegovine pri Ujedinjenim nacijama u 
Ženevi, dostavljen je zahtjev za ponovno podnošenje Izvještaja o napretku u provođenju 
Pekinške deklaracije za period (2014-2019). Poseban fokus ovog izvještaja stavljen je 
izazove i prepreke s ciljem postizanja rodne jednakosti i jačanja uloge žena. 
 
UN Komisiji za status žena 2014. godine, Bosna i Hercegovina dostavila je Izvještaj o 
pregledu napretka u provođenju Pekinške deklaracije i Platforme za akciju i rezultata sa 
23. Posebne sjednice Generalne skupštine (2000) u Bosni i Hercegovini za period 
(2009-2014). istim je u okviru zasjedanja CSV u Ženevi, potvrđen napredak u 
institucionalizaciji standarda za ravnopravnost spolova u zakonodavni okvir u Bosni i 
Hercegovini a to se prije svega odnosi na usaglašavanje propisa iz oblasti rada, 
zdravstvene i socijalne zaštite, sigurnosti i odbrane, izbornog procesa, kao i zakoni koji 
su usaglašeni u cilju pružanja zaštite žrtvama nasilja na osnovu spola, uključujući i 
nasilje u porodici. 
 
Izvještaj o napretku izradila je Agencija za ravnopravnost spolova Bosne i Hercegovine 
Ministarstva za ljudska prava i izbjeglice Bosne i Hercegovine, Gender Centar Republike 
Srpske i Gender Centar Federacije Bosne i Hercegovine, na osnovu prikupljenih 
informacija nadležnih institucija Bosne i Hercegovine, Republike Srpske i Federacije 
Bosne i Hercegovine, uz tehničku podršku kancelarije UN Women u Bosni i Hercegovini. 
Pregled napretka u provođenju Pekinške deklaracije i Platforme za akciju za Bosnu i 
Hercegovinu za period (2014-2019) izrađen je na osnovu UNCSW Uputstva, koji je 
dostavljen u vidu upitnika i ujedno daje osvrt na neke od najvažnijih postignuća u 
unaprijeđenju ravnopravnosti spolova i osnaživanju žena, korz donošenje 
antidiskriminacijskog zakonodavstva, provođenju Gender akcionog plana BiH i 
sektorskih akcijskih planova. 
 
S tim u vezi, u Bosni i Hercegovini su održana četiri konsultativna sastanka u Sarajevu, 
Mostaru, Banja Luci i Brčko dristriktu Bosne i Hercegovine, na kojima je učestvovalo 60 
organizacija civilnog društva sa svojih 58 predstavnica i šest predstavnika iz 26 opština i 
gradova iz cijele Bosne i Hercegovine. Učešće u ovom konsultativnom procesu su uzele 
i žene iz marginaliziranih grupa, naročito žene sa sela, žene sa invaliditetom, 
samohrane majke, nezaposlene žene, LBTI žene i mlade žene, a njihove potrebe i 
iskustva su integrisana u završni Izvještaj Bosne i Hercegovine o napretku u primjeni 
Pekinške deklaracije i Platforme za djelovanje u BiH u okviru procesa Peking +25. 

Djelovanjem Agencije za ravnopravnost spolova Bosne i Hercegovine Ministarstva za 
ljudska prava i izbjeglice Bosne i Hercegovine, Gender Centara Republike Srpske i 
Gender Centara Federacije Bosne i Hercegovine, kao i ostalih institucija zakonodavne i 
izvršne vlasti u Bosne i Hercegovine, ali i međunarodnih i nevladinih organizacija uložen 
je veliki napor u unaprijeđenju principa Pekinške deklaracije i Platforme za akciju (1995), 
od donošenja novog Zakona o ravnopravnosti spolova BiH (2010) do danas. Naime, 
ovaj proces je dodatno unaprijeđen izradom instrumenata za usklađivanje u postupku 
izrade propisa kojim se usklađuje zakonodavstvo Bosne i Hercegovine s pravnom 
stečevinom (acquis) Europske unije, što se posebno odnosi na pristup zapošljavanju, 
stručnog, usavršavanja i napredovanja u zvanju, te uvjeta rada, dobivanja i nabave roba 
i pružanja usluga, jednakosti plata, profesionalnog socijalnog osiguranja i tereta 
dokazivanja. 
 
Bosna i Hercegovina ovim Izvještajem još jednom iskazuje opredjeljenje za poboljšanje 
položaja žena i djevojčica u društvu, njihovo osnaživanje, kao i rodnu ravnopravnost u 
svim oblastima života i društva. 

POGLAVLJE 1: PRIORITETI, DOSTIGNUĆA, IZAZOVI I NEUSPJEH 
 

1. Najvažnija dostignuća, izazovi i prepreke u pravcu ravnopravnosti polova i 
osnaživanje žena u BiH u posljednjih pet godina 

 
Dostignuće: Uspješna primjena politika i strateških dokumenata  

- Uspješno je implementiran Gender akcioni plan Bosne i Hercegovine (GAP BiH) 
2013-2017, a za to je između ostaloga zaslužan Upravni odbor koji čine direktorice 
Agencije za ravnopravnost spolova Bosne i Hercegovine, Ministarstva za ljudska prava i 
izbjeglice Bosne i Hercegovine (ARS BiH MLJPI BiH), Gender centar Republike Srpske 
(GC RS) i Gender centar Federacije Bosne i Hercegovine (GC FBIH) i koordinacioni 
odbori institucija BiH, RS i FBIH, imenovanih od strane Vijeća ministara BIH, Vlade RS i 
Vlade FBIH. Mjere iz GAP BiH se integriraju u politike ministarstava putem godišnjih 
operativnih planova za implementaciju GAP BiH. Provedba GAP BiH je, osim iz 
budžetskih sredstava, bila finansirana i iz sredstava Finansijskog mehanizma za 
implementaciju Gender akcionog plana Bosne i Hercegovine (FIGAP programa) kojeg 
su, u visini od 2,8 miliona EUR, finansijski podržali švedski, austrijski i švajcarski 
donatori. ARS BIH MLJPI BIH, GC RS i GC FBIH su bili zaduženi za koordinaciju, 
implementaciju i administriranje FIGAP programa na svim nivoima vlasti. FIGAP je 
okončan 2016. godine. Završna evaluacija FIGAP programa potvrdila je njegovu 
učinkovitost i inovativnost. 

- Uspješno je proveden drugi po redu Akcioni plan (AP) za implementaciju 
Rezolucije Vijeća sigurnosti Ujedinjenih nacija 1325 (UNSCR 1325) u BiH 2014-2017. 
ARS BiH MLJPI BiH rukovodi radom Koordinacionog odbora za praćenje provedbe AP i 
pruža stručnu podršku institucijama sektora odbrane i sigurnosti na primjeni ZoRS BiH. 
S tim ciljem provedene su obuke o ravnopravnosti spolova, usklađeni brojni zakoni i 
podzakonski akti te uvedene afirmativne mjere s ciljem unapređenja položaja i učešća 
žena u policijskim i oružanim snagama i mirovnim  misijama. BiH je 2015. godine 
prepoznata kao primjer dobre prakse u Globalnoj studiji o implementaciji UNSCR 1325 
"Žene, mir i sigurnost". Iskustva i prakse BiH su primijenjena na regionalnom i širem 
međunarodnom nivou. Na sastanku ministara inostranih poslova zemalja G7, Evropska 
Unija je za partnera odabrala BiH, što predstavlja još jedno priznanje pozitivnim 
iskustvima našoj zemlji u provedbi UNSCR 1325. 
 
Dostignuće: Unaprijeđen pravni i strateški okvir kroz integraciju rodne perspektive 

- U izvještajnom periodu je zabilježeno kontinuirano godišnje povećanje broja 
akata koji se dostavljaju ARS BiH MLJPI BiH, GC RS i GC FBiH na mišljenje o 
usklađenosti sa Zakonom o ravnopravnosti spolova (ZoRS) u BiH

1
 i međunarodnim 

standardima za ravnopravnost spolova, i u velikom broju slučajeva te sugestije su 
prihvaćene. Ovo doprinosi otklanjanju diskriminacije na osnovu spola u legislativi BiH ali 
i uključivanju principa i tema ravnopravnosti spolova u programe, politike i strategije kao 
i primjenu afirmativnih mjera u cilju poboljšanja položaja žena u BiH društvu.  

- ARS BiH MLJPI BiH je samo u prvom dijelu izvještajnog perioda dostavila 
ukupno 135 mišljenja o usaglašenosti sa ZoRS u BiH. Broj dostavljenih i obrađenih 
pravnih akata o usklađenosti sa ZoRS je povećan oko tri puta u poređenju sa 
prethodnim izvještajnim periodom. U 90% slučajeva su ove sugestije prihvaćene. GC 
RS je u izvještajnom periodu dao 143 mišljenja na zakonske i podzakonske akte. U 85 
% slučajeva predlagači akata su prihvatili preporuke GC RS, a najveći napredak vidljiv je 
u prihvatanju preporuka za obezbjeđivanje ravnopravne spolne zastupljenosti u 
organima i tijelima koji se propisima osnivaju. Zakoni koji su doneseni u izvještajnom 

                                            
1
 Službeni glasnik BiH, broj 32/10. 

periodu i sadrže odredbe o zabrani diskriminacije po osnovu spola, odnose se na oblasti 
javne uprave, rada i zapošljavanja, obrazovanja, kulture i finansija. U izvještajnom 
razdoblju GC FBiH je dao preko 150 mišljenja na propise i politike i izdao preporuke u 
cilju osiguranja strateškog pristupa u provođenju standarda za ravnopravnost spolova. 
Glavne oblasti usaglašavanja su bile: rad i zapošljavanje, javna uprava, zdravlje i 
socijalna zaštita. 

- Integracija rodne perspektive u pravni i strateški okvir je kontinuirana aktivnost 
gender institucionalnih mehanizama od njihovog uspostavljanja, stoga su i dostignuća u 
ovoj oblasti koja su postignuta u izvještajnom periodu rezultat višegodišnjeg strateškog 
pristupa integrisanju rodne perspektive na svim nivoima u BiH. 

- BiH je među prvim zemljama u Evropi ratifikovala Konvenciju Vijeća Europe o 
sprečavanju i borbi protiv nasilja nad ženama i nasilja u porodici (Istanbulsku 
konvenciju). U cilju provedbe Istanbulske konvencije, Vijeće ministara BiH je 2015. 
godine, na prijedlog MLJPI BiH, donijelo Okvirnu strategiju za provedbu Istanbulske 
konvencije u BiH za period 2015-2018

2
.  

- Izrađen je i usvojen treći po redu GAP BiH za razdoblje 2018-2022
3
 kao 

dokument koji sadrži strateške ciljeve, programe i mjere za ostvarivanje ravnopravnosti 
spolova u svim oblastima društvenog života i rada.  

- Usvojen je i treći po redu AP za implementaciju UNSCR 1325 za period 2018-
2022

4
. Novi AP naslanja se na strateške ciljeve iz prethodnog AP, uz revidiranje 

određenih srednjoročnih ciljeva, očekivanih rezultata i planiranih aktivnosti.  
- Zakon o zabrani diskriminacije (ZoZD) je izmijenjen 2016. godine

5
, čime je 

proširena lista osnova diskriminacije tako da one sada eksplicitno uključuju i dob, 
invaliditet, seksualnu orijentaciju, rodni identitet i seksualne karakteristike. Ojačana je 
pozicija žrtve diskriminacije u kontekstu efektivnog korištenja mehanizama zaštite, 
naročito sudskog postupka za zaštitu od diskriminacije.  

- U FBiH je usvojen Zakon o razvojnom planiranju i upravljanju razvojem u FBiH
6
 

kojim se ima za cilj unaprijediti i održati efikasnim sistem razvojnog planiranja koji 
doprinosi održivom socio-ekonomskom rastu i razvoju u FBiH, a jedan od osnovnih 
principa pri uspostavi i funkcioniranju harmoniziranog sistema razvojnog planiranja i 
upravljanja je poštivanje rodne ravnopravnosti.  

- Donošenjem novog Zakona o radu
7
 u FBiH su ostvareni značajni pomaci u 

pogledu korištenja porodiljskog, odnosno, roditeljskog odsustva. Mogućnost da i 
muškarci koriste roditeljsko odsustvo doprinosi jačanju uloge i promoviranju očinstva, što 
je jedan od faktora za postizanje veće ravnopravnosti spolova u oblasti rada i 
ekonomskih odnosa. Novi Zakon o radu

8
 je usvojen i u RS, a zadržao je i poboljšao 

standarde za ravnopravnost polova i zaštitu od diskriminacije i nasilja.  
- Također je usvojen novi Krivični zakonik RS

9
 koji je usklađen sa standardima iz 

Istanbulske konvencije, i sadrži tri nova krivična djela i to: genitalno sakaćenje žena, 
uhođenje/proganjanje i seksualno uznemiravanje,

10
 koja još uvijek nisu uključena u 

krivični zakon FBiH. 
- Na nivou RS i FBiH, GC RS i GC FBIH su koordinirali sektorske strategije i AP 

koji se odnose na oblasti: nasilje u porodici, unapređenje položaja žena na selu, 
uvođenje rodno odgovornog budžetiranja, kao i djelovanja u uslovima prirodnih 

                                            
2
 Službeni glasnik BiH, broj 75/15 

3
 Službeni glasnik BiH, broj 89/18 

4
 Službeni glasnik BiH, broj 1/19 

5
 Službeni glasnik BiH, broj 66/16 

6
 Službene novine FBiH, broj 32/17. 

7
 Službene novine FBiH, broj 26/16 i 89/18.  

8
 Službeni glasnik RS, broj 1/16 i 66/18. 

9
 Službeni glasnik RS, broj 64/17. 

10
 Član 133, 144, i 170. Krivičnog zakonika RS. 

katastrofa. Značajno je napomenuti i da je u BD BiH 2018. godine usvojen Zakon o 
zaštiti od nasilja u porodici (ZZNP). 
 
Izazov: Ekonomske rodne nejednakosti 

- Uprkos različitim politikama zapošljavanja koje su se sprovodile u BiH posljednjih 
decenija, kao i mjerama ekonomskog osnaživanja, ekonomske rodne nejednakosti su 
ostale jedno od najvažnijih arena rodnih nejednakosti. One su veoma izražene i ne 
pokazuju gotovo nikakve promjene između generacija, naročito kada je u pitanju 
zapošljavanje i pristup ekonomskim resursima, planiranje porodice, kućni rad i briga o 
porodici. Rodni jaz u zaposlenosti prisutan je u svim generacijama, a najizraženiji je kod 
mladih. I imovinski rodni jaz ostaje nepromijenjen. Šanse za uključivanje na tržište rada 
su slabe za sve, ali posebno za mlade žene koje prvi put traže posao. Žene su 
podvrgnute predrasudama tradicionalnih patrijarhalnih društvenih normi o vrsti posla koji 
je pogodan za žene, te se suočavaju sa različitim poteškoćama koje ih sprječavaju da 
pristupe višim položajima odlučivanja. 

- Uprkos postojanju zakona i propisa kojima je propisano kažnjavanje bilo koje 
rodne diskriminacije, žene na poslu ili prilikom zapošljavanja su često suočene sa 
nedosljednostima i nepravilnostima koje otežavaju implementaciju ovih zakona, kao što 
je pravo na porodiljsko odsustvo, manja plaća za rad jednake vrijednosti, napredovanje. 

- Prisutni su ograničavajući elementi za razvoj poduzetništva žena koji u sveopćoj 
vrlo lošoj ekonomskoj situaciji više dolaze do izražaja. U programima podrške 
samozapošljavanju postoji evidentan problem broja zainteresovanih žena koji se ogleda 
i kroz konačan mali broj korisnica ovih programa. lskustva iz prakse ukazuju da su 
nedostatak imovine u vlasništvu žena kao i neodlučnost ka finansijskom 
osamostaljivanju presudni za ovakav rezultat. Učešće žena na tržištu rada u BiH je 
nisko, a 63,1% mladih žena i muškaraca između 15 i 24 godine su nezaposleni.  

- Ombudsmeni su u izvještaju za 2016. godinu istakli da u oblasti zapošljavanja, 
rada i zaštite socijalnih prava žena nije ostvaren stvarni napredak u ostvarivanju 
ravnopravnosti muškaraca i žena na tržištu rada. Česti su slučajevi davanja otkaza 
trudnicama, a žene koje rade u "sivoj ekonomiji" nisu integrisane u formalno tržište rada. 
Ima pokazatelja i da žene nisu jednako plaćene za isti rad.

11
 Tokom 2017. godine 

Ombudsmani su postupali u više predmeta u kojima su navodi žalbe ukazivali na 
povredu rodne ravnopravnosti, a konkretno na činjenicu da su žene koje su ostale u 
drugom stanju dobijale otkaz ugovora o radu ili im nije ponuđeno produženje ugovora o 
radu koje su imale na određeno vrijeme.  
 
Izazov: Institucionalni odgovor na nasilje nad ženama 

- Iako se Istanbulska konvencija strateški provodi u BiH, njena efikasna 
implementacija predstavlja značajan izazov. Veliki izazov predstavlja osiguranje 
mehanizama za vertikalno i horizontalno uvezivanje svih nadležnih institucija jer pitanje 
nasilja u porodici zahtijeva multisektorski odgovor, ali i odgovor svakog od nivoa i vrste 
organizacije vlasti. Osiguran je mehanizam za sveobuhvatno i usklađeno preventivno 
djelovanje, postupanje i zaštitu u slučajevima nasilja u porodici, te se provodi 
kontinuirano usklađivanje propisa, edukacije profesionalaca, unapređenje prikupljanja 
podataka, prevencija, te koordinacija svih subjekata u sistemu djelovanja i zaštite. 
 
Prepreka: Rodno specifični obrasci vaspitavanja i tradicionalne vrijednosti 

                                            
11

 U publikaciji "Rodne razlike u iskorištavanju prava i mogućnosti koje nudi društvo u Bosni i Hercegovini", koju je 2015. godine 
izradila Svjetska banka u saradnji sa BHAS, Zavodom za statistiku FBiH i Republičkim zavodom za statistiku RS, navodi se da 
"postoje vidljive rodne razlike u satnici u korist muškaraca i koje su primjetne u svim nivoima obrazovanja, starosnim grupama, 
zanimanjima i industrijama". 

- Ključni izvori nejednakosti u BiH se prepoznaju u rodno specifičnim obrascima 
vaspitavanja i socijalizacije u porodici porijekla te normama i vrijednostima koje su u 
temelju dominantne kulture. Prakse vaspitavanja su rodno specifične – djevojčice i 
dječaci se od najranijeg uzrasta usmjeravaju prema različitim oblastima, roditelji kod njih 
podstiču različite vještine, primjenjuju različite vaspitne prakse i različito ih uključuju u 
sferu aktivnosti i obaveza, uključujući obrazovna usmjerenja. Još uvijek su prisutne 
patrijarhalne vrijednosti prema kojima su muškarcima primjerenije uloge u javnoj sferi i 
na tržištu rada, a ženama u privatnoj sferi rada u domaćinstvu.  

- Istraživanje u RS
12

 je pokazalo da 54,5% odraslih žena i 64,5% muškaraca 
smatra da većina poslova u domaćinstvu po svojoj prirodi više odgovara ženama, 31,6% 
odraslih žena i 39,1% muškaraca smatra da su muškarcima dosta bliže javne, a ženama 
privatne aktivnosti, 27,3% odraslih žena i 50% muškaraca smatra da je dobro da su 
žene i muškarci ravnopravni u braku, ali je po pravilu bolje da muškarac ima posljednju 
riječ. 
 
Prepreka: Učešće žena na mjestima odlučivanja u javnom i političkom životu 

- U pogledu ostvarivanja građanskih i političkih prava žena u BiH i dalje je prisutna 
kontinuirana nejednakost, podzastupljenost žena i kršenje odredbi ZoRS u BiH. 
Preliminarni rezultati posljednjih opštih izbora u BiH koji su održani u oktobru 2018. 
godine ponovo ukazuju na nedovoljnu zastupljenost žena. Na nivou BiH, Parlamentarna 
skupština BiH (PSBiH), od ukupno 42 zastupnika svega je 7 žena (16,6%); na nivou 
Predstavničkog doma (PD) Parlamenta FBiH od ukupno 98 zastupnika svega je 25 žena 
(25,5%); na nivou Narodne skupštine (NS) RS od ukupno 83 zastupnika samo je 14 
žena (16,8%), a koji postotak značajno odstupa od zakonske obaveze od 40% manje 
zastupljenog spola na političkim pozicijama

13
. 

- Značajan problem političke participacije žena ogleda se u parcijalnoj primjeni 
rodne kvote propisane ZoRS BiH koja je u prelaznom izvještajnom periodu integrisana i 
u Izborni zakon BiH na način da se odnosi na liste kandidata koje sada moraju 
sadržavati 40% manje zastupljenog spola. Rodna kvota se i dalje ne primjenjuje 
dosljedno prilikom imenovanja u izvršnu vlast, odbore javnih preduzeća, kao ni u 
izborima u mjesnim zajednicama. 
 

2. Prioriteti za ubrzavanje napretka žena i djevojčica kroz zakon, politike i 
programe u BiH u posljednjih pet godina 

 
Jednakost i nediskriminacija prema zakonu i pristupu pravdi  

- U periodu 2015-2018 ARS BiH MLJPI BiH je obradila 20 zahtjeva za ispitivanje 
povreda ZoRS od čega je šest proslijeđeno GC RS i GC FBIH na postupanje a ARS BIH 

MLJPI BIH je za njih 12 provela proces ispitivanja povrede. GC RC je obradio najmanje 
22, a GCFBIH najmanje 16 zahtjeva za ispitivanje povreda ZoRS. U slučajevima u 
kojima je utvrđeno kršenje, izrađene su preporuke za poduzimanje zakonom propisanih, 
potrebnih i efikasnih mjera i radnji u cilju osiguravanja ravnopravnog tretmana 
podnosilaca zahtjeva pred postupajućim organom, te sprovođenje mjera u cilju potpune 
zaštite i zbrinjavanja žrtava rodno zasnovane diskriminacije i nasilja, kao i inicijative za 
izmjenu propisa čija je promjena dovela do kršenja principa ravnopravnosti spolova. 

- Izmjene i dopune ZoZD BiH
14

 su usvojene 2016. godine čime je proširena lista 
osnova diskriminacije da uključuju dob, invaliditet, seksualnu orijentaciju, rodni identitet i 
seksualne karakteristike. Definirani su i teži oblici diskriminacije, tako da se u ovom 
rješenju uvode višestruka diskriminacija, ponovljena diskriminacija i produžena 

                                            
12

 Istraživanje GC RS iz 2016. godine. 
13

 Dostupno na: https://www.ombudsmen.gov.ba/documents/obmudsmen_doc2019030109434379bos.pdf, str. 120. 
14

 Službeni glasnik BiH, broj 66/16.   

diskriminacija. Dopunjena je i definicija viktimizacije na način da se i poticanje na 
diskriminaciju smatra oblikom diskriminacije, a izravnije je naglašena obveza 
Ombudsmana u smislu promocije ovog zakona i informiranja javnosti.  

- Jedna od najvažnijih izmjena u ZoZD su rokovi za ostvarivanje zaštite 
diskriminacije, koji su ranije bili suviše kratki (subjektivni rok od tri mjeseca i objektivni 
rok od jedne godine) i kao takvi nisu omogućavali adekvatnu zaštitu žrtava 
diskriminacije. Rok za podnošenje tužbe sada iznosi tri godine od dana saznanja o 
učinjenoj povredi prava, a najdalje pet godina od dana učinjenja povrede. Rok se u 
slučajevima kontinuirane diskriminacije računa od dana posljednje učinjene radnje, dok 
se u slučajevima sistemske diskriminacije rokovi ne računaju.  

- Prema ZoZD teret dokazivanja je na tuženiku, a novost je da pored suda opće 
mjesne mjerodavnosti, sada mjerodavnost za sporove ima i sud na čijem području 
tužitelj ima prebivalište ili boravište, te sud gdje se dogodila šteta ili je počinjena radnja 
diskriminacije. Ova odredba eliminira potencijalne tehničke i financijske prepreke 
pristupa sudu, što je posebno značajno za osobe koje pripadaju socijalno ugroženim i 
marginaliziranim skupinama. 

- Izmjenama i dopunama ZoZD unaprijeđeno je i podnošenje kolektivne tužbe od 
strane udruga i drugih organizacija koje se bave zaštitom ljudskih prava ili prava 
određene skupine, čime je eliminiran neodređeni i arbitrarni kriterij opravdanog interesa 
koji u ovom kontekstu potencijalno ograničava i domet kolektivne tužbe, a tu je i 
situacijsko testiranje, odnosno mogućnost da svjedok u postupcima za zaštitu od 
diskriminacije bude i osoba koja se svjesno izložila diskriminaciji kako bi provjerila 
primjenu pravila o zabrani diskriminacije.  
 
Eliminisanje nasilja nad ženama i djevojčicama 

- Vijeće ministara BiH je 2015. godine donijelo Odluku o usvajanju Okvirne 
strategije za provedbu Konvencije o prevenciji i borbi protiv nasilja nad ženama i nasilja 
u porodici u BIH 2015-2018. Završni izvještaj o implementaciji Okvirne strategije bilježi 
napredak u ostvarivanju ciljeva i mjera, a izazov predstavlja činjenica da Vlada RS nije 
prihvatila njeno provođenje

15
. Iz istih razloga ni planirano Koordinaciono tijelo za 

provedbu Strategije nije formirano, tako da tu ulogu vrši ARS BiH MLJPI BiH. 
- U cilju sprovođenja obaveza iz Istanbulske konvencije, Vlada RS je zadužila GC 

RS kao koordinaciono tijelo RS za sprovođenje, praćenje sprovođenja i izvještavanje 
Vlade RS o programima i mjerama prema Konvenciji, uključujući saradnju sa organima i 
organizacijama u RS, BiH i Savjetu Evrope u vezi sa ovom konvencijom. Istovremeno su 
zadužena sva ministarstva i republički organi i organizacije da sarađuju sa GC RS na 
ispunjavanju obaveza iz Konvencije. Iako Okvirna strategija nije prihvaćena u RS, 
primjena Istanbulske konvencije nije dovedena u pitanje i provodi se: novi Krivični 
zakonik RS je usklađen sa standardima iz Konvencije, Zakon o zaštiti od nasilja u 
porodici (ZZNP)

16
 je također usklađen, usvojena je i provodi se Strategija za suzbijanje 

nasilja u porodici u RS (2014-2019)
17

 te poseban AP za provođenje Istanbulske 
konvencije u RS za period 2019-2020. U skupštinskoj proceduri su trenutno izmjene 
ZZNP RS kojima se predviđa da nasilje u porodici postoji ukoliko postoji i najmanji 
stepen sumnje da je član porodice ili porodične zajednice izvršio radnje nasilja. 
Zakonom su zaštićene i osobe koje su međusobno bile ili su još uvijek u emotivnoj ili 
intimnoj vezi, nezavisno od toga da li dijele domaćinstvo sa žrtvom. Važna predložena 

                                            
15

 Vlada RS ne priznaje i ne prihvata provođenje Okvirne strategije BiH za implementaciju Istanbulske konvencije (2015-2018), 
u skladu sa Zaključkom Vlade RS br. 04/012-2-1674/15 od 3.8.2015. 
16

 Službeni glasnik RS, broj 102/12, 108/13 i 82/15. 
17

 Odluka o usvajanju objavljena u Službenom glasniku RS, broj 63/14. 

zakonska izmjena je i da će se nasilje u porodici kažnjavati isključivo kao krivično 
djelo

18
. 

- U FBiH je donesena Strategija za prevenciju i borbu protiv nasilja u porodici 
2013-2017

19
, usvojen je izvještaj o implementaciji petogodišnje Strategije

20
 te donesen 

AP za provedbu Strategije za prevenciju i borbu protiv nasilja u porodici za period 2018-
2020

21
. Implementacijom Strategije je osiguran mehanizam koordiniranog i 

sveobuhvatnog djelovanja u procesu uspostave mehanizama prevencije, postupanja i 
zaštite u slučajevima nasilja u porodici kroz unapređenje legislative, što je rezultiralo da 
rad u ovoj oblasti ima svoje zakonsko uporište i garantuje održivost djelovanja. Doneseni 
su službeni programi edukacije profesionalaca i program multisektorskih edukacija, 
unaprijeđen je sistem prikupljanja podataka sa akcentom na uvođenje elektronskog 
načina vođenja podataka o nasilju. Osiguran je mehanizam koordiniranog djelovanja 
kroz horizontalno i vertikalno povezivanje svih aktera i sistem planiranja, realizacije 
aktivnosti i izvještavanja na svim nivoima. Pokrenute su aktivnosti rada sa osobama koje 
su počinile nasilje, te su kontinuirano provođeni programi promotivnog djelovanja. 

- U ovoj oblasti su u BiH realizirane mnogobrojne aktivnosti kako bi bio ostvaren 
napredak koji je vidljiv kroz: (1) povećanje broja prijava nasilja, što se može dovesti u 
vezu sa jačanjem multisektorskog pristupa, provedenim kampanjama obaveze 
prijavljivanja nasilja, a što je doprinijelo povećanju povjerenja u mehanizme zaštite; (2) 
povećanje broja izvještaja o počinjenom nasilju dostavljenih tužilaštvima i povećanje 
zahtjeva za izricanje zaštitnih mjera, što je direktni rezultat obuke policijskih službenika; 
(3) porast izrečenih zaštitnih mjera, smanjen broj uslovnih kazni i porast izrečenih mjera 
obaveznog psiho-socijalnog tretmana, što je rezultat, pored ostalog, intenzivnih obuka 
osoblja pravosudnih organa i unapređenja u zdravstvenom sektoru.  

- Saradnja sa NVO je bila posebno usmjerena na pitanja prevencije i zaštite od 
rodno zasnovanog nasilja. ARS BiH MLJPI BiH je 2015. godine potpisala Sporazum o 
saradnji sa "Sigurnom mrežom" nevladinih organizacija iz BIH koje provode aktivnosti na 
ostvarivanju ciljeva Istanbulske konvencije, a 2017. godine su realizovani projekti 
usmjereni na prevenciju i zaštitu žrtava rodno zasnovanog nasilja. U toku je provedba 
Projekta "Jačanje kapaciteta institucija za rješavanje rodno zasnovanog nasilja u BiH" 
finansiranog od strane USAID. U okviru ovog projekta, su dodijeljena grant sredstava u 
iznosu od 80.000 EUR za devet NVO za efikasniju prevenciju i zaštitu žrtava rodno 
zasnovanog nasilja. 
 
Pravo na rad i prava na poslu 

- U  istraživanju "Rodne razlike u korištenju prava i mogućnosti koje nudi društvo u 
BiH"

22
 iz 2015. godine se ističe da postoje vidljive rodne razlike u satnici u korist 

muškaraca i koje su primjetne u svim nivoima obrazovanja, starosnim grupama, 
zanimanjima i industrijama. Rodne razlike u satnici se procjenjuju na 9% prosječne 
satnice muških radnika (2,2 EUR za muškarce i 1,8 EUR za žene). U svim privrednim 
granama i zanimanjima se ponavlja ista pojava u korist muškaraca, uz manje nijanse. 
Iako, po zanimanjima, muškarci uvijek zarađuju više po satu nego žene, u pojedinim 
privrednim granama se javljaju određeni izuzeci, kao što je slučaj sa poljoprivredom i 
rudarstvom, nekretninama, i u značajnoj mjeri, u administrativnim službama. S obzirom 

                                            
18

 Nacrt Zakona o izmjenama i dopunama Zakona o zaštiti od nasilja u porodici RS dostupan na: 
http://www.narodnaskupstinars.net/?q=la/akti/zakoni-u-proceduri/nacrt-zakona-o-izmjenama-i-dopunama-zakona-o-
za%C5%A1titi-od-nasilja-u-porodici 
19

 Službene novine FBiH, broj 22/13. 
20

 Službene novine FBiH, broj 29/18. 
21

 Službene novine FBiH, broj 102/18. 
22

 Istraživanje je realizovano u saradnji Svjetske banke, Agencije za statistiku BiH, Zavoda za statistiku FBiH i Republičkog 
zavoda za statistiku RS. 

da se u BiH još uvijek ne sprovodi Istraživanje o strukturi zarada
23

, nije moguće 
izračunati ovaj indikator u skladu sa metodologijom Eurostata. 

- Oblasti zapošljavanja i rada, plate i naknade su regulirani zakonima na nivou 
entiteta. Novi Zakon o radu FBiH iz 2016. godine

24
 sadrži odredbe kojima se zabranjuje 

posredna i neposredna diskriminacija radnika i lica koja traže zaposlenje s obzirom na 
spol, spolno opredjeljenje, bračno stanje, te druge osnove diskriminacije, kao 
diskriminacija koja se odnosi na prava iz radnog odnosa. Posredna i neposredna  
diskriminacija definisane su Zakonom o radu FBiH čime je ovaj zakon usklađen sa ZoRS 
BiH. U radnom zakonodavstvu su regulirani načini na koje se određuju plaće i naknade, 
kao i dodaci na osnovu plaću, posebna zaštita zaposlenih žena za vrijeme, prije i poslije 
rođenja djeteta, zaštitu majki koje doje, roditeljsko odsustvo nakon rođenja djeteta kao i 
porodiljne naknade za vrijeme trajanja porodiljnog/roditeljskog odsustva. Također, ovaj 
zakon sadrži odredbe koje se tiču zaštite majki koje doje, te propisuju pravo majke da 
odsustvuje s posla jednom dnevno u trajanju od sat vremena radi dojenja djeteta, te da 
to pravo žena može koristiti do navršene jedne godine života djeteta.  

- U RS je u izvještajnom periodu također usvojen novi Zakon o radu
25

, koji je 
zadržao najviše standarde rodne ravnopravnosti i uveo određene novine kao posebne 
mjere za žene. Novi Zakon o radu je zadržao ranije propisane standarde ravnopravnosti 
polova i zaštite od diskriminacije po svakom ličnom svojstvu, pa tako i po osnovu pola, 
kao i standarde zaštite od nasilja po osnovu pola u oblasti rada i zapošljavanja, što je 
sada obuhvaćeno posebnim poglavljem Zakona. Radnicima se garantuje jednaka plata 
za isti rad ili rad iste vrijednosti. Propisana je mogućnost zaključivanja različitih vrsta 
ugovora o radu, uključujući i fleksibilne radne aranžmane, kao što su rad na nepuno 
radno vrijeme, rad van prostorija poslodavca, rad od kuće i rad na daljinu, uz punu 
zaštitu prava radnika, rad u kući. Zakonom je detaljno reguliran rad van radnog odnosa, 
uključujući privremene i povremene poslove, rad po ugovoru o djelu, stručno 
usavršavanje i osposobljavanje i dopunski rad, čime su obuhvaćeni i drugi neformalni 
oblici rada. Zakonom je posebno reguliran radni odnos sa kućnim pomoćnim osobljem, 
kao i minimalna visina plate za ovaj rad u visini od najmanje 50% od plate radnika. U 
ovoj vrsti radnog aranžmana propisana je obaveza zaključivanja ugovora, kojim se 
regulišu sva prava i obaveze ugovornih strana. Za žene zaposlene po osnovu ugovora 
na određeno vrijeme, kao i za žene koje rade na kućnim poslovima i ako su zaključile 
odgovarajući ugovor o radu, Zakonom je garantovano i omogućeno socijalno osiguranje 
i pristup socijalnim uslugama pod istim uslovima kao i zaposlenima na neodređeno 
vrijeme. Zakonom je sada propisano da žena-majka stiče pravo na penziju za jednu 
godinu manje staža osiguranja za svako rođeno dijete u odnosu na uslove za sticanje 
prava na penziju uređene Zakonom o penzijsko-invalidskom osiguranju. 
 
Preduzetništvo žena i preduzeća sa većinskim vlasništvom žena 

- Preduzetništvo je i dalje uveliko nerazvijeno među ženama u BiH, između ostalog 
i zbog općeg preferiranja sigurnog, predvidljivog posla u javnom sektoru, nespremnosti 
za izlaganje riziku i nepostojanja usluga podrške, kao što su službe za čuvanje djece, i 
beneficija za samozaposlene. Žene općenito oklijevaju da pokrenu vlastitu firmu zbog 
ograničene izloženosti poslovnom svijetu, ograničenih finansijskih vještina i teškog 
poslovnog okruženja. Ovo je dodatno otežano utjecajem ekonomske krize koja je dovela 
do oštrijih uslova banaka za odobravanje kredita i nemogućnosti žena da zadovolje te 
uvjete.

26
  

                                            
23

 eng. Structure of  Earning Survey 
24

 Službene novine FBiH, broj 26/16 i 89/18. 
25

 Službeni glasnik RS, broj 1/2016 i 66/2018. 
26

 Izvještaj Svjetska banka, Agencija za statistiku BiH, Zavod za statistiku FBiH i Republički zavod za statistiku RS (2015). 

- Razvoj preduzetništva žena u RS je u izvještajnom periodu prepoznat kao veoma 
važan i posebno je podržan važećim Zakonom o razvoju malih i srednjih preduzeća

27
, 

kao i Strategijom razvoja malih i srednjih preduzeća RS za period 2016-2020
 28

. Žene u 
RS su vlasnice oko 30% subjekata, a učešće žena je oko 40% od ukupnog broja 
zaposlenih. Pored ovih pokazatelja, podrška preduzetnicama je neophodna i zbog 
određenih prepreka ili predrasuda sa kojima se susreću. Zakon o razvoju malih i srednjih 
preduzeća, između ostalog, definiše principe za donošenje politika i programa u oblasti 
malih i srednjih preduzeća. Jedan od principa je i "razvoj ženskog preduzetništva 
donošenjem programa podrške, obukom, boljim pristupom finansiranju i udruživanju 
preduzetnica". Strategija razvoja malih i srednjih preduzeća RS 2016-2020 predviđa 
program Podrška razvoju preduzetništva žena u okviru kojeg su predviđeni usvajanje i 
realizacija Strategije preduzetništva žena u RS, osiguravanje finansijskih sredstava, 
osiguravanje edukacije i obuka za preduzetnice, podrška promociji i udruživanju 
preduzetnica, te jačanje uloga Savjeta za preduzetništva žena pri Privrednoj komori RS. 
Nacrt ove Strategije je usvojen u februaru 2019. godine. 

- Odjeljenje za privredni razvoj, sport i kulturu BD BiH tokom 2014. i 2015. godine, 
posredstvom Zavoda za zapošljavanje, provodilo je Program aktivne politike 
zapošljavanja u Brcko distriktu BiH. Navedenim programom utvrdeno je da se osnovni 
broj bodova kumulativno uvećava u procentualnom iznosu koji je utvrđen posebnim 
kriterijima i to, izmedu ostalih, za žene 15%. U cilju ekonomskog osnaživanja žena s 
ciljem osposobljavanja za pripremu i izradu poslovnog plana za pokretanje vlastitog 
biznisa sačinjen je AP za žensko poduzetnistvo. 
 
Rodno odgovorno budžetiranje 

- Uvođenje rodno odgovornog budžetiranja u budžetski sistem u BiH predstavlja 
važan instrument, ali i praktičnu mjeru kojom se promovira i unapređuje ravnopravnost 
spolova. Na inicijativu ARS BIH MLJPI BIH, GC RS i GC FBIH, ministarstva finansija su 
uvela komponentu ravnopravnosti spolova u instrukcije za budžetske korisnike. 
Informacioni sistemi za upravljanje budžetom uključuju komponentu ravnopravnosti 
spolova, na koju se moraju referisati svi budžetski korisnici prilikom pripreme budžeta. 
Na ovaj način su osigurani preduslovi da se kroz primjenu programskog budžetiranja 
aspekt rodne ravnopravnosti uključi u cijeli budžetski proces u BiH. 

- Uz pomoć projekta Fonda za reformu javne uprave "Rodno odgovorno 
budžetiranje-proširenje informacijskog sustava za upravljanje proračunom-BMIS 
softverskom komponentom za rodno odgovorno budžetiranje" koji se implementirao od 
2014. do 2015. godine, proširen je postojeći softver s komponentom za ROB. Izvršeno 
je testiranje nadogradnje softvera kao i obuka proračunskih potrošača, čime su se stekli 
uvjeti za njegovo korištenje u procesu popunjavanja programskih tablica.  

- Odlukom Vlade FBiH
29

 je utvrđena odgovornost za namjensko i svrsishodno 
planiranje i korištenje budžetskih sredstava, u skladu sa ZoRS BiH i GAP BiH. Budžetski 
potrošači se obavezuju da uključuju načela rodno odgovornog budžetiranja u odabrane 
programe utroška i izvještaje o utrošenim sredstvima Budžeta. Prati se rodni utjecaj 
budžetske potrošnje na programima i projektima unutar Budžeta FBiH iz nadležnosti 
svih ministarstava 

30
. 

                                            
27

 Službeni glasnik RS, broj 50/13. 
28

 Dostupno na: http://www.vladars.net/sr-SP-
Cyrl/Vlada/Ministarstva/mpp/Documents/Strategija%20razvoja%20MSP%20RS%202016-2020_587173104.pdf 
29

 Odluka V. broj 547/2016 - Službene novine FBiH, broj 19/16.  
30

 Federalno ministarstvo finansija je jasno utvrdilo obavezu budžetskih korisnika da prilikom pripreme programskih tablica 
finansijskog zahtjeva za naredno trogodišnje i godišnje razdoblje, u iste uključe i jasan zakonski temelj iz oblasti ravnopravnosti 
spolova, procjenu efekata uz sagledavanje dosadašnjeg učinka, analize troškova i koristi, jasna obrazloženja o opravdanosti 
potrošnje i očekivanim rezultatima, kao i uputu za obavezno korištenje aplikacije za rodno odgovorno budžetiranje, kao 
nadogradnje unutar softvera za programsko budžetiranje u Federalnom ministarstvu finansija. 

http://www.vladars.net/sr-SP-Cyrl/Vlada/Ministarstva/mpp/Documents/Strategija%20razvoja%20MSP%20RS%202016-2020_587173104.pdf
http://www.vladars.net/sr-SP-Cyrl/Vlada/Ministarstva/mpp/Documents/Strategija%20razvoja%20MSP%20RS%202016-2020_587173104.pdf

- ROB je jedan od segmenata reforme budžetskog procesa i u RS i prihvaćen je 
od strane učesnika u budžetskom procesu. Postoji svijest da budžeti nisu neutralni sa 
stanovišta rodne ravnopravnosti i cilj je da budžet pokaže utrošak javnih sredstava sa 
stanovišta rodne ravnopravnosti, odnosno da raspodjela javnih sredstava bude rodno 
odgovorna. Uvođenje rodnog aspekta u izradi budžeta je podržano kroz uvođenje 
programskog budžetiranja. U saradnji GC RS i Ministarstva finansija, uvedene su 
promjene u instrukcijama za budžetske korisnike i u Informacioni sistem za upravljanje 
budžetom, izrađen je vodič za rodno budžetiranje i provedene su obuke za budžetske 
korisnike. 

- OCD su u lokalnim zajednicama sprovodile aktivnosti na zagovaranju uvođenja i 
primjene ROB, naročito tamo gdje se budžeti odnose na poljoprivredu. Predstavnici-e 
OCD vide značajnu mogućnost za unapređenje ove oblasti u lokalnim zajednicama. 
 

3. Mjere koje je BiH poduzela u posljednjih pet godina za sprječavanje 
diskriminacije i promovisanje prava žena i djevojaka koje doživljavaju 
višestruke i ukrštene oblike diskriminacije 

 
Žene koje žive u udaljenim i ruralnim područjima  

- Kontinuirano su provođene promotivne aktivnosti koje su intenzivirane u okviru 
obilježavanja značajnih datuma kao što su: Međunarodni dan žena, Međunarodni dan 
poduzetništva žena i Međunarodni dan žena na selu, koje uključuju radionice, okrugle 
stolovi, sajmove, izložbe i edukacije, pri čemu se pokušava usmjeriti pažnja na probleme 
unaprijeđenja znanja i svijesti o položaju najugroženijih grupa žena i izazova za 
poboljšanje kvaliteta njihovog života.  

- Vlada FBiH za svaku budžetsku godinu na prijedlog Federalnog ministarstva 
poljoprivrede, vodoprivrede i šumarstva donosi Program novčanih podrški u kojem se 
navode  pozicije i određuju opći i posebni kriteriji.

31
 Unutar Ministarstva je uspostavljen 

Registar poljoprivrednih gazdinstava u FBiH, na način da su obrasci prilagođeni 
potrebama iskazivanja rodne statistike. Postojeći statistički sistem u FBiH ne pruža 
jasno razdvojene informacije između urbanih i ruralnih područja u pogledu infrastrukture, 
strukture stanovništva, zaposlenosti, obrazovanja i zdravstva, te je time ograničeno 
kvalitetno praćenje indikatora razvoja ruralnih područja. 

- U 2015. godini je pokrenut Program sufinansiranja samozapošljavanja i 
zapošljavanja u oblasti poljoprivrede, a za realizaciju Programa su predviđena sredstva 
u iznosu od 1,5 miliona EUR. Realizacija Programa se provodi zajedno sa kantonalnim 
službama za zapošljavanje. Poticajnu mjeru Zavod iz zajedničkih sredstava dodjeljuje 
osobama kojima se odobre poticajna sredstva nakon što registruju poljoprivrednu 
djelatnost i otpočnu sa radom mjesečno isplaćivati/refundirati poticajna sredstva. 

- U RS su razvijene mjere za žene na selu, kroz AP za unapređenje položaja žena 
na selu u RS do 2015.

32
 kao posebne privremene mjere za žene na selu u okviru 

Strateškog plana ruralnog razvoja 2009-2015. godine. To je bila posebno ciljana javna 
politika, zasnovana na pokazateljima na terenu, obuhvatila je različite mjere u oblasti 
ekonomskog osnaživanja, obrazovanja, obuka, poboljšanja kvaliteta života i pristupa 
osnovnim uslugama, zaštitu od nasilja, društveno jačanje uloge žena na selu i njihovo 
učešće u donošenju odluka. Konačni izvještaj o realizaciji i ocjeni ovog plana usvojila je 

                                            
31

 Ovo ministarstvo u okviru Registra poljoprivrednih gazdinstava i klijenata vodi sljedeće evidencije razvrstano po spolu: (1) 
Struktura poljoprivrednih gazdinstava prema sjedištu, broju zaposlenih i broju i spolu članova poljoprivrednih porodičnih 
gazdinstava - strukturni izvještaj, (2) Struktura nosilaca i članova porodičnih poljoprivrednih gazdinstava prema obrazovanju i 
spolu - strukturni izvještaj, (3) Struktura nosilaca i članova porodičnih poljoprivrednih gazdinstava prema radnoj aktivnosti i 
spolu - strukturni izvještaj. 
32

 Odluka o usvajanju objavljena u Službenom glasniku RS, broj 136/10. 

Narodna skupština RS u 2016. godini, a mjere za žene na selu dio su Strateškog plana 
razvoja poljoprivrede i ruralnih područja RS za period 2016-2020. godina.

33
 

 
Žene sa invaliditetom  

- U 2016. godini je usvojena Strategija za unapređenje prava i položaja osoba s 
invaliditetom u FBiH 2016-2021.

34
 Cilj Strategije je omogućavanje uključivanja i 

sudjelovanja osoba s invaliditetom u svim oblastima društva na ravnopravnoj osnovi sa 
ostalima, omogućavanja najvećeg mogućeg nivoa nezavisnosti i sloboda izbora u skladu 
sa usvojenim međunarodnim standardima. Kroz implementaciju Strategije posebna 
pažnja treba biti posvećena osjetljivim i potencijalno višestruko diskriminisanim 
grupama, kao što su žene s invaliditetom. U novembru 2017. godine je imenovano Inter-
resorno i inter-sektorsko Koordinaciono tijelo Vlade FBiH za praćenje, usmjeravanje i 
izvještavanje o realizaciji aktivnosti Strategije za unapređenje prava i položaja osoba sa 
invaliditetom u FBiH 2016-2021 kojom je predviđeno da se integrišu programi prevencije 
nasilja u porodici za osobe s invaliditetom u postojeću Strategiju prevencije i borbe protiv 
nasilja u porodici FBiH. S tim u vezi su u AP za provedbu Strategije za prevenciju i 
borbu protiv nasilja u porodici za period 2018-2020 uključene tri programske aktivnosti 
vezano za pitanje položaja osoba sa invaliditetom. GC FBiH je u izbornoj 2018. godini 
uputio Centralnoj izbornoj komisiji BiH i političkim strankama u FBiH obavještenje o 
Zaključnim razmatranjima UN Komiteta za prava osoba sa invaliditetom o inicijalnom 
izvještaju BiH o provedbi Konvencije o pravima osoba sa invaliditetom iz 2017. godine i 
aktivnostima predviđenim Strategijom za unapređenje prava i položaja osoba s 
invaliditetom u FBiH 2016-2021, a vezano za oblast ravnopravnog učešća u javnom i 
političkom životu. 

- U okviru svog mandata, GC RS je istražio i analizirao položaj žena sa 
invaliditetom kroz posebno istraživanje sa udruženjima žena sa invaliditetom. Podaci 
ovog istraživanja sa preporukama za djelovanje su predstavljeni Vladi RS kroz posebne 
izvještaje. Na ovaj način stvorena je osnova za izradu posebnih mjera, u skladu sa 
pokazateljima stanja. U izvještajnom periodu usvojena Platforma razvoja socijalnog 
preduzetništva u RS,

35
 čime je stvorena osnova za mjere podrške ženama sa 

invaliditetom, između ostalih grupa. 
 
Žene sa različitim seksualnim orijentacijama i rodnim identitetima 

- Potrebe LBTI žena su prepoznate u GAP BIH. U cilju strateškog pristupa 
unapređenju prava LGBTI osoba u BiH, MLJPI BiH je formiralo radnu grupu koju su činili 
predstavnici-ce ARS BiH MLJPI BiH, GC RS, GC FBiH i Sarajevskog otvorenog centra. 
Izrađen je Prijedlog AP za ravnopravnost LGBTI osoba u BiH koji je trenutno u proceduri 
uvrštavanja na dnevni red Vijeća ministara BiH. 

- ARS BiH MLJPI BiH kontinuirano ulaže napore za unapređenjem prava i 
podizanjem svijesti javnosti o pravima LGBTI populacije u BiH. Neki od primjera su 
uvođenje rodne perspektive u program obuka policijskih  akademija s ciljem povećanja 
znanja o zločinu iz mržnje i nasilju nad LGBTI osobama, te edukacije Koordinacionog 
odbora za praćenje provebe GAP BiH o pravima i potrebama LGBTI zajednice, 
edukacija gender institucionalnih mehanizama o pravima interspolnih osoba, edukacija 
Ministarstva sigurnosti BiH o pravima LGBTI osoba sa naglaskom na transrodne osobe. 
ARS BiH MLJPI BiH aktivno učestvuje u radu Evropske mreže vladinih kontakt-osoba za 
pitanja LGBTI populacije, a Međunarodni dan borbe protiv homofobije i transfobije (17. 

                                            
33

 Dostupno na: http://www.vladars.net/sr-SP-
Cyrl/Vlada/Ministarstva/mps/%D0%BC%D0%B8%D0%BD%D0%B8%D1%81%D1%82%D0%B0%D1%80%D1%81%D1%82%
D0%B2%D0%BE/Documents/Strategija%202020.pdf 
34

 84. Sjednica Vlade Federacije BiH od 23.12.2016. godine. 
35

 Dostupno na: http://www.vladars.net/sr-SP-Cyrl/Vlada/Ministarstva/mpb/PAO/Documents/Platforma razvoja socijalnog 
preduzetnistva.pdf 

http://www.vladars.net/sr-SP-Cyrl/Vlada/Ministarstva/mps/%D0%BC%D0%B8%D0%BD%D0%B8%D1%81%D1%82%D0%B0%D1%80%D1%81%D1%82%D0%B2%D0%BE/Documents/Strategija%202020.pdf
http://www.vladars.net/sr-SP-Cyrl/Vlada/Ministarstva/mps/%D0%BC%D0%B8%D0%BD%D0%B8%D1%81%D1%82%D0%B0%D1%80%D1%81%D1%82%D0%B2%D0%BE/Documents/Strategija%202020.pdf
http://www.vladars.net/sr-SP-Cyrl/Vlada/Ministarstva/mps/%D0%BC%D0%B8%D0%BD%D0%B8%D1%81%D1%82%D0%B0%D1%80%D1%81%D1%82%D0%B2%D0%BE/Documents/Strategija%202020.pdf
http://www.vladars.net/sr-SP-Cyrl/Vlada/Ministarstva/mpb/PAO/Documents/Platforma%20razvoja%20socijalnog%20preduzetnistva.pdf
http://www.vladars.net/sr-SP-Cyrl/Vlada/Ministarstva/mpb/PAO/Documents/Platforma%20razvoja%20socijalnog%20preduzetnistva.pdf

maj) je uvršten u Program obilježavanja značajnih datuma iz oblasti ljudskih prava u 
BIH. 

- Usvajanjem Izmjena i dopuna Zakona o zaštiti od dikriminacije u 2016. godini, 
BiH je poboljšala svoj pravni okvir time što je zabranjena diskriminacija na osnovu 
seksualne orijentacije, rodnog identiteta i seksualnih karakteristika. 

- GC FBIH je u izvještajnom periodu po prvi put uvrstio pitanje LGBTI populacije u 
programe izvršne vlasti u FBiH. U 2016. godini su održane edukacije o pravima LGBTI 
osoba za policijske službenike-ce Federalnog MUP, Federalne uprave policije, Policijske 
akademije, 10 kantonalnih MUP, kao i za predstavnike institucija FBiH koje su 
zastupljene u Koordinacionom odboru za praćenje implementacije GAP BiH. Vlada FBiH 
je u 2018. godini usvojila informaciju Federalnog MUP o zahtjevima za upis podataka u 
matične evidencije koji se odnose na životne zajednice istospolnih parova, kao i 
prijedlog da Federalno ministarstvo pravde formira inter resornu radnu grupu čija će 
zadaća biti analiza propisa u okviru kojih istospolni parovi iz životne zajednice mogu 
ostvarivati prava koja proizilaze iz Evropske konvencije za zaštitu ljudskih prava i 
osnovnih sloboda, te izrada prijedloga propisa koje je potrebno donijeti u tu svrhu na 
području FBiH. 

- U 2016. i 2017. godini je realizovana inicijativa za usaglašavanje odredbi 
Krivičnog zakona RS sa međunarodnim pravnim standardima koji regulišu priznanje, 
ostvarivanje i zaštitu prava LGBTI osoba. Novi Krivični zakonik RS je usaglašen u svim 
traženim aspektima.

36
 U FBiH je u 2016. godini usvojen Zakon o izmjenama i dopunama 

Krivičnog zakona FBiH čime je propisana definicija krivičnog djela iz mržnje.
37

 
- U maju 2016. godine, u Administrativnom centru Vlade RS održana je prva 

regionalna konferencija "Javne politike za ravnopravnost LGBTI osoba u BiH", na kojoj 
su razmijenjena iskustva iz regije o pitanjima prava i potreba LGBTI osoba.  

 
4. Uticaj humanitarnih kriza izazvanih sukobom, ekstremnim vremenskim 

prilikama ili drugim događajima na implementaciju BPfA u BiH 
 

- U maju 2014. godine BiH su zadesile poplave koje su pruzrokovale velike štete u 
pojedinim dijelovima države. ARSBIH, GC RS i GC FBIH su reagovali na način da ukažu 
na složene i različite posljedice poplava na muškarce i žene, dječake i djevojčice, te da 
se gender aspekt uzme u obzir prilikom planiranja i sprovođenja intervencija 
sprečavanja i otklanjanja posljedica katastrofa. Na incijativu ARS BiH, MLJPI BiH  iz 
sredstava FIGAP Programa izdvojeno 15.000 EUR za pomoć ženama, djeci i starim 
osobama u opštinama u BiH koje su najviše ugrožene poplavama. Ova realokacija 
sredstava u okviru FIGAP programa odobrena je zahvaljujući adekvatnim 
obrazloženjima koja su imala uporište u strateškom cilju 2, AP UNSCR 1325. 

- GC RS i GC FBiH su ubrzo nakon poplava u maju 2014. godine izradili AP za 
rodnu ravnopravnost u uslovima katastrofa maj-decembar 2014, u cilju provođenja 

                                            
36

 Tako je uvedeno načelo jednakosti učinilaca krivičnih djela, u kojem se, između ostalog, definiše i ravnopravnost na osnovu 
seksualne orijentacije ili rodnog identiteta; članom 52. se definišu "Opšta pravila o odmjeravanju kazne" gdje je propisano da 
ako je krivično djelo učinjeno iz mržnje u potpunosti ili djelimično zbog rasne, nacionalne ili etničke pripadnosti, jezika, vjerskog 
uvjerenja, boje kože, pola ili seksualnog opredjeljenja, zdravstvenog statusa ili rodnog identiteta nekog lica, sud će to uzeti kao 
otežavajuću okolnost, osim ako mržnja nije kvalifikatorna okolnost tog krivičnog djela; članom 123. se definiše krivično djelo iz 
mržnje, koje uključuje i seksualno opredjeljenje ili rodni identitet kao jedan od osnova, tj. motiva ili pobuda za krivično djelo 
počinjeno iz mržnje; članom 359. je regulisano krivično djelo „Javno izazivanje i podsticanje nasilja i mržnje“ i odnosi se na 
izazivanje i podsticanje nasilja i mržnje putem štampe, radija, televizije, kompjuterskog sistema ili društvene mreže, na javnom 
skupu ili javnom mjestu i slično prema određenom licu ili grupama zbog njihove nacionalne, rasne, vjerske ili etničke 
pripadnosti, boje kože, pola, seksualnog opredjeljenja, invaliditeta, rodnog identiteta, porijekla ili kakvih drugih osobina; te 
članom 139. u kojem se propisuje krivično djelo „Povreda ravnopravnosti građana“ koje uključuje osnovu razlike između 
ostalog i u polu, rodu ili rodnom identitetu i seksualnom opredjeljenju. 
37

 Krivično djelo iz mržnje se definiše kao svako krivično djelo učinjeno zbog rasne pripadnosti, boje kože, vjerskog uvjerenja, 
nacionalnog ili etničkog podrijetla, jezika, invaliditeta, spola, seksualne orijentacije ili rodnog identiteta druge osobe. Propisano 
je da će se takvo postupanje uzeti kao otežavajuća okolnost, ako ovim zakonom nije izričito propisano teže kažnjavanje za 
kvalificirani oblik kaznenog djela učinjenog iz mržnje. 

specifičnih programa i mjera namijenjenih za ublažavanje i saniranje posljedica prirodnih 
katastrofa na žene i muškarce.  

- Tokom perioda sprovođenja AP, GC RS i GC FBiH su ostvarili blisku saradnju sa 
nadležnim institucijama radi koordinacije pomoći za ugroženo stanovništvo, kao i sa 
udruženjima žena i jedinicama lokalne samouprave, preko komisija za ravnopravnost 
polova, radi procjene konkretnih potreba žena, djece i muškaraca na terenu, te nabavke 
i distribucije humanitarne pomoći. Posebno je analizirano izvještavanje medija o rodnim 
pitanjima u situacijama katastrofa, te izrađen priručnik i održane obuke za medije sa 
smjernicama za izvještavanje u slučajevima katastrofa. 

- GC FBiH je podržao izradu analize "Nakon poplava – rodna analiza u Federaciji 
BiH". Na zahtjev GC FBiH 2015. godine u pozivu za dostavljanje zahtjeva za 
finansiranje iz Fonda za pomoć i oporavak od poplava Vlade FBiH u sektoru 
poljoprivrede, kao jedan od kriterija je bio i kriterij uključivanja žena. Izrađene su 
Smjernice za interventno djelovanje Vlade FBiH u uslovima prirodnih katastrofa, kako bi 
se osiguralo da interventna reakcija u najvećoj mogućoj mjeri bude rodno senzitivna. 
Preporuke za institucije Federacije proizašle iz ovog dokumenta su ukazale na važnost 
senzibiliziranja osoblja uključenog u programe rekonstrukcije i oporavka prema ranjivim 
grupama, kao što su žene na selu, osobe s invaliditetom, starije žene, samohrane 
majke, Romkinje, koje su najčešće žrtve višestruke diskriminacije. 

- Sve navedene mjere poduzete tokom poplava u BiH su prezentovane i 
diskutovane na tematskoj konferenciji "Rod i prirodne katastrofe" koju je, 2015. godine 
organizovala Komisija za ostvarivanje ravnopravnosti spolova PD PS BiH i ARS BiH 
MLJPI BiH uz podršku OSCE Misije u BiH. Cilj konferencije je bio predstaviti i 
promovirati aktivnosti institucija, nevladinih organizacija i drugih aktera koji su ukazali na  
rodni aspekt  u okolnostima prirodnih katastrofa, uz poseban osvrt na poplave u BiH u 
2014. godini. Tematskoj konferenciji su prisustvoale entitetske komisije i Komisija Brčko 
Distrikta za ostvarivanje ravnopravnosti spolova, gender institucionalni mehanizmi, 
predstavnici civilne zaštite, ministarstava sigurnosti i odbrane, nevladine i međunarodne 
organizacije, te ambasade u BiH.  

- Izbjeglička kriza predstavlja ozbiljan sigurnosni izazov za Evropu i sada, ali i u 
godinama koje dolaze. Žene i djeca koji pristižu iz drugih zemalja čine više od 50% 
izbjeglica i migranata. Oni su često žrtve fizičkog i psihičkog nasilja, prostitucije i 
krijumčara ljudima, a čine i najveći procenat onih koji nestanu tokom prebacivanja u 
Evropu. Tokom priliva izbjeglica iz Sirije 2015. godine, ARS BiH MLJPI BiH je ukazivala 
na posebne potrebe i ranjivost žena i djece tokom migracija, te na važnost ciljanih akcija 
i mjera njihove zaštite i integracije u društvo. Na inicijativu ARS BiH MLJPI BiH, 
Koordinacioni odbor (KO) za praćenje implementacije AP UNSCR 1325 je pokrenuo 
akciju prikupljanja pomoći od strane institucija koja je distribuirana sirijskim izbjeglicama 
na teritoriji Republike Srbije. Ovom akcijom KO je ukazao na činjenicu da migrantska 
kriza predstavlja novi sigurnosni izazov, posebno za žene i djecu, te da ovom pitanju 
treba posvetiti pažnju prilikom kreiranja budućih politika i mjera za implementaciju UN 
Rezoulucije 1325 "Žene, mir i sigurnost".  

- Pojedina područja BiH su naročito pogođena migrantskom krizom (područje 
Bihaća) i veliki dio zbrinjavanja ove kategorije žena provode međunarodne organizacije. 
Unatoč ovim naporima postoji velika potreba za sistemskom zaštitom djece i žena a 
naročito u pristupu obrazovanju i zdravstvenoj zaštiti. Prisutna je pojava nasilja nad 
ženama migrantkinjama naročito djevojčicama kao i pojava trgovine ženama u svrhu 
prostitucije. Kao posljedica nedostatka odgovarajućeg smještaja za migrante, oni se 
smještaju u sigurnu kuću namjenjenu ženama žrtvama nasilja u porodici u Bihaću, što 
značajno otežava rad sa žrtvama rodno zasnovanog nasilja u porodici u ovoj regiji. 

5. Prioriteti važni za ubrzavanje napretka za žene i djevojčice kroz zakone, 
politike i programe u BiH u narednih pet godina 

 
Iskorjenjivanje siromaštva, poljoprivredna produktivnost i bezbjednost hrane 

- Prioritet u oblasti poljoprivrede i ruralnog razvoja u RS će biti sljedeće mjere: 
dosljedna primjena i provođenje zakona koji definišu prava i zaštitu žena, uređenje 
poreske politike na način da se pružaju određene olakšice ženama preduzetnicima i 
definisanje mjera koje daju mogućnost većeg iznosa korištenja podsticajnih sredstava 
ženama nosiocima poljoprivrednog gazdinstva. Kao posebna sektorska javna politika, 
usvojen je i novi Strateški plan razvoja poljoprivrede i ruralnih područja RS 2016-2020. 
godina, u koji je ugrađena opredijeljenost za unapređenje rodne ravnopravnosti, 
vidljivost principa rodne ravnopravnosti, vidljivost principa i standarda ravnopravnosti 
polova, te njihove dosljedna primjena od strane resornog ministarstva. Usvojen je i novi 
AP za unapređenje položaja žena na selu u RS za period 2019-2020. godina. 
 
Eliminisanje nasilja nad ženama i djevojčicama  

- Usklađivanje zakonodavstva sa Istanbulskom konvencijom i obezbjeđenje 
ujednačenog pristupa pravima i uslugama zaštite od nasilja za građanke i građane BiH 
bez obzira u kojem entitetu, kantonu ili opštini živjeli-e predstavlja prioritet ARS BiH 

MLJPI BiH. U narednom periodu glavne aktivnosti ARS BiH MLJPI BiH će biti usmjerene 
na izradu standarda za ujednačeno provođenje Istanbulske konvencije i uspostavljanje 
harmonizovane metodologije za prikupljanje podataka i formiranja odbora za praćenje 
Istanbulske konvencije i femicide watch. Pored toga, biće nastavljena saradnja sa 
međunarodnim partnerima (Vijeće Evrope, UN Women, USAID i IPA) i nevladinim 
organizacijama u realizaciji zajedničkih projekata i aktivnosti. 

- Učinjeni su određeni koraci kako bi se analizirao problem femicida, te 
identificirale razmjere femicida u BiH. S tim u vezi, u toku je uspostavljanje Odbora za 
praćenje provedbe i izvještavanje po Istanbulskoj konvenciji i femicidu u BiH, što 
predstavlja osnovu za djelovanje u ovoj oblasti. Radi podizanja svijesti stručne i šire 
javnosti o femicidu kao najtežem obliku nasilja nad ženama, u decembru 2015. na prvoj 
regionalnoj konferenciji posvećenoj femicidu, koju je organizovao GC RS, po prvi put je 
otvorena široka rasprava sa svim nadležnim institucijama o problemu femicida i 
efikasnosti mjera za njegovo suzbijanje i sprečavanje. Na konferenciji su učestvovali 
predstavnici zakonodavne i izvršne vlasti u BiH i zemalja iz regije. 

- Vlada FBiH je donijela AP za provedbu Strategije za prevenciju i borbu protiv 
nasilja u porodici za period 2018-2020 kojim je garantovan kontinuitet strateškog i 
sveobuhvatnog djelovanja u oblasti prevencije, borbe i postupanja u slučajevima nasilja 
u porodici. Nosioci pojedinih aktivnosti iz AP za provođenje Strategije u okviru 
Dokumenta okvirnog budžeta, kao i godišnjih planova rada institucija, planiraju aktivnosti 
za realizaciju ove strategije. Na ovaj način planirane aktivnosti su dio javnih politika, 
osigurana je usklađenost sa drugim relevantnim propisima, te je uspostavljen sistem 
održivosti i kontinuiteta djelovanja. Također, kroz implementaciju Strategije se 
osiguravaju donatorska sredstva za podršku realizaciji pojedinih aktivnosti u skladu sa 
programima međunarodnih organizacija koje su u skladu sa strateškim djelovanjem 
Vlade FBiH. 

- Prioritet u oblasti eliminisanja nasilja nad ženama i djevojčicama u RS će biti 
dosljedna primjena Krivičnog zakonika RS i Zakona o zaštiti od nasilja u porodici, izrada, 
usvajanje i provedba nove petogodišnje strategije za suzbijanje nasilja u porodici u RS, 
kao i realizacija AP za provođenje Konvencije Savjeta Evrope o sprečavanju i suzbijanju 
nasilja nad ženama i nasilja u porodici u RS za period 2019-2020, koji je na prijedlog GC 
usvojila Vlada RS u januaru 2019. Prioritet će biti i jačanje lokalnih mehanizama 

upućivanja i zaštite žena i djevojaka od nasilja, u koordinisanoj saradnji institucija, 
ustanova i drugih aktera u jedinicama lokalne samouprave. 
 
Pristup kvalitetnoj zdravstvenoj zaštiti koja se može priuštiti, uključujući seksualno i 
reproduktivno zdravlje i reproduktivna prava 

- U segmentu zdravstva, u okviru GAP BiH 2018-2022 planirano je poduzimanje 
niza mjera i aktivnosti u daljem radu na identificiranju prioritetnih zakona, strategija i 
drugih akata u oblasti zdravstvene zaštite i prevencije, s ciljem uvođenja i primjene 
međunarodnih i domaćih standarda za ravnopravnost spolova u ovim oblastima.

38
  

- Jedna od najznačajnijih aktivnosti u postizanju unapređenja zdravstvene zaštite u 
RS jeste izrada Strategije za unapređenje seksualnog i reproduktivnog zdravlja u RS 
(2019-2029) koja je zasnovana na principima najviših standarda zdravlja, zaštite ljudskih 
prava i nediskriminacije, orijentisanosti na korisnike-ce usluga, dostupnosti i kontinuiteta 
usluga za unapređenje seksualnog i reproduktivnog zdravlja, solidarnosti i jednakosti pri 
korištenju zdravstvenih usluga, rodne ravnopravnosti i osnaživanja svih žena i djevojaka, 
promocije reproduktivnog zdravlja, prevencije bolesti i multisektorske saradnje, 
unapređenja kvaliteta zdravstvene zaštite, jačanja odgovornosti i uspostavljanja trajnog 
partnerstva između vladinih i nevladinih organizacija. 
 
Žensko preduzetništvo i ženska preduzeća 

- Rad, zapošljavanje i pristup ekonomskim resursima je jedna od prioritetnih 
oblasti predviđenih GAP BiH 2018-2022 gdje su definisane mjere za unaprijeđenje 
položaja žena i postizanje ravnopravnosti spolova sa osnovnim ciljem eliminisanje 
diskriminacije na osnovu spola, osiguranje jednakih mogućnosti ženama i muškarcima u 
pristupu ekonomskim resursima, uključujući i smanjenje siromaštva putem novih 
makroekonomskih i razvojnih strategija

39
. Predviđeno je da nadležni organi provode 

navedene mjere u okviru svojih redovnih djelatnosti i budžeta, te kroz Finansijski 
instrument za provedbu GAP BiH (FIGAP II 2018-2021), čiji ukupan budžet isnosi 1,5 
miliona EUR. 

- Projekat finansiran kroz IPA II - Lokalne razvojne strategije, između ostalog je 
usmjeren na rješavanje nejednakih mogućnosti na tržištu rada za žene i muškarce i na 
podršku žena i mladih preduzetnika podržavajući pokretanje i pristup ciljnom obučavanju 
i savjetodavnim uslugama. Pored toga, projekat bi se osvrnuo na probleme i potrebe 
specifične za muškarce i žene da bi osigurao kapacitete za pružanje usluga u rodno 
osjetljivom ponašanju. Projekat će osigurati da projektni menadžment raspolaže sa 

                                            
38

 Planirano je provođenje rodne analize postojećih dokumenata i programa u oblasti zdravstvene zaštite s ciljem utvrđivanja 
nedostataka, prednosti, stvarnih potreba i mogućnosti sa aspekta ravnopravnosti spolova, kao i redovno prikupljanje, analiza i 
objavljivanje podataka razvrstanih po spolu o učešću, pristupu i korištenju zdravstvenih usluga.  Predviđeni su izrada i 
provođenje programa mjera i aktivnosti za ostvarivanje jednakih prava i jednakog pristupa zdravstvenoj zaštiti, uključujući 
jačanje profesionalnih kapaciteta za primjenu domaćih i međunarodnih standarda u navedenim oblastima, uvođenje rodno 
odgovornih budžeta, te uspostavljanje odgovarajućih institucionalnih mehanizama za koordinaciju provođenja ovih mjera. GAP 
BiH predviđa i provođenje obuka o ravnopravnosti spolova za zdravstvene radnike kako bi se osiguralo pružanje zdravstvenih 
usluga kojima se uzimaju u obzir različite potrebe i interesi žena i muškaraca; podršku istraživanjima o ravnopravnosti spolova 
u oblasti zdravstva, kao i programima usmjernim na unapređenje zdravstvene prevencije i zaštite, zaštite mentalnog zdravlja 
muškaraca i žena, zaštite seksualnog i reproduktivnog zdravlja s posebnim naglaskom na vulnerabilne grupe; provođenje 
promotivnih aktivnosti, informativnih i kampanja podizanja svijesti javnosti o zdravlju, uključujući seksualno i reproduktivno 
zdravlje, te potpuno informiranje o opcijama porodičnog planiranja, putem medija i zdravstvenih i obrazovnih ustanova; 
praćenje napretka i izvještavanje o zastupljenosti žena i muškaraca u oblasti zdravstva, pristupu  i korištenju zdravstvenih 
usluga, prevencije i zaštite. 
39

 Neke od ključnih mjera predviđenih GAP BiH za oblast rada i zapošljavanja i pristupa ekonomskim resursima su sljedeće: 
Uvođenje međunarodnih i domaćih standarda za ravnopravnost spolova u relevantno domaće zakonodavstvo; Provođenje 
gender analize politika i strateških dokumenata radi procjene stvarnih potreba i mogućnosti; Redovno prikupljanje, analiza i 
objavljivanje podatka razvrstanih po spolu, izrada i provođenje programa mjera i aktivnosti za otklanjanje diskriminacije o 
ravnopravnoj spolnoj zastupljenosti na tržištu rada i ekonomskom životu; uvođenje rodno odgovornih budžeta i dr.; Podrška 
istraživanjima i programima za povećanje učešća žena u radnoj snazi i smanjenju nezaposlenosti, razvoju preduzetništva, 
ekonomskog i društvenog osnaživanja žena, kao i organiziranje programa obuka za žene; Unapređenje mjera za usklađivanje 
poslovnog i privatnog života te provođenje promotivnih aktivnosti i kampanja za podizanje svijesti javnosti o pravu žena i 
muškaraca na jednak pristup zapošljavanju, tržištu rada i ekonomskim resursima, te preduzetništvu. 

adekvatnim kapacitetima za povećanje učešća žena u projektnim aktivnostima i radu 
prema ciljevima rodne ravnopravnosti. Sve aktivnosti projekta su usmjerene na jačanju 
konkurentnosti istinski ugrađenih principa jednakih mogućnosti. 

- Vlada FBiH je u 2018. godini usvojila AP za razvoj preduzetništva žena 2018-
2020, kojim se operacionalizuje prvi SBA princip "Stvoriti stimulativan ambijent za razvoj 
preduzetništva" u pripadajućoj pod-dimenziji koja se odnosi na preduzetništvo žena. AP 
je kreiran kroz intenzivan javno-privatni dijalog sa ključnim akterima koji mogu da 
doprinesu razvoju preduzetništva žena, nakon čega su usvojena tri cilja: Unaprijeđenje 
analitičke osnove za praćenje i podsticanje razvoja preduzetništva žena; Osiguranje 
sistemske podrške razvoju preduzetništva žena i Jačanje promocije i povezivanje 
preduzetnica. Očekuje se da će se uspješnom implementacijom AP za razvoj 
preduzetništva žena 2018-2020, u značajnoj mjeri doprinijeti poboljšanju u oblasti 
preduzetništva žena, a naučene lekcije iz provedbe ovog AP će poslužiti u narednom 
ciklusu strateškog planiranja i izrade sektorskih programa i politika. Ostvarit će se i 
napredak u pogledu ocjene i izvještavanja prema OECD u ovoj dimenziji Indeksa malih i 
srednjih preduzeća. 

- Na osnovu Strategije razvoja malih i srednjih preduzeća RS za period 2016-
2020. godine pripremljen je Nacrt Strategije razvoja preduzetništva žena RS za period 
2018-2022. godine koji je usvojila Narodna skupština RS u februaru 2019. godine. 
Strategijom i pratećim Akcionom planom, definisani su osnovni ciljevi, aktivnosti, nosioci 
razvoja preduzetništva žena, rokovi i sredstva neophodna za podršku preduzetništvu 
žena, čijom realizacijom će se ostvariti sljedeći strateški ciljevi: (1) Jačanje 
konkurentnosti poslovnih subjekata koje pokreću i vode preduzetnice, (2) Unapređenje 
dostupnosti i privlačnosti preduzetništva i poslovanja za žene, (3) Dodatna podrška 
specifičnih oblasti preduzetništva žena. Finansijska sredstva za realizaciju aktivnosti iz 
AP u periodu 2018-2022. godina iznose ukupno 2,3 miliona EUR od kojih se najveći dio 
odnosi na kreditnu podršku Investiciono-razvojne banke RS, dok se ostala sredstva 
odnose na sredstva iz republičkog i lokalnih budžeta te sredstva međunarodnih 
projekata i programa. Investiciono-razvojna banka RS u narednom periodu će raditi na 
dodatnom smanjenju osnovne kamatne stope za namjenu podsticanja preduzetništva 
žena, kako bi ova ciljna grupa unaprijedila svoje poslovanje i bila ekonomski osnažena. 
 
Rodna socijalna zaštita (npr. univerzalno zdravstveno osiguranje, transferi gotovine, 
penzije) 

- Izradom, usvajanjem i provedbom godišnjih operativnih planova za 
implementaciju GAP BiH u FBiH osigurat će se postizanje veće socijalne sigurnosti svih 
građana i građanki izmjenama i usklađivanjem zakonskih propisa u oblasti socijalne 
inkluzije, te razvojem i primjenom savremenih socijalnih politika i programa socijalne 
zaštite. Neke od planiranih mjera su identificiranje prioritetnih pravnih i drugih akata u 
oblasti socijalne zaštite s ciljem uvođenja i primjene međunarodnih i domaćih standarda 
za ravnopravnost spolova u ovoj oblasti, kao i provođenje gender analiza u oblasti 
socijalne zaštite.

40
 

                                            
40

 Ostale mjere uključuju redovno prikupljanje, analizu i objavljivanje podatka razvrstanih po spolu o učešću, pristupu i 
korištenju socijalne zaštite, izradu i provođenje programa mjera i aktivnosti za ostvarivanje jednakih prava i jednakog pristupa 
socijalnoj zaštiti, uključujući jačanje profesionalnih kapaciteta, uvođenje rodno odgovornih budžeta, te uspostavljanje 
odgovarajućih institucionalnih mehanizama za koordinaciju provođenja ovih mjera. Planirana je i podrška programima 
penzionog sistema koji se odnose na specifične aspekte radne karijere i nejednake podjele dužnosti između muškaraca i žena, 
uključujući kompenzacijske mjere da bi se ublažile negativne posljedice postojećeg penzionog sistema na žene. Kroz ove 
mjere će se osigurati i podrška programima namijenjenim višestruko marginaliziranim grupama koje su izložene riziku od 
siromaštva i izoliranosti, a koje uglavnom čine žene, kako bi se podržalo njihovo uključivanje na tržište rada i ostvarivanje prava 
na socijalnu zaštitu. 

- Kada je u pitanju rodno-odgovorna socijalna zaštita, u RS će u narednom periodu 
prioritet biti realizacija prava na materinski dodatak i prava na pronatalitetnu naknadu za 
treće i četvrto dijete, prema Zakonu o dječijoj zaštiti

41
. 

 
Rodno odgovorno budžetiranje 

- Izradom, usvajanjem i provedbom godišnjih operativnih planova za 
implementaciju GAP BiH će se osigurati razvoj inicijative za uvođenje ROB u budžete 
svih nivoa vlasti. U tom cilju je planirano sprovođenje analize kako bi se ocijenio uticaj 
postojećih budžetskih sredstava na zadovoljavanje različitih potreba žena i muškaraca, 
a koja će poslužiti kao osnov za planiranje aktivnosti po oblastima GAP-a BiH. Planirana 
je izrada i provođenje programa mjera i aktivnosti za otklanjanje diskriminacije na 
osnovu spola u oblasti rada, zapošljavanja i pristupa ekonomskim resursima, uključujući 
jačanje institucionalnih kapaciteta za primjenu međunarodnih i domaćih standarda u ovoj 
oblasti, uvođenje rodno odgovornih budžeta, te uspostavljanje odgovarajućih 
institucionalnih  mehanizama za ravnopravnost spolova koji će koordinirati provođenje 
ovih mjera. 
  

                                            
41

 Službeni glasnik RS, broj 114/17 i 122/18. 

POGLAVLJE 2: PROGRES KROZ 12 KRITIČNIH OBLASTI INTERESOVANJA 
 
INKLUZIVNI RAZVOJ, ZAJEDNIČKI PROSPERITET I PRISTOJAN RAD 
 

6. Aktivnosti koje je BiH preduzela u posljednjih pet godina da bi unaprijedila 
ravnopravnost polova u pogledu uloge žene u plaćenom radu i 
zapošljavanju 

 
Ojačani/primijenjeni zakoni i politike i praksa na radnom mjestu koji zabranjuju 
diskriminaciju u zapošljavanju, zadržavanju i unapređenju žena u javnom i privatnom 
sektoru, i zakoni o jednakim platama 

- BiH je u ovoj oblasti preduzela značajne aktivnosti kako bi se zabranila 
diskriminacija žena u zapošljavanju i unapređenju položaja žena u javnom i privatnom 
sektoru. Tako je 2017. godine utvrđen Prijedlog odluke o otkazivanju Konvencije o 
podzemnom radu za žene, broj 45 iz 1935. godine, Međunarodne organizacije rada u 
cilju usklađivanja ove oblasti sa Evropskom socijalnom poveljom.  

- U pogledu usklađenosti sa ZoRS BiH, naročito onih dijelova koji se odnose na 
oblast rada i zapošljavanja, Zakoni o radu FBiH i RS koji su usvojeni 2016. godine i 
dodatno izmijenjeni 2018. godine sadrže opću zabranu diskriminacije lica koja traže 
zaposlenje ili zaposlenika po “otvorenoj” listi zabranjenih osnova koji uključuju spol.

42
 

Definirana je neposredna i posredna diskriminacija, utvrđeni su osnovi i vrste 
diskriminacije u radu i radnim odnosima, zabrana diskriminacije, između ostalog, i na 
osnovu bračnog stanja, porodičnih obaveza i trudnoće, te zaštita u slučaju 
diskriminacije. Tako se novim zakonima, u cilju usklađivanja sa ZoRS BiH, po prvi put 
tretira seksualno uznemiravanje i nasilje na osnovu spola, kao i mobing, te je utvrđena 
pravna zaštita za te slučajeve

43
. Ranije je postojala zabrana odbijanja zaposlenja žene 

zbog trudnoće, kao i zabrana otkaza ugovora o radu zbog tog stanja. Novim zakonskim 
rješenjima se ova zabrana proširuje tako što se eksplicitno zabranjuje otkaz za vrijeme 
korištenja porođajnog odsustva, za vrijeme korištenja prava roditelja da pod određenim 
uslovima rade polovinu punog radnog vremena, te korištenja prava žene na odsustvo 
radi dojenja. 

- Žene u socijalnoj izolaciji
44

 trebaju veću podršku u zapošljavanju, ova grupa bi se 
morala targetirati strateškim dokumentima. Dodatno, mjere upošljavanja osoba sa 
invaliditetom bi trebale biti rodno osjetljivije. Aktivnisti-kinje ističu i problem mobinga na 
radnom mjestu čije su žrtve, prema iskustvima organizacija, u većem broju žene, kao i 
da nema službenih podataka o mobingu, prekovremenom radu, te razlici u platama 
između javnog i privatnog sektora. Žene u privatnom sektoru su posebno ranjive, 
privatni poslodavci ih najčešće ne prijavljuju, te vrše diskriminatorne prakse u vezi s 
planiranjem porodice. Izazov predstavlja i prekovremeni rad žena koji nije vrednovan. 
Neophodno je pojačati rad na alternativnim metodama zapošljavanja a lokalne zajednice 
trebaju pružiti snažniju podršku u zapošljavanju žena iz marginaliziranih grupa. 

 "Zabranjena je diskriminacija radnika kao i lica koje traži zaposlenje, s obzirom na spol, spolno opredjeljenje, bračno stanje, 
porodične obaveze, starost, invalidnost, trudnoću, jezik, vjeru, političko i drugo mišljenje, nacionalnu pripadnost, socijalno 
porijeklo, imovno stanje, rođenje, rasu, boju kože, članstvo ili nečlanstvo u političkim strankama i sindikatima, zdravstveni 
status, ili neko drugo lično svojstvo." 
43

 Za seksualno uznemiravanje i nasilje na osnovu spola, utvrđeno je da radnik ima pravo prvo da traži zaštitu prava kod 
poslodavca, a ukoliko poslodavac ne udovolji njegovom zahtjevu, može podnijeti tužbu nadležnom sudu. U tom slučaju na 
poslodavcu je teret dokazivanja da nije bilo diskriminacije. Dakle, u sudskom postupku žrtva diskriminacije ne dokazuje 
diskriminaciju, samo iznosi pred sudom činjenice, dostavlja dokumente kojima će sudu učiniti vjerovatnim da je bila 
diskriminirana, dok je na poslodavcu teret dokazivanja da nije bilo diskriminacije. U praksi, žene su nerijetko žrtve mobinga, ali 
zbog straha od gubitka posla, veoma mali broj slučajeva mobinga dođe na sud.  
44

 Npr. žene koje žive u zabačenim naseljima, majke djece sa invaliditetom, žene kojima nedostaje par godina staža za penziju, 
žene sa invaliditetom, samohrane majke na selu, žene starije životne dobi. 

Uvedene/ojačane aktivne politike tržišta rada (npr. obrazovanje i osposobljavanje, 
vještine, subvencije) 

- Implementacija GAP BiH 2013-2017 doprinijela je ostvarivanju pozitivnih 
rezultata kroz kontinuirano provođenje promotivnih aktivnosti sa ciljem skretanja pažnje 
javnosti na važnost ekonomskog osnaživanja žena

45
. U ovim aktivnostima učestvuju 

relevantni predstavnici-e institucija, međunarodnih i nevladinih organizacija.  Od  2012. 
do  2015. godine, u okviru FIGAP programa je podržano

46
 više NVO koje su realizovale 

projekte u oblasti ekonomskog osnaživanja žena i bili su usmjereni na promociju 
poduzetništva žena, prekvalifikacije i dokvalifikacije za zapošljavanje i 
samozapošljavanje u skladu sa potrebama tržišta rada. Kao rezultat realizacije ovih 
projekata 41 žena je zaposlena kao njegovateljica, 268 poduzetnica su dobile start-up 
sredstva, a preko 300 žena je prekvalifikovano i obučeno za samozapošljavanje. GC RS 
je iz FIGAP programa podržao četiri projekta NVO za ekonomsko osnaživanje žena, koji 
su završeni u 2014. godini, sa ukupnim iznosom od 18.100 EUR. 

- Federalni zavod za zapošljavanje je uveo  programe za smanjenje 
nezaposlenosti žena, kojih je na evidenciji nezaposlenih osoba u FBiH više od 
muškaraca. Programom su uvećani osnovni iznosi poticajnih sredstava za zapošljavanje 
žena radi dostizanja ravnopravnosti na tržištu rada. Provedene mjere su bile usmjerene 
prema teže zapošljivim kategorijama radne snage, među kojima je veliko učešće žena, 
sa posebnom socijalnom i rodnom osjetljivošću, a radi jačanja konkurentnosti na tržištu 
rada, sprječavanja dugotrajne nezaposlenosti te stvaranja uslova za sticanje prvog 
radnog iskustva. 

- U RS je 2014. godine proveden poseban projekat u saradnji Ministarstva trgovine 
i turizma i GC RS pod nazivom "Žene kao nosioci razvoja seoskog turizma" radi 
poboljšanja znanja i vještina žena u vođenju seoskih domaćinstava koja pružaju usluge 
u turizmu, imajući u vidu da je seoski turizam prepoznat kao jedan od prioriteta u 
Strategiju razvoja turizma za period 2011 – 2020. 

- Zavod za zapošljavanje BD BiH svake godine kroz Aktivnu politiku zapošljavanja 
provodi aktivnosti sa ciljem jačanja socijalne uključenosti nezaposlenih lica i obuke za 
aktivnije traženje zaposlenja kroz pripremu za tržište rada za sva nezaposlena lica kao i 
kroz finansijsku podršku za zapošljavanje lica sa evidencije Zavoda. Aktivnosti koje se 
provode na nivou godine su  stručno osposobljavanje, obuka i priprema za 
samozapošljavanje

47
; program usklađivanja tržišta rada i sistema obrazovanja – 

karijerno usmjeravanje i savjetovanje; program finansijske podrške poslodavcima za 
zapošljavanje lica sa evidencije Zavoda; te program samozapošljavanja na području BD 
BiH.  
 
Ojačana prava na zemljišta i sigurnost stanovanja 

- ARS BIH je početkom 2017. godine potpisala Memorandum o razumijevanju sa 
projektom "Izgradnja kapaciteta za unapređenje zemljišne administracije i procedura u 
BiH" - CILAP i geodetskim upravama RS i FBIH, u cilju provođenja zajedničkih obuka, 
kampanja i događaja kao i integrisanja rodne dimenzije u razvoju strateških 
dokumenata, politika pravnog okvira, akcionih planova i programa mjera, izrade i obrade 

                                            
45

 Svake godine, ARS BiH MLJPI BiH u saradnji sa međunarodnim i nevladinim organizacijama, organizuje i/ili učestvuje u 
događajima povodom obilježavanja značajnih datuma kao što su: Dan žena, Međunarodni dan poduzetništva žena i 
Međunarodni dan žena na selu, koje uključuju radionice, okrugle stolovi, sajmove, izložbe i edukacije, pri čemu se pokušava 
usmjeriti pažnja na probleme najugroženijih grupa žena i izazova za poboljšanje kvaliteta njihovog života. 
46

 Ovi projekti su uključivali i brojne oblike neformalne edukacije (pokretanje biznisa, pčelarstvo, plastenički uzgoj voća i povrća, 
informatička edukacija), s ciljem izgradnje vještina žena za učešće na tržištu rada i za pokretanje samostalnih biznisa. 
47

 Planirana priprema za tržište rada, izvedena kroz kurseve neformalnog obrazovanja, u funkciji je osposobljavanja 
nezaposlenih lica za veću mobilnost na tržištu radne snage. Obuka za sticanje novih znanja i vještina je obavljena prema 
interesu nezaposlenih lica – odabranih putem ankete i obavljena iz oblasti informatike vođenja poslovnih knjiga, učenja stranih 
jezika, radi podizanja ukupnih kompetencija nezaposlenih lica. Ovaj vid pripreme za tržište rada posebno je interesantan za 
mlade i žene, tako se udio žena u polaznicima ovih obuka kreće od 72% 2014. godine do 82% 2018. godine. 

statističkih podataka i registara, provođenja analiza, marketinških i promotivnih planova. 
CILAP je dugoročni projekat čiji je cilj izgradnja kapaciteta i prijenos znanja a sve u cilju 
povećanja efikasnosti i pouzdanosti procesa zemljišne administracije u BiH. Projekat 
sadrži šest komponenti uz naglašenu multisektorsku saradnju na promociji rodne 
ravnopravnosti u radu geodetskih uprava i unapređenja imovinskih prava žena.

48
 Vizija 

projekta na polju rodne ravnopravnosti je transformisanje zemljišne administracije u 
administraciju koja je visoko svjesna značaja rodne ravnopravnosti u geodetskim i 
imovinsko-pravnim poslovima i aktivno ga promoviše. Strateški ciljevi su: (1) 
Ravnopravno ostvarivanje imovinskih prava za sve muškarce i žene u radu zemljišne 
administracije; (2) Povećanje upisanih žena nosilaca prava svojine na nepokretnostima 
u javnoj evidenciji o nepokretnostima; (3) Promocija rodne ravnopravnosti u odlučivanju i 
na rukovodećim mjestima u zemljišnoj administraciji. Usvojena je Politika rodne 
ravnopravnosti i nediskriminacije u Republičkoj upravi za geodetske i imovinsko-pravne 
poslove Republike Srpske.

49
 

- U Godišnjem izvještaju Ombudsmana iz 2015. godine je navedena preporuka 
relevantnim institucijama da pristupe dopunama pozitivnih zakonskih propisa kojima će 
se vanbračnim partnerima osigurati jednaka prava po osnovu penzijsko-invalidske 
zaštite kao što je to učinjeno za bračne partnere. Međutim, stupanjem na snagu novog 
Zakona o penzijskom i invalidskom osiguranju FBiH nije došlo do promjena u tom 
segmentu, dok se Zakon o penzijskom i invalidskom osiguranju RS nije mijenjao od 
2015. godine. Pitanje priznavanja prava na porodičnu penziju nakon smrti partnera na 
osnovu vanbračne zajednice je razmatrao i Ustavni sud BiH rješavajući u predmetu AP-
4077/16 te donio odluku o dopustivosti i meritumu na sjednici održanoj 11. oktobra 
2018. godine

50
.  

- Istaknut je problem vlasništva zemljištva naročito žena na selu koje su nevidljive i 
najmarginalizovanije, a nositeljice su poljoprivrede i domaćinstva. Neophodno je raditi na 
daljem jačanju zakonskih odredbi koje se tiču vlasništva komercijalnih i nekomercijalnih 
gazdinstva, omogućiti bolje olakšice za žene, te zaustaviti retroaktivne naplate poreza i 
doprinosa. 
 

7. Postupci koje je BiH preduzela u posljednjih pet godina radi prepoznavanja, 
smanjenja i/ili redistribucije neplaćene brige i rada u domaćinstvu, i 
promovisanja usklađivanja privatnog i poslovnog života u posljednjih pet 
godina 

 
Uvedeno ili pojačano porodiljsko odsustvo za materinstvo/očinstvo/roditeljsko odsustvo 
ili druga vrsta porodičnog odsustva  

- Zaštita materinstva, uključujući i odredbe o plaćenom porodiljskom/roditeljskom 
odsustvu, jedan je od važnih segmenata za bolje usklađivanje profesionalnog i 
porodičnog života, tako da su aktivnosti gender institucionalnih mehanizama u BiH 
tokom izvještajnog perioda bile usmjerene na izmjene i dopune zakonskih propisa koji 
regulišu ova pitanja. GAP BiH 2013-2017 je predviđao aktivnosti usmjerene na 
unaprijeđenje mjera za usklađivanje poslovnog i privatnog života uključujući zaštitu 
materinstva i očinstva, unaprjeđenje odredbi o plaćenom porodiljskom odsustvu za oba 
roditelja, kao i posebne mjere koje olakšavaju zaposlenicima usklađivanje profesionalnih 
i porodičnih obaveza.  

 Prema podacima Geodetske uprave za geodetske i imovinsko pravne poslove FBiH za 2017. godinu, žene su upisane kao 
vlasnice ili suvlasnice nekretnina 38,4% u FBiH (2013. godine taj udio je iznosio 26,8%, 2003. godine 24,7%). 
49

 Odluka br. 21.01/052-731/18, od 10.10.2018. godine. 
50

 U ovoj odluci izneseno je slično stajalište kao i u pomenutoj inicijativi Ombudsmena, jer je ovom presudom utvrđeno da je 
prekršeno pravo na zabranu diskriminacije iz člana 14. Europske konvencije za zaštitu ljudskih prava i osnovnih sloboda u vezi 
sa pravom na imovinu iz člana II/3.k ) Ustava BiH i člana 1 Protokola broj 1 uz Europsku konvenciju za zaštitu ljudskih prava i 
osnovnih sloboda.  

- Novi zakoni o radu u FBiH i RS koji su doneseni 2016. godine i dopunjeni 2018. 
godine, te Zakon o radu BD BiH predviđaju da majke za vrijeme trudnoće, porođaja i 
njege djeteta imaju pravo na porođajno odsustvo u trajanju od jedne godine neprekidno, 
a za blizance i svako treće i naredno dijete, u trajanju od 18 mjeseci neprekidno. 
Kompletiran je pravni okvir koji doprinosi jačanju uloge i promovisanju očinstva, kao 
sredstva u razvoju ravnopravnosti spolova u oblasti rada i ekonomskih odnosa. Na ovaj 
način odsustvo nakon rođenja djeteta se može koristiti iz dva dijela: prvi dio koji može 
koristiti isključivo majka djeteta (odnosno u trenutku kada je majci i djetetu potrebna 
posebna zaštita), te drugi dio odsustva koji u dogovoru koristi jedan roditelj. Roditelji 
djeteta mogu se sporazumjeti da odsustvo, nakon isteka 60 dana od dana rođenja 
djeteta u RS i 42 dana od rođenja djeteta u FBiH, umjesto majke nastavi da koristi 
zaposleni otac djeteta. Posebno je reguliran radni odnos sa kućnim pomoćnim osobljem, 
kao i minimalna visina plate za ovaj rad u visini od najmanje 50% od plate radnika. U 
ovoj vrsti radnog aranžmana propisana je obaveza zaključivanja ugovora, kojim se 
regulišu sva prava i obaveze ugovornih strana.  

- Kao pozitivan primjer otklanjanja diskriminacije policijskih službenica u policijskim 
organima na državnom nivou, od 2015. godine se vrši obračun i isplata naknade 
policijskim službenicama koje se nalaze na porodiljskom odsustvu sa uključenim 
policijskim dodatkom. 

- U FBiH zbog podijeljene nadležnosti između entiteta i lokalne zajednice izazov je 
utvrđivanje osnovnog minimuma za ostvarivanje i obračun visine naknada za vrijeme 
korištenja porodiljskog odnosno roditeljskog odsustva. Ova situacija rezultira značajnim 
razlikama između iznosa i stepena ostvarivanja ovih naknada ovisno od područja 
prebivališta porodilje koja ostvaruje naknadu. 
 
Sprovedene su kampanje ili aktivnosti podizanja svijesti kako bi se podstaklo učešće 
muškaraca i dječaka u neplaćenoj njezi i radu u domaćinstvu 

- Radi podizanja svijesti javnosti o prepoznavanju neplaćenog rada u domaćinstvu 
i poslovima staranja, u izvještajnom periodu GC RS je obuhvatio ova pitanja u 
istraživanju o rodnim nejednakostima tokom životnog ciklusa. Podaci ukazuju na izrazito 
patrijarhalne obrasce podjele kućnog rada i brige o porodici u RS gdje su obaveze 
gotovo potpuno u nadležnosti žena. Žene i muškarci ne dijele jednako roditeljske 
odgovornosti – njih u znatno većoj mjeri preuzimaju majke, pogotovo kada su djeca 
mala. Gotovo polovina (44,3%) očeva ne preuzima na sebe nikakvu obavezu oko malog 
djeteta. Sa druge strane, 9 od 10 majki je uključeno u sve obaveze. Kućni rad je gotovo 
u potpunosti na ženama. Kod porodica sa malom djecom, žene obavljaju kućne poslove 
u prosjeku 33,89 časova sedmično duže od muškaraca (što je gotovo još jedno puno 
radno vrijeme). U nastojanju da usklade porodične obaveze sa obavezama na radnom 
mjestu, majke koje imaju malu djecu bivaju najviše izložene stresu i umoru. 

- Posebnim izvještajem o nalazima i preporukama ovog istraživanja, koji je usvojila 
Vlada RS, definisane su  preporuke za mjere koje ciljaju na promjenu odnosa i podjele 
odgovornosti u porodici, poput podsticanja očeva da koriste roditeljsko odsustvo da bi 
podijelili brigu o djeci sa majkama još od najranijeg uzrasta; sprovođenja kampanja za 
preraspodjelu neplaćenog kućnog rada, poticanje većeg učešća u obavljanju kućnog 
rada i brige o porodici, na primjer, računanjem cijene takvog rada i organiziranjem akcija 
koje ove prakse mijenjaju (poput dana u godini kada se ženama mora platiti taj rad po 
tržišnoj cijeni i sl.); učiniti dostupnijim (prostorno, vremenski, cjenovno) usluge podrške 
porodici - predškolske ustanove, dnevni centri za djecu sa smetnjama u razvoju, za 
starije članove porodice i sl. kojim bi se smanjio teret koji pada na žene, pogotovo one 
koje su zaposlene. Izvještaj je usvojen u decembru 2016. godine i GC će dalje pratiti 
primjenu ovih preporuka. Istraživanje je publikovano, promovirano i javno dostupno 

stručnoj i široj javnosti, čime se podiže svijest javnosti o prepoznavanju neplaćenog rada 
u domaćinstvu i poslovima staranja. 

- Značajan izazov predstavlja prepoznavanje, smanjenje i/ili redistribucija 
neplaćene brige i rada u domaćinstvu, te promovisanje mjera radi usaglašavanja rada 
na poslu i u porodici. Evidentan je nedostatak podataka o tome koliko košta ženski 
neplaćeni rad. Jedna od organizacija civilnog društva navodi da je kroz svoje projektne 
aktivnosti vršila eksperiment pitajući žene koje vode brigu o porodici i domaćinstvu 
koliko bi taj rad naplatile nekom drugom, a računica je pokazala da taj rad ne bi koštao 
ispod 500 EUR mjesečno. Aktivistkinje ističu da se služe ovom metodom u cilju 
osnaživanja žena jer je neophodno da se žene osvijeste o vrijednosti svog neplaćenog 
rada. Smatraju i da ogroman problem leži u činjenici da domaćice koje obavljaju 
svakodnevni neplaćeni rad nemaju pravo na penziju. 
 

8. Da li je vaša zemlja u proteklih pet godina uvela mjere štednje/fiskalne 
konsolidacije, kao što su smanjenje javnih rashoda ili smanjenje broja 
zaposlenih u javnom sektoru? 

 
- Da, BiH je u proteklih pet godina uvela mjere štednje/fiskalne konsolidacije, kao 

što su smanjenje javnih rashoda ili smanjenje broja zaposlenih u javnom sektoru, ali nije 
sprovedena procjena o njihovom uticaju na žene i muškarce. 
 
ISKORJENJIVANJE SIROMAŠTVA, SOCIJALNA ZAŠTITA I SOCIJALNE USLUGE 
 

9. Aktivnosti koje je BiH preduzela u posljednjih pet godina za 
smanjenje/iskorjenjivanje siromaštva među ženama i djevojčicama 

 
Promovisan je pristup siromašnih žena dostojnom radu kroz aktivne politike tržišta rada 
(npr. obuka za posao, vještine, subvencije za zapošljavanje itd.) i ciljane mjere 

- Agencija za rad i zapošljavanje je prepoznala potrebu da gender institucionalni 
mehanizmi u BiH upute Preporuku da se promoviše pristup siromašnih žena dostojnom 
radu kroz aktivne politike tržišta rada (npr. obuka za posao, vještine, subvencije za 
zapošljavanje itd.) kao i da ciljane mjere treba uputiti entitetskim zavodima za 
zapošljavanje i Zavodu za zapošljavanje BD BiH kao i  entitetskim ministarstvima rada, s 
obzirom na njihove nadležnosti. 

- Kroz projekat podrške zapošljavanju Svjetske banke koji se implementira na 
području FBiH od 2017. godine je predviđeno da će se do 2020. godine zaposliti 15.000 
teže zapošljivih nezaposlenih osoba, u koju grupu spadaju i žene.

51
 Na osnovu 

preliminarnih rezultata realizacije mjera aktivne politike zapošljavanja u 2017. godini, 
utvrđeno je da je u okviru različitih programa učestvovalo 3.085 poslodavaca i 6.934 
osobe od čega 2.863 žene u prosječnoj životnoj dobi od 26 do 48 godina.  

- Prema izvještaju o radu Federalnog zavoda za zapošljavanje za 2017. godinu, 
ukupno 42.670 žena brisano je sa evidencija nezaposlenih radi zaposlenja u 2016. 
godini. U pogledu realizacije programa aktivne politike zapošljavanja Programom rada 
FZZZ za 2018. godinu, žene su prepoznate kao ciljna grupa svih pojedinačnih programa 
sufinansiranja zapošljavanja, samozapošljavanja i pripreme za rad. U okviru realizacije 
Strategije za prevenciju i borbu protiv nasilja u porodici 2013-2017 FZZZ redovno 
provodi aktivnu politiku zapošljavanja kroz Program sufinansiranja, zapošljavanja, 
samozapošljavanja i pripreme za rad, te je pružena podrška teže zapošljivim 
kategorijama nezaposlenih osoba uključujući i žrtve nasilja u porodici. 

- Akcioni planovi zapošljavanja u Republici Srpskoj, koji se realizuju svake godine, 
obuhvataju žene iz ruralnih područja i žene žrtve nasilja kao posebne ciljne grupe. 

- Neophodno je usvojiti strategiju za suzbijanje siromaštva koja će imati posebne 
mjere za žene, a naročito marginalizovane žene. Dodatni problem je i visoka 
nezaposlenost te nedostatak programa za zapošljavanje i samozapošljavanje koji će biti 
održivi i međusobno povezani. Izražen je nedostatak sistemskih rješenja kao što su 
dnevni centri za djecu sa invaliditetom ili starije osobe a kako bi žene imale vremena da 
rade i budu zaposlene. 
 
Uvedene/ojačane jeftine pravne usluge za žene koje žive u siromaštvu 

- Zakonom o besplatnoj pravnoj pomoći BiH
52

 koji je usvojen 2016. godine je 
propisano da pravo na besplatnu pravnu pomoć na osnovu statusa ostvaruje između 
ostalog i osoba koja prima socijalnu pomoć, kao i žrtve nasilja u porodici ili nasilja po 
osnovu pola. Pravo na besplatnu pravnu pomoć mogu ostvarivati lica koja bi plaćanjem 
takvih usluga znatno umanjila sredstva iz kojih se ona izdržavaju, kao i članovi njihovih 
porodica. Na ovaj način se istovremeno poboljšava pristup pravdi i predstavlja dalji 
korak i novi kvalitet u razvoju i garanciji jačanja vladavine prava. 

- U FBiH djeluju zavodi za besplatnu pravnu pomoć u devet kantona od deset 
kantona. Ovi su zavodi članovi Mreže pružatelja pravne pomoći u BiH, zajedno sa 
nevladinim organizacijama s teritorija FBiH. Žrtve nasilja u porodici ili nasilja na temelju 
spola ostvaruju pravo na besplatnu pravnu pomoć na temelju statusa u pojedinim 
kantonalnim zakonima, kao i osoba lošeg imovinskog stanja kada to utvrdi mjerodavno 
tijelo. Pravo na besplatnu pravnu pomoć u RS je također uređeno Zakonom o besplatnoj 
pravnoj pomoći

53
 kojim je uspostavljen Centar za pružanje besplatne pravne pomoći. 

Centar je nadležan da pruža pravnu pomoć građanima slabog imovnog stanja na 
teritoriji RS, a pravo na besplatnu pravnu pomoć po kriteriju ličnog svojstva ili statusa 
ostvaruju lica koja su korisnici socijalne zaštite, nezaposlena lica, lica lošeg imovnog 
stanja, žrtve nasilja u porodici, i druga lica. 

- NVO koje pružaju besplatnu pravnu pomoć preživjelima od nasilja zavise od 
donatorskih sredstava i ne predstavljaju sistemsko rješenje. 
 
Podržane su aktivnosti ženskog preduzetništva i razvoja poslovanja 

- IPA - ILO projekat "Podrška lokalnom partnerstvu za zapošljavanje u BiH" 
promoviše zapošljivost, kreativnost na poslu i inkluzivnije tržište rada u skladu sa 
ciljevima strategije European 2020, posebno vezano za ciljeve zapošljavanja, 
smanjivanja siromaštva i socijalne isključenosti. Projekat adresira nedostatke napretka u 
zapošljavanju i socijalnoj politici u BiH kroz razvoj kapaciteta na lokalnom nivou za 
efikasnu implementaciju politike zapošljavanja, rješavanje neusklađenosti vještina, 
promovisanje zapošljivosti, posebno među ženama i specifičnim kategorijama osjetljivih 
grupa i teško zapošljivih ljudi, i stimulisanje poslovne kreativnosti, promovisanje 
zapošljivosti, inkluzivnog tržišta rada u skladu sa ciljevima strategije European 2020. 

- Razvoj poduzetništva žena je prepoznat kroz rodno osjetljive politike na svim 
nivoima vlasti u BiH. Tako je u RS usvojena Strategija razvoja malih i srednjih 
preduzeća RS za period 2016-2020. godina kojom je utvrđen strateški cilj "Stimulisanje 
razvoja i promocija poduzetništva i preduzetničkih vještina", a unutar tog cilja i operativni 
cilj "Podrška razvoju poduzetništva žena". U izvještajnom periodu je u okviru ovog 
operativnog cilja učinjen napredak u razvoju poduzetništva žena, i to formiranjem 
Savjeta za žensko poduzetništvo privredne komore RS i realizacijom projekta "Podrška 
ženskom poduzetništvu". Kao posebna privremena mjera za žene i sastavni dio 

operacionalizacije Strateškog plana ruralnog razvoja RS 2009-2015 je usvojen i AP za 
unapređenje položaja žena na selu u RS do 2015. godine koji je predviđao unapređenje 
ekonomskog položaja žena na selu u RS. Jedan od konkretnih pokazatelja rezultata je 
povećan procenat žena nositeljica poljoprivrednog gazdinstva, sa 12,5% u 2011. godini 
(prva godina realizacije AP), preko 14% u 2015. godini (na kraju realizacije plana), do 
22,7% u 2017. godini.  

- Savjet za žensko poduzetništvo u RS pokazuje vodeću ulogu Privredne komore u 
prioritiziranju ženskog poduzetništva kroz politički angažman, obučavanje i 
međunarodno umrežavanje. Savjet je važna referenca podrške ženskog poduzetništva 
za vladinu strategiju malih i srednjih preduzeća, i nadgleda implementaciju programa 
razvoja ženskog poduzetništva. U proteklom periodu Savjet za žensko poduzetništvo 
Područne privredne komore Banja Luka je u saradnji sa GC RS organizovao niz 
seminara na temu jačanja ženskog poduzetništva, a organizovane su i dvije 
međunarodne konferencije za poduzetnice na kojima je učestvovalo više od 200 
poduzetnica, predstavnica institucija, agencija, komora i međunarodnih organizacija iz 
BiH, Srbije, Crne Gore, Hrvatske i Slovenije. U 2018. godini su održane radionice za 
poduzetnice u okviru priprema za izradu Strategije i saradnje sa poduzetnicama na 
kojima je učestvovalo preko 50 učesnika i učesnica. 

- Vlada FBiH je u 2018. godini usvojila AP za razvoj preduzetništva žena 2018-
2020, koji se oslanja na strateški cilj "Podsticanje preduzetništva ciljnih grupa", mjera 
"Podsticaj ženama preduzetnicama" iz strateškog dokumenta "Razvoj malog i srednjeg 
preduzetništva u FBiH 2009-2018". Ovaj AP predstavlja operacionalizaciju prvog SBA

54
 

principa "Stvoriti stimulativan ambijent za razvoj preduzetništva" u pripadajućoj pod-
dimenziji koja se odnosi na preduzetništvo žena u okviru AP implementacije SBA 
principa

55
 za Federaciju BiH 2017-2018. U okviru redovnog budžeta, Ministarstvo 

poduzetništva i obrta FBiH izdvaja grant za razvoj ženskog poduzetništva u iznosu od 
434.500 EUR godišnje. 

- Potrebno je posvetiti više pažnje monitoringu i evaluaciji aktivnosti ženskog 
poduzetništva, kao i izraditi baze podataka o ženama poduzetnicama. Programi kojima 
se podržava poduzetništvo žena, naročito žena na selu, trebaju biti prilagođeni 
potrebama na terenu, navodeći primjer da ako su žene podržane tako što su se iz 
programa osigurali plastenici, slijedeći put poduzetništvo žena na tom području treba 
podržati tako što će se npr. osigurati hladnjača. Postojećem ženskom biznisu je 
neophodno dati značajnije olakšice i veću podršku. 
 

10. Aktivnosti koje je BiH preduzela u posljednjih pet godina kako bi poboljšao 
pristup socijalnoj zaštiti žena i djevojčica 

 
Uvedena ili ojačana socijalna zaštita nezaposlenih žena (npr. naknade za 
nezaposlenost, programi javnih radova, socijalna pomoć) 

- Ministarstvo civilnih poslova BiH koordinira izradu Akcionog dokumenta IPA II 
zapošljavanje, obrazovanje i socijalna politika 2019-2020, kojim su planirani rezultati 
čijom će se realizacijom unaprijediti i društveni položaj žena. Rezultati se odnose na 
jačanje Sistema socijalne zaštite i aktivnih mjera tržišta rada, uključujući i ekonomsko 
osnaživanje žena u ruralnim područjima. 

- Radi smanjenja siromaštva, kao i poboljšanja pristupa socijalnoj zaštiti žena i 
djevojaka u RS, Zakonom o dječijoj zaštiti

56
 je propisano ostvarivanje prava na 

materinski dodatak koji direktno utiče na zaštitu žena/nezaposlenih majki. Pravo na 
materinski dodatak ostvaruje nezaposlena majka u trajanju od 12 mjeseci, a za blizance 

i svako treće i naredno dijete u trajanju od 18 mjeseci. Pravo na materinski dodatak 
utvrđuje se u iznosu od 207 EUR mjesečno. Pravo na pronatalitetnu naknadu za 
trećerođeno i četvrtorođeno dijete može ostvariti majka za svako trećerođeno i 
četvrtorođeno dijete bez obzira na materijalni status porodice i mjesto rođenja djeteta u 
jednokratnom iznosu od 300 EUR za trećerođeno dijete i 230 EUR za četvrtorođeno 
dijete.  

- Kao odgovor na pitanje neujednačenosti naknade za nezaposlene porodilje u 
toku 2019. godine Predstavnički dom Parlamenta Federacije BiH je usvojio prijedlog 
Zakona o podršci porodicama s djecom u Federaciji BiH kojim je napravljen značajan 
iskorak ka ujednačavanju prava koje ostvaruju nezaposlene porodilje. Tekstom novog 
zakona bit će zadovoljeni međunarodni standardi a isti će ujednačiti uvjete za 
ostvarivanje prava - naknadu za nezaposlene majke "Novčana pomoć porodilji koja nije 
u radnom odnosu" u iznosu od 30% prosječne plate u FBIH tokom 12 mjeseci, vodeći 
računa o trenutnim finansijskim mogućnostima kako kantona tako i FBiH. 

- Federalni Zavod za zapošljavanje (ZZZ) je u posljednjih pet godina svojim 
finansijskim planovima osigurao sredstva za realizaciju mjera i programa aktivne politike 
zapošljavanja, kojim je obuhvaćen znatan broj žena, naročito mladih žena bez radnog 
iskustva, kao i onih koje su teže zapošljive, zbog nižeg stepena kvalifikacija. Ovim 
mjerama su obuhvaćene i žene žrtve nasilja, kao i žene povratnice. U proteklom periodu 
realizovane su mjere u okviru aktivne politike zapošljavanja, koje su bile usmjerene na: 
poticaje zapošljavanja kod poznatog poslodavca, samozapošljavanja kroz registraciju 
poslovne djelatnosti, obuku, stručno osposobljavanje i usavršavanje, kao i pripremu 
nezaposlenih na tržištu rada. Navedene mjere realizovane su od strane Federalnog 
zavoda za zapošljavanje i kantonalnih službi za zapošljavanje.  
 
Reformisani su programi socijalne zaštite doprinoseći jačanju nivoa pristupa žena i 
benefita za njih 

- U 2017. godini je usvojen Zakon o jedinstvenom registru korisnika gotovinskih 
naknada u FBiH

57
 kojim se uređuje način uspostave ovog registra, način prikupljanja i 

klasifikacija podataka, te način izvještavanja. Registar će sadržavati specifikacije za 
svakog korisnika pojedinačno, a opći dio specifikacije sadržavat će između ostalog i 
podatke o spolu korisnika. Registar treba osigurati između ostalog i zbrojni pregled broja 
korisnika naknada po vrstama naknada i pravnoj osnovi koje im se isplaćuju, razvrstan 
prema spolnoj, starosnoj i teritorijalnoj strukturi. U 2017. godini usvojen je Zakon o 
hraniteljstvu u FBiH, kojim je omogućeno djeci bez roditeljskog staranja, odraslim bez 
porodične zaštite, te starim i nemoćnim osobama i osobama s invaliditetom zbrinjavanje 
i zaštita u porodičnom okruženju. Ovaj Zakon usklađen sa ZoRS u BiH, na način da je 
prilikom pripreme ovog zakona provedena procjena utjecaja zakona uključujući i rodnu 
perspektivu te su razvijena zakonska rješenja kojima je status hranitelja omogućen 
samohranim majkama i samohranim očevima koji ispunjavaju i druge opšte uslove. 

- Početkom 2018. godine došlo je do povećanja naknada civilnim žrtvama rata za 
1,5%. Ovim povećanjem obuhvaćeno je 6.167 žena, od kojih je 1.707 žena koje su 
doživjele gubitak dijela tijela i zdravlja, 800 žena koje su preživjele seksualno 
zlostavljanje i silovanje u ratu i 3.660 žena koje su doživjele gubitak jednog ili više 
članova porodice. Ovo su naknade uvjetovane statusom civilne žrtve rata i na iste se ne 
uplaćuju doprinosi. Prethodno povećanje u sličnom iznosu bilo je 2013. godine. 

- Za žene zaposlene po osnovu ugovora na određeno vrijeme, kao i za žene koje 
rade na kućnim poslovima i ako su zaključile odgovarajući ugovor o radu, entitetskim 
zakonima o radu je garantovano i omogućeno socijalno osiguranje i pristup socijalnim 
uslugama pod istim uslovima kao i zaposlenima na neodređeno vrijeme.  

Uvedene ili ojačane socijalne penzije koje nemaju doprinose   

- ZZZ BD BiH je u periodu od 2014. do 2018. godine "dokupio" 124 godine staža 
osiguranja za 68 žena, nakon čega su iste stekle uslov za ostvarivanje prava na 
starosnu penziju. U tu svrhu nadležnim entitetskim fondovima penzijskog i invalidskog 
osiguranja uplaćeno 92.000 EUR. U istom periodu je 1.316 žena ostvarilo pravo na 
novčanu naknadu za slučaj nezaposlenosti za šta je izdvojeno 1 milion EUR. 
 

11. Aktivnosti koje je BiH preduzela u posljednjih pet godina kako bi poboljšala 
zdravstvene rezultate žena i djevojaka 

 
Promovisan je pristup žena zdravstvenim uslugama kroz širenje univerzalne 
zdravstvene zaštite ili usluge javnog zdravstva 

- Ženama koje imaju zdravstveno osiguranje je za vrijeme trudnoće, porođaja i u 
periodu poslije rođenja djeteta, zakonom osigurava besplatnu zdravstvenu uslugu. 
Izmjenama i dopunama Zakona o zdravstvenoj zaštiti je posebno navedeno da primarna 
zdravstvena zaštita obuhvata zaštitu zdravlja žena i djece, što znači da se zdravstvena 
zaštita žena pruža na nivou doma zdravlja i ambulanti porodične medicine kako bi 
primarni nivo zaštite bio dostupan svima, a posebno ženama. Zdravstvena njega je 
osigurana svim osobama bez diskriminacije po bilo kojem osnovu, uključujući i spol, 
seksualnu orijentaciju, rodni identitet te spolne karakteristike.  

- Prethodno uspostavljena praksa da se zakoni i strateški dokumenti u procesu 
izrade, a prije upućivanja Vladi FBiH, dostave na komentare GC FBiH se i dalje provodi. 
Tako je ostvaren visok nivo saradnje sa Federalnim ministarstvom zdravstva gdje je u 
90% propisa ugrađena rodna komponenta, a kroz strateške dokumente su obrađena 
gotova sva rodna pitanja. Dodatno je uspostavljena saradnja sa Fondacijom FAMI i 
Federalnim ministarstvom zdravstva kroz projekt "Jačanje sestrinstva u BiH" koji je 
obuhvatio cijeli niz relevantnih aktivnosti u oblasti u kojoj radi veliki broj žena

58
. 

- Još uvijek su prisutne razlike u dostupnosti zdravstvene zaštite stanovništvu po 
kantonima FBiH, stoga je neophodno intenzivirati napore na usklađivanju cjelokupnog 
sistema zdravstvene zaštite i integrirati rodnu perspektivu u sve programe i reforme 
zdravstvenog sektora u cilju osiguravanja da žene, uključujući grupe žena u 
nepovoljnom položaju, imaju jednak pristup zdravstvenim uslugama i adekvatno 
zdravstveno osiguranje. 

- Kvalitet i dostupnost zdravstvene zaštite su naročito problematični u ruralnim 
sredinama ili sredinama u kojima nema većih zdravstvenih centara. Tako je u pojedinim 
sredinama hitna medicinska pomoć udaljena i 60 km. Ovo je naročit problem za 
siromašne žene i žene iz ruralnih sredina kojima troškovi participacije ili prevoza do 
zdravstvenog centra otežavaju pristup ovim pravima i uslugama. Nema sistemski 
riješenog pitanja preventivne zdravstvene zaštite što je naročito velik problem u 
izolovanim i seoskim zajednicama. Dodatno postoje i velike razlike u lokalnom 
zakonodavstvu i praksi što stvara nejednakost u pristupu pravima iz zdravstvene zaštite. 
 
Proširene su specifične zdravstvene usluge za žene i djevojčice, uključujući i usluge 
reproduktivnog zdravlja, mentalnog zdravlja, zdravlja majki i usluge koje se vezuju za  
HIV oboljele 

 Neke od njih su: sačinjeni prijedlozi za integriranje gender komponente u oblasti zdravstva, izrađena stručna mišljenja na 
zakone koji su bili predmet izmjena i dopuna iz oblasti zdravstva sa aspekta usklađenosti sa ZoRS, dostavljena je analiza 
stanja iz oblasti zdravstva, date su preporuke  o provedbi studije u vezi sa korisničkim potrebama i unapređivanje sestrinskih 
usluga u kontekstu specifičnih rodnih potreba. Izrađena je i analitička podloga sa aspekta ravnopravnosti spolova za oblast 
unapređenja sestrinstva. 

- U BiH je dobro razvijena mreža centara za mentalno zdravlje. Trenutno, u funkciji 
je 27 centara za zaštitu mentalnog zdravlja u RS i 41 centar u FBiH, koji se nalaze u 
sastavu domova zdravlja.  

- Ministarstvo zdravlja i socijalne zaštite RS je u proteklom periodu izradilo 
Strategiju razvoja mentalnog zdravlja u RS, koja je u proceduri usvajanja, i kojom je 
definisana, između ostalih, i potreba da se razvijaju i evaluiraju programi u različitim 
kontekstima (žene i djeca žrtve porodičnog nasilja, psihološka podrška LGBTI osobama) 
i da se identifikuju faktori koji utiču na njihovu primjenu i provođenje. U izradi je trenutno 
i Zakon o zaštiti mentalnog zdravlja.  

- U FBiH je u 2018. godini usvojen Zakon o liječenju neplodnosti biomedicinski 
potpomognutom oplodnjom

59
. Ovaj Zakon omogućava ženama s područja FBiH 

sufinansiranje podvrgavanja liječenju neplodnosti biomedicinski potpomognutom 
oplodnjom od strane Zavoda za zdravstveno osiguranje, čime je omogućen 
jednakopravan tretman žena u FBiH sa ženama iz RS. 

- Značajan problem na nivou lokalnih zajednica su kvote odnosno potreban broj 
žena koje žive na određenim područjima kako bi se formirale ambulante ili osigurale 
terenske posjete specijalista za ginekološku zaštitu žena. Ovo naročito utječe na žene u 
ruralnim ili udaljenim sredinama u kojima je primjetan i trend iseljavanja. I dalje je 
problem ginekoloških pregleda za žene sa invaliditetom

60
. Nerijetko se ne prepoznaje 

pravo pacijentica na izbor ljekara što kod nekih žena
61

 stvara otpor čime se smanjuje 
broj žena koje se obraćaju u zdravstvene ustanove ili odlaze na preventivne preglede. 
Dodatno se ističe i problem osoba koje su oboljele od PTSP a koji nije adekvatno 
zakonski i socijalno tretiran te ima veliki utjecaj na porodice. 
 
Obezbjeđena je rodno-odgovorna obuka za pružaoce zdravstvenih usluga 

- U organizaciji entitetskih ministarstava zdravstva i uz podršku UNFPA, 
kontinuirano su provođene obuke zdravstvenih radnika na temu odgovora na rodno 
zasnovano nasilje. "Resursni paketi za odgovor pružatelja zdravstvenih usluga na rodno 
zasnovano nasilje" u FBIH i RS su usvojeni 2015. godine i služe kao osnov za obuke 
trenera kao i obuke zdravstvenih radnika. Obuke se temelje na međunarodnim pravnim 
izvorima, te posebno prepoznaju značaj odredbi Istanbulske konvencije.  

- Provedene su i obuke Rodni aspekti zdravlja i zdravstvenih usluga u okviru 
primarne njege za medicinske sestre i tehničare kroz partnersku inicijativu GC FBiH, GC 
RS i Fondacije FAMI, u okviru projekta Proses-Sestrinstvo u zajednici. Trenutno se 
izvode radionice “Rod i zdravlje”, za sve radne grupe projekta, koje uključuju i radne 
grupe zadužene za reformu kurikuluma u srednjoškolskom i visokom obrazovanju 
medicinskih sestara i tehničara, kao i radnu grupu za izradu standardnih operativnih 
procedura. Obukom je u FBiH obuhvaćeno oko ukupno 90 učesnika/ca, a u RS 15 
učesnica/ka. Prema Izvještaju o implementaciji petogodišnje strategije za prevenciju i 
borbu protiv nasilja u porodici u FBiH je u periodu od 2014. do 2017. godine sprovedeno 
39 obuka profesionalaca u zdravstvu sa učešćem ukupno 779 osoba. 
 

12.  Aktivnosti koje je BiH preduzela u posljednjih pet godina kako bi 
poboljšala ishode učenja i vještina žena i djevojčica 

 
Preduzete su mjere za povećanje pristupa djevojaka obrazovanju, za zadržavanje na i 
završavanje obrazovanja, potom tehničkom i stručnom obrazovanju i obukama i 
programa za razvoj vještina 

 Službene novine FBiH, broj 59/18. 

 Kao što su npr. nedovoljan broj ginekoloških stolova, nesenzibilizirani zdravstveni radnici i slično. 

 Naročito kod žena koje zbog svog vjerskog uvjerenja ili tradicionalnosti ne žele ljekara muškarca.  

- Najveći problem su i dalje stereotipni stavovi u društvu, stoga je potrebno 
djelovati u obrazovnom sistemu i kroz medije. Potrebno je raditi sa zajednicama i sa 
muškarcima, a žene treba dodatno informirati putem medija naročito društvenih mreža. 
Među ženama i dalje vlada veća nepismenost, a čest problem predstavlja i odustajanje 
mladih žena od obrazovanja radi braka i porodice. 

- GC RS je 2016. godine izradio "Poseban izvještaj o nalazima i preporukama 
istraživanja o socio-ekonomskim rodnim nejednakostima u RS", koji sadrži preporuke za 
otklanjanje uočenih rodnih nejednakosti u oblasti obrazovanja, u smislu da se podiže 
nivo obrazovnih postignuća žena i muškaraca i da se eliminiše segregacija prema 
oblastima obrazovanja. Kada su u pitanju djevojčice, posebno je preporučeno da se 
kreiraju programi stimulisanja djevojčica da se opredijele za naučne oblasti u kojima čine 
manjinu, poput IT, inženjerstva, tehničkih i matematičkih oblasti koje su posebno važne 
za prosperitetne privredne oblasti, grane koje pružaju bolje zaposlenje i doprinose 
razvoju. 
 
SLOBODA OD NASILJA, STIGME I STEREOTIPA 
 

13.  Oblici nasilja nad ženama i djevojčicama kojima je BiH dala prioritet za 
akciju u posljednjih pet godina 

 
Nasilje intimnog partnerstva/nasilje u porodici, uključujući seksualno nasilje i bračno 
silovanje 

- Za potrebe pripreme strateških dokumenata za prevenciju i borbu protiv nasilja u 
porodici 2013. godine je provedeno Istraživanje o rasprostranjenosti nasilja nad ženama 
i nasilja u porodici, kao i Istraživanje o uzrocima nasilja u porodici u BiH. Ova 
istraživanja su bila osnova za definisanje prioriteta djelovanja i indikatora koji su praćeni 
tokom implementacije strateških aktivnosti. S tim u vezi, kroz aktivnosti jačanja svijesti 
građana, edukacije profesionalaca i unapređenje multisektorskog odgovora provedene 
su aktivnosti s ciljem promjene društvenih normi i promjene stavova kada je u pitanju 
nasilje u porodici. Društvo sada tretira nasilje u porodici kao javni problem na koji postoji 
adekvatan institucionalni odgovor, a politike prepoznaju borbu protiv nasilja kao jedan 
od svojih prioriteta na svim nivoima organizacije vlasti. 

- U izvještajnom periodu su uzvojeni strateški dokumenti na nivou BiH i entiteta,
62

  
učinjeni su pomaci na usklađivanju zakonodavstva sa Istanbulskom konvencijom i 
unapređenju postojećih standarda zaštite i prevencije nasilja, kao i napredak u 
ostvarivanju multisektorske saradnje subjekata zaštite i prevencije.  
 
Seksualno uznemiravanje i nasilje na javnim mjestima, obrazovnim ustanovama i u 
poslovnom okruženju 

- Donošenjem Zakona o zabrani diskriminacije BiH
63

 upotpunjene su odredbe 
ZoRS BiH na način da su unaprijeđeni mehanizmi zaštite od diskriminacije u skladu sa 
direktivama EU. Za slučajeve direktne i indirektne diskriminacije, te poticanja na 
diskriminaciju prema odredbama ZoZD omogućeno je pokretanje parničnog postupka. 
Uznemiravanje ili seksualno uznemiravanje i djela kojima se vrši nasilje na osnovu spola 
su predmet tužbe tužilaštvu i to prema standardima krivičnog zakonodavstva u BiH 
prema kojima se vodi postupak. Zakonima o radu na svim nivoima su definirane 
neposredna i posredna diskriminacija, te uznemiravanje i seksualno uznemiravanje, 
nasilje na osnovu spola, čime su usklađeni sa ZoRS u BiH. 

 Okvirna strategija za provedbu Konvencije o prevenciji i borbi protiv nasilja nad ženama i nasilja u porodici u BIH 2015-2018, 
Strategija za prevenciju i borbu protiv nasilja u porodici FBiH 2013-2017(2020), Strategija za suzbijanje nasilja u porodici RS 
2014-2019. 
63

 Službeni glasnik BiH, br 59/09 i 66/16. 

- ARS BiH MLJPI BiH je izradila Vodič za poduzimanje efikasnih mjera za 
sprečavanje uznemiravanja na osnovu spola i seksualnog uznemiravanja na radnom 
mjestu u institucijama BIH, koji je u proceduri usvajanja od strane Vijeća ministara BiH. 
za čiju izradu je zadužena ARS BIH MLJPI BIH.  

- Visoko sudsko i tužilačko vijeće (VSTV) BiH je poduzelo i mjere na sprečavanju 
seksualnog i rodno zasnovanog uznemiravanja, i to usvajanjem Smjernica za prevenciju 
seksualnog i rodno zasnovanog uznemiravanja u pravosudnim institucijama u BiH, koje 
se obavezno primjenjuju u svim pravosudnim institucijama od 2015. godine. 
Smjernicama je određen pojam uznemiravanja, seksualnog uznemiravanja i rodno 
zasnovanog uznemiravanja, subjekti na koje se Smjernice primjenjuju, interna procedura 
za preventivno djelovanje, obuka i podizanje svijesti o prevenciji seksualnog i rodno 
zasnovanog uznemiravanja, te monitoring i revizija Smjernica. VSTV BiH godišnje prati 
primjenu Smjernica, vrši redovnu organizaciju početnih i naprednih obuka za savjetnike i 
savjetnice za prevenciju seksualnog i rodno zasnovanog uznemiravanja, koje imenuju 
pravosudne institucije, u skladu sa Smjernicama. 
 
Trgovina ženama i djevojčicama 

- U BiH je 2014. godine usvojen AP za implementaciju UNSCR 1325. U okviru 
strateškog cilja koji se odnosi na postizanje ljudske sigurnosti, trgovina ženama i 
djevojčicama je jedan od prioritetnih ciljeva. 

- Izmjenama i dopunama Krivičnog zakona BiH
64

 krivično djelo "Trgovina ljudima", 
koje u sebi sadrži elemente iskorištavanja u državi u kojoj žrtva trgovine ljudima nema 
državljanstvo ili prebivalište, je ostalo u ovom krivičnom zakonu, dok su ostala krivična 
djela trgovine ljudima obuhvaćena krivičnim zakonima entiteta i BD. 

- 2016. godine usvojen je Zakon o izmjenama i dopunama Krivičnog zakona 
FBiH,

65
 kojim su odredbe člana 210. "Navođenje na prostituciju" usklađene s odredbama 

Krivičnog zakona BiH, te su donesene nove odredbe u članu 210a "Trgovina ljudima" i 
članu 210b "Organizirana trgovina ljudima", a koje su usklađene s odgovarajućim 
odredbama Krivičnog zakona BiH. Također, Krivični zakoni RS

66
 i  BD

67
 su usklađeni sa 

Krivičnim zakonom BiH. Navedenim izmjenama pooštrene su i kazne za predmetno 
krivično djelo. Također, u domaći pravni okvir za suprotstavljanje trgovini ljudima ulaze i 
posebni zakoni posvećeni oduzimanju imovinske koristi pribavljene ovim krivičnim 
djelom. U FBiH to su  Zakon o oduzimanju nezakonito stečene imovine

68
, te Zakon o 

suzbijanju korupcije i organiziranog kriminala
69

. Ovim Zakonom je uređeno osnivanje 
Posebnog odjela Federalnog tužiteljstva i Posebnog odjela Vrhovnog suda FBiH koji je, 
između ostalog, nadležan za krivična djela organiziranog kriminala u vezi sa krivičnim 
djelom trgovine ljudima. 

- Kada su pitanju edukativne aktivnosti u oblasti borbe protiv trgovine ljudima 
Ministarstvo sigurnosti BiH je u okviru različitih projekata organizovalo seriju radionica za 
Regionalne monitoring timove (Sarajevo, Banja Luka, Tuzla, Mostar). Obuke su održane 
u svrhu jačanja kapaciteta profesionalaca u institucijama i organizacijama koje se bave 
pitanjima trgovine ljudima, kako bi usvojile i sprovodile učinkovitije politike, zakone i 
propise za suzbijanje trgovine ljudima, pružanja bolje zaštite i pomoći žrtvama, te 
smanjenja potražnje za uslugama žrtava trgovine ljudima. 

- Veliki broj aktivnosti u prethodnim godinama je realizirao Centar za edukaciju 
sudija i tužitelja  (CEST) FBiH sa OSCE Misijom u BiH kroz projekat "Trgovina ljudima", 
zatim kroz regionalni projekt "Povećanje ekspertize pravosudnih institucija u Albaniji i 

 Službeni glasnik BiH, broj 40/15. 

 Službene novine FBiH, broj 46/16. 

 Službeni glasnik RS, broj 67/13. 

Službeni glasnik BD BiH, broj 33/13. 

 Službene novine FBiH, broj 71/14. 

BiH: Tretman žrtava i žrtava svjedoka trgovine ljudima" u razdoblju 2013. – 2016. 
godine. Obuke za sudije i tužioce o istragama i procesuiranju krivičnih djela trgovine 
ljudima su rodno osjetljive, a obuhvataju i obuke koje se tiču zaštite žrtava trgovine 
ljudima, kao što je to na primjer seminar pod nazivom "Tehnike intervjuiranja žrtava 
trgovine ljudima – uključujući intervjuiranje djece".

70
 CEST RS svake godine provodi 

obuke na različite teme u vezi sa trgovinom ljudima. U izvještajnom periodu je 
provedeno 15 obuka

71
. 

- U skladu sa planovima rada Policijske akademije realiziraju se obuke o temi 
“Borba protiv trgovine ljudima” u vidu stručnog osposobljavanja i usavršavanja (tečajevi, 
seminari i sl.). Što se tiče položaja ugroženih grupa žena, na Policijskoj akademiji 
FMUP-a do sada se nisu održavale obuke o rizicima trgovine ljudima s posebnim 
osvrtom na Romkinje, ali se u okviru obuka o borbi protiv trgovine ljudima uvijek 
obrađuju pitanja naročito ugroženih skupina žena, kao što su žene romske nacionalnosti 
i raseljene žene, kao i žene slabijeg imovnog stanja.  
 

14.  Prioritetne akcije BiH u oblasti nasilja nad ženama i djevojčicama u 
posljednjih pet godina 

 
Uvedeni su ili ojačani zakoni protiv nasilja nad ženama, kao i njihova implementacija i 
izvršenje  

- Nasilje u porodici je u BiH regulisano na nivou entiteta i BD BiH, kroz zakone o 
zaštiti od nasilja u porodici (ZZNP). 

- U FBiH je unaprijeđen mehanizam zaštite žrtve nasilja u porodici kroz izricanje i 
provedbu zaštitnih mjera prema počiniocu nasilja tako što su doneseni neophodni 
podzakonski akti propisani ZZNP FBiH: Pravilnik o načinu i mjestu provođenja zaštitne 
mjere obaveznog liječenja od ovisnosti o alkoholu, opojnim drogama ili drugim 
psihotropnim supstancama počinilaca nasilja u porodici,

72
 Pravilnik o načinu i mjestu 

provođenja zaštitne mjere obaveznog psihosocijalnog tretmana počinilaca nasilja u 
porodici

73
 i Pravilnik o provođenju mjera zaštite iz nadležnosti policije

74
. Također, sistem 

besplatne pravne pomoći uspostavljen je kroz pravni okvir koji se sastoji od devet 
zakona o pružanju besplatne pravne pomoći u devet od deset kantona u FBiH

75
.  

- Usvojen je novi Krivični zakonik RS i izmjene i dopune ZZNP RS, koji su 
usklađivani sa standardima Istanbulske konvencije, zatim izmjene i dopune Zakona o 
besplatnoj pravnoj pomoći, koji je među korisnike besplatne pravne pomoći uvrstio i 
žrtve nasilja u porodici. ZZNP u BD BiH

76
 je usvojen 2018. godine, zajedno sa 

neophodnim pravilnicima: Pravilnik o načinu i mjestu provođenja zaštitne mjere 
obavezan psihosocijalni tretman,

77
 Pravilnik o načinu i mjestu provođenja zaštitne mjere 

obavezno liječenje od zavisnosti počinioca nasilja u porodici,
78

 Pravilnik o sadržaju 

 Podaci Centra za edukaciju sudaca i tužitelja FBiH dostavljeni u 2017. godini, u svrhu pripreme Šestog periodičnog izvješća 
po UN Konvenciji o ukidanju svih oblika disktiminacije žena (CEDAW). 

 Obuke su provedene u sljedećim oblastima: sekundarna viktimizacija žrtava trgovine ljudima, suzbijanje prisilnog i štetnog 
rada djece na ulici u BiH, dječije prosjačenje, organizovani kriminal – trgovina ljudima, tehnike intervjuisanja žrtava trgovine 

77

 Službeni glasnik BD BiH, broj 33/18. 
78

 Službeni glasnik BD BiH, broj 33/18. 



 

   
 

35 
 

evidencije i izvještaja o nasilju u porodici
79

 i Pravilnik o načinu provođenja hitnih i 
zaštitnih mjera

80
. 

- Predstavnici-e OCD podržavaju izmjene ZZNP RS koje su trenutno u proceduri 
usvajanja a kojima se ukidaju prekršajne sankcije za nasilje u porodici te će se djela 
nasilja u porodici tretirati isključivo kao krivično djelo.  
 
Uvedeni su, ažurirani ili prošireni nacionalni akcioni planovi za ukidanje nasilja nad 
ženama i djevojčicama 

- Okvirna strategija za provedbu Istanbulske konvencije je usvojena 2015. godine, 
čime su zadužene sve nadležne institucije BiH da se aktivno uključe u realizaciju 
planiranih aktivnosti. U izvještajnom periodu implementacije Okvirne strategije (juli 2015 
– decembar 2018) je zabilježen napredak u provođenju edukacija profesionalaca o 
ravnopravnosti spolova, zaštiti i prevenciji od rodno zasnovanog nasilja u organima 
državne uprave, policijskim agencijama, zdravstvenim i ustanovama socijalne zaštite, te 
obrazovnim ustanovama, od strane gender institucionalnih mehanizama, agencija za 
državnu službu, nadležnih ministarstava, nevladinih organizacija i međunarodnih 
partnera, te postizanju bolje održivosti multidisciplinarnog pristupa u zaštiti i prevenciji 
rodno zasnovanog nasilja. ARS BIH MLJPI BIH je inicirala i realizovala pripremne radnje 
za formiranje Odbora za praćenje provedbe i izvještavanje po Istanbulskoj konvenciji i 
femicidu u BiH, čiji bi zadatak bio da prati provođenje politika i mjera za sprječavanje i 
borbu protiv nasilja nad ženama i nasilja u porodici na svim nivoima. Odbor čine 
predstavnici sedam institucija na nivou BiH,

 a očekuje se da će Prijedlog odluke o 

formiranju navedenog odbora biti usvojen od strane Vijeća ministara BiH u 2019. godini. 
- U svrhu zaštite od nasilja u porodici, Narodna skupština RS je donijela Strategiju 

za suzbijanje nasilja u porodici RS za period 2014-2019. godine koja je usklađena sa 
standardima i obavezama sadržanim u Istanbulskoj konvenciji čiji je sastavni dio i 
Okvirni AP na osnovu kojeg se donose godišnji akcioni planovi za suzbijanje i 
sprečavanje nasilja u porodici. Usaglašen je Opšti protokol o postupanju u slučajevima 
nasilja u porodici u RS koji je u primjeni od 2014. godine. Vlada FBiH je donijela AP za 
provedbu Strategije za prevenciju i borbu protiv nasilja u porodici za period 2018-2020

s ciljem osiguranja kontinuiteta u realizaciji strateških aktivnosti. 
- Prepoznaje se napredak u donošenju i revidiranju postojećih lokalnih protokola i 

politika koje se bave pružanjem zaštite od nasilja u porodici ali značajan izazov 
predstavlja efikasno provođenje ovih politika u malim sredinama. Državne strategije se 
nerijetko izgube u procesu lokalizacije pa su administrativni radnici, ministri, službenici 
rijetko upućeni da je politika usvojena ili da se primjenjuje neki međunarodni dokument ili 
standard, a samim tim i kako da ga primijene. 
 
Uvedene su ili ojačane službe za žrtve nasilja (npr. skloništa, pomoćne linije, namjenske 
zdravstvene usluge, pravna, pravosudna služba, savjetovanje, stanovanje) 

- ARS BIH MLJPI BIH od 2017. godine provodi projekat "Jačanje kapaciteta 
institucija za rješavanje rodno zasnovanog nasilja u BiH" koji doprinosi implementaciji 
Istanbulske konvencije, s ciljem poboljšanja usluga i jednakog  pristupa prevenciji i 
zaštiti od rodno zasnovanog nasilja u BiH. U okviru Projekta je izrađeno pet sektorskih 
analiza (pravni okvir, zdravstvo, socijalna zaštita, specijalizovane usluge podrške 
žrtvama, oblast prikupljanja podataka) o usklađenosti sa Istanbulskom konvencijom, a 
na osnovu kojih osiguran pregled trenutnog stanja i kapaciteta subjekata u zaštiti, 

 Službeni glasnik BD BiH, broj 29/18. 

 Službeni glasnik BD BiH, broj 14.5-02-1602/18 od 12.09.2018. godine. 

prevenciji i pomoći žrtvama nasilja nad ženama i nasilja u obitelji u BiH. Na osnovu 
izrađenih analiza je planirana izrada prijedloga mjera za adekvatan odgovor svih 
subjekata zaštite i pomoći žrtvama nasilja nad ženama i nasilja u porodici, a pokrenuta 
je i izrada analize kapaciteta sektora pravosuđa za provedbu Istanbulske konvencije. 

- U saradnji sa UN Women, od septembra 2016. godine GC RS i GC FBiH 
sprovode projekte za unapređenje usluga podrške i zbrinjavanje žrtava nasilja, 
uspostavljanjem i jačanjem postojećih lokalnih protokola i mehanizama koordinacije, 
saradnje i praćenja mjera za dosljednu primjenu zakona.  

- U FBiH je do kraja 2018. godine formirano devet kantonalnih koordinacionih 
tijela, doneseno šest kantonalnih programa mjera, deset kantonalnih i 56 općinskih 
protokola o saradnji. Na ovaj način je osiguran mehanizam za unapređenje 
implementacije Zakona o zaštiti od nasilja u porodici u FBiH kako horizontalno, tako i 
vertikalno. Drugi mehanizam koji doprinosi implementaciji zakona kao i jačanju službi 
koje odgovaraju na slučajeve nasilja su sektorski programi edukacije profesionalaca, 
kao i program multisektorskih edukacija. U izvještajnom periodu je izrađeno 9 
programa

 edukacije profesionalaca i realizovano je oko 100 stručnih edukacija na 

kojima je bilo prisutno oko 3.000 osoba koje rade na pitanjima nasilja u porodici.  
- U RS u je podržano uspostavljanje multisektorskih mehanizama u dva grada i 14 

opština, te je razvijeno i pet lokalnih protokola, Smjernice za saradnju više agencija na 
lokalnom nivou, instrument za praćenje rada multisektorskih mehanizama i 
implementacije Istanbulske konvencije, dva pravilnika za praćenje rada Opštinskog 
koordinacionog tima i za profesionalni tim, priručnik za korisnike usluga, i sveobuhvatni 
multisektorski program obuke za profesionalnu edukaciju pružaoca usluga u projektnim 
ciljnim lokacijama. U projektu je učestvovalo ukupno 479 profesionalaca (od čega 373 
žene), 16 počinilaca nasilja i 10 predstavnika medija. Kao direktan rezultat projekta, 
razvijen je multisektorski program obuke za stručno obrazovanje, koji je Odsjek za 
socijalni rad na Fakultetu političkih nauka Univerziteta u Banja Luci, uključio u nastavni 
program predmeta "Socijalni rad i nasilje u porodici" od jesenjeg semestra 2018.  

- NVO kontinuirano pružaju specijalističke usluge uključujući sigurne kuće za žrtve 
nasilja, SOS telefone i besplatnu pravnu pomoć, te se nastavljaju aktivnosti na 
standardizaciji ovih usluga. Neophodno je raditi na održivosti ovih servisa kroz 
sistemska rješenja finansiranja. 

- U izvještajnom periodu u FBiH i RS revidirani brojni lokalni protokoli, programi 
mjera (u FBiH), te su održane brojne obuke pružaoca odgovora na nasilje. Međutim, i 
dalje ostaje primjetna potreba za većim obuhvatom profesionalaca, a sve s ciljem 
osvještavanja i daljnjeg osnaživanja pružaoca usluga u odgovoru na nasilje. Najveća se 
potreba ističe za edukacijom policajaca, te sudija i tužilaca. Istaknut je problem 
fluktuacije profesionalaca koji se bave odgovorom na nasilje, kada se senzibilizirani 
pojedinci premještaju na druga radna mjesta čime se kvalitet pristupa podrške 
preživjelima ograničava.  
 

15.  Strategije koje je BiH koristila u posljednjih pet godina kako bi spriječila 
nasilje nasilja nad ženama i djevojčicama 

 
Podizanje svijesti javnosti i promjena stavova i ponašanja 

- ARS BiH MLJPI BiH, GC RS i GC FBiH svake godine obilježavaju kampanju "16 
dana aktivizma protiv nasilja nad ženama i nasilja u porodici" kojom se pridružuju 
globalnoj svjetskoj kampanji koja počinje 25. novembra, Međunarodnim danom borbe 

protiv nasilja nad ženama i završava 10. decembra, Međunarodnim danom ljudskih 
prava. 

- Provode se dvije kampanje protiv rodno zasnovanog nasilja "Život bez nasilja" i 
"Muško NE nasilju nad ženama", promotivni materijali se distribuiraju jedinicama lokalne 
samouprave, obrazovnim ustanovama, centrima za socijalni rad, zdravstvenim 
ustanovama, policijskim stanicama, pravosudnim organima, partnerskim nevladinim 
organizacijama koje se bave zaštitom i prevencijom nasilja nad ženama, medijima. 
Posebnu ciljnu grupu čine najviši zvaničnici i donosioci odluka na svim nivoima vlasti. 
NVO koje se bave zaštitom i zbrinjavanjem žena i djece žrtava nasilja svake godine 
provode posebne zagovaračke, edukativne i promotivne aktivnosti, insistirajući na 
dosljednoj primjeni zakona i ukazujući na propuste u zaštiti žrtava i kažnjavanju 
počinilaca. 

- Također, pitanja sprječavanja nasilja nad ženama i djevojčicama tematski su 
zastupljena i tokom redovnog, godišnjeg obilježavanja Sedmice ravnopravnosti spolova 
(Gender Week) koja se organizuje u prvoj polovini marta, uključujući 8. Mart, 
Međunarodni dan žena. 

- S ciljem razmjene iskustava, praćenja trendova i definiranja politika kontinuirano 
su organizirane konferencije, radionice i druge vrste edukacija koje ne spadaju u 
oficijelne programe obuka nadležnih institucija. Primjera radi, u periodu od 2013. do 
2018. godine održano je oko 300 ovakvih događaja na temu nasilja u porodici, kojima je 
prisustvovalo oko 6.000 osoba, realizovano je i 28 promotivnih kampanja, te je 
napravljeno oko 800 medijskih objava na temu nasilja u porodici. 

- U BD BiH se također provodi niz aktivnosti u cilju podizanja svijesti javnosti o 
važnosti zaštite od nasilja u porodici u saradnji sa OCD

. 

- U izvještajnom periodu se proveo značajan broj aktivnosti na podizanju svijesti i 
izmjeni stavova i ponašanja mladih, pogotovo dječaka, kroz preventivne programe u 
izabranim školama u BiH. U ovim programima je učestvovalo 6.100 mladih iz 41 srednje 
škole, a provedeno je 576 preventivnih aktivnosti. 

- U smislu podizanja svijesti, neophodno je usmjeriti dodatnu pažnju na žene iz 
ruralnih sredina koje su nedovoljno informirane o svojim pravima, kao i djevojčice o 
problemu sklapanja ranih brakova. Problem ranih brakova je posebno uočen kod 
romskih djevojčica, što se vidi iz povećanog broja prijava nasilja centrima za socijalni rad 
i sigurnim kućama od strane maloljetnih Romkinja. 
 
Rad u osnovnom i srednjem obrazovanju, uključujući sveobuhvatno seksualno 
obrazovanje 

- U BiH su urađene Smjernice za postupanje u slučaju nasilja nad djecom u BiH, 
dokument koji bi trebao pomoći u procesu ranog prepoznavanja i prijavljivanja slučajeva 
nasilja nad djecom u BiH. 

- U oblasti obrazovanja je urađen prijedlog standarda i normativa za osnovno 
obrazovanje prema kojima je, pored ostalog, predviđeno i angažiranje socijalnog radnika 
i psihologa u svim odgojno-obrazovnim ustanovama u FBiH.  

- Kanton Sarajevo je zajedno sa NVO razvio novi školski predmet "Zdravi životni 
stilovi" koji između ostalog obuhvata sve oblike rodno zasnovanog nasilja, radnih 
stereotipa i druga pitanja koja su važna za prevenciju rodno zasnovanog nasilja među 

mladima. Ovaj model je prepoznat kao primjer dobre prakse te se nastoji primijeniti i u 
drugim kantonima u FBiH.  

- U RS se primjenjuje Protokol o postupanju u slučaju nasilja, zlostavljanja ili 
zanemarivanja djece, čiji je osnovni cilj unapređivanje i jačanje  međusobne saradnje 
nadležnih ministarstava u zaštiti djeteta od svakog oblika nasilja, zlostavljanja ili 
zanemarivanja. Od potpisivanja Protokola 2013. godine koji, između ostalog, obavezuje 
na provođenje edukacija i prevenciju nasilja, Ombudsman za djecu je organizirao  i 
provodio redovne radionice pod nazivom "Da li znamo šta je nasilje?" iz programa "O 
tvojim pravima u tvojoj školi", koje je do sada u oko 140 osnovnih i srednjih škola pratilo 
preko 3000 učenika-ca. Cilj ovih radionica je da se djeca na što kvalitetniji način 
upoznaju sa pojavom i oblicima nasilja, posljedicama nasilja na razvoj djeteta i načinima 
zaštite i preventivnog djelovanja u toj oblasti. 

- Nedovoljno se radi s mladima na prevenciji nasilja. Reforme nastavnih planova i 
programa su gotovo nemoguće i time je osvještavanje mladih kroz obrazovni sistem 
ograničeno. Mnogo je aktivnosti rada s mladima koncipirano kroz vannastavne aktivnosti 
koje provode nevladine organizacije. Edukacija u vrtićima ne postoji, a istaknuta je kao 
esencijalna za mijenjanje stavova i ponašanja. Analiza školskih udžbenika je pokazala 
visok nivo stereotipnih primjera rodnih uloga, stoga aktivisti-kinje smatraju da je 
neophodno raditi na reviziji sadržaja školskih udžbenika kao i senzibiliziranju nastavnog 
kadra o rodnim stereotipima. 
 
Programi za prestupnike 

- Dugoročna promjena naučenih obrazaca nasilnog ponašanja se realizuje kroz 
implementaciju izrečenih zaštitnih mjera psihosocijalnog tretmana prema Zakonima o 
zaštiti od nasilja u porodici FBiH, RS i BD BiH. U FBiH je u periodu od 2014. do 2017. 
godine izrečeno ukupno 221 takva mjera. Dodatno je razvijeno i nekoliko programa rada 
sa osobama koje su počinile nasilje u porodici u oba entiteta. Programi se vežu kako za 
provođenje obaveznog psihosocijalnog tretmana, tako i za dobrovoljne programe rada 
sa počiniocima nasilja koji se realizuju kroz grupe samopomoći. Ovi programi ne 
predstavljaju provođenje zaštitne mjere, ali daju značajne rezultate u prevenciji 
ponovnog činjenja nasilja u porodici.  

- U FBiH je izrađen Priručnik za vođenje grupa samopomoći kroz rad sa 
počiniocima nasilja, te je proveden veći broj dobrovoljnih tretmana u okviru grupa 
samopomoći. U izvještajnom periodu je realizovano 28 grupa samopomoći na kojima je 
učestvovalo oko 230 osoba koje su počinile nasilje u porodici. Osim navedenih grupa 
samopomoći provode se i drugi tretmani na dobrovoljnoj osnovi kako u centrima za 
socijalni rad, centrima za mentalno zdravlje, tako i kroz rad nevladinih organizacija.  

- U okviru programa saradnje sa UN Women, GC RS je tokom 2017. i 2018. 
godine podržao pilot projekat Kluba liječenih alkoholičara iz Banja Luke pod nazivom 
"Stop nasilju i ovisnosti" kao novi model psiho-socijalnog rada sa počiniocima nasilja, a 
koji je integrisan u multi-sektorski institucionalni odgovor na nasilje nad ženama i nasilje 
u porodici putem potpisanih memoranduma o razumijevanju sa glavnim akterima u 
procesu tretiranja počinilaca. 

- UN Women je u okviru svog trogodišnjeg programa podržao i dvije inicijative 
nevladinih organizacija vezane za pilotiranje rada sa počiniocima nasilja i 
osposobljavanje profesionalaca za taj rad. 
 

16.  Aktivnosti koje je BiH poduzela u posljednjih pet godina kako bi spriječila i 
odgovorila na online nasilje nad ženama i djevojčicama olakšanim od 
strane tehnologije 

 
Uvedene su ili pojačane zakonske i regulatorne odredbe 

- U cilju usklađivanja krivičnog zakonodavstva u BiH sa standardima Istanbulske 
konvencije koji se odnose na prepoznavanje nasilja nad ženama putem modernih 
sredstava komunikacije i informaciono komunikacijskih tehnologija, pokrenuta je 
inicijativa za izmjene i dopune Krivičnog zakona FBiH u cilju stvaranja zakonodavnog 
okvira za sankcionisanje osoba koje vrše krivična djela putem IKT (Facebook, Viber i 
slično). Ombudsmani BiH su postupajući po pojedinačnoj žalbi

 nakon provedenog 

istražnog postupka 2018. godine uputili između ostalog preporuku

 Parlamentu FBiH da 
izmjeni i dopuni Krivični zakon FBiH u cilju stvaranja zakonskih pretpostavki za 
sankcionisanje osoba koje vrše određene radnje korištenjem informaciono-
komunikacijskih tehnologija, a koje za posljedicu imaju povređivanje prava pojedinaca. 

- Zakon o posebnom registru pravnosnažno osuđenih lica za krivična djela 
seksualne zloupotrebe i iskorištavanja djece je usvojen 2018. godine u RS u cilju 
obezbjeđivanja zaštite djece od seksualne zloupotrebe, zlostavljanja i iskorištavanja, te 
sprječavanja lica pravosnažno osuđenih za ta krivična djela da ponovo izvrše isto ili 
slično krivično djelo. Ombudsman za djecu je u više navrata inicirao i izmjene Krivičnog 
zakona, koje su i uključene u novi Krivični zakonik u smislu pooštravanja kazni za 
počinioce krivičnih djela seksualnog zlostavljanja djece, povećanja dobne granice za 
dobrovoljni pristanak na polni odnos, utvrđivanja zabrane obavljanja poziva, dužnosti i 
djelatnosti u vezi sa počiniocima ovih djela, onemogućavanja ublažavanja kazne 
počiniocima krivičnih djela seksualnog zlostavljanja djece, utvrđivanja psihosocijalnog 
tretmana počinioca itd. U registar se između ostalog upisuju počinioci krivičnih djela 
propisanih Krivičnim zakonikom RS poput navođenja djeteta na prisustvovanje polnim 
radnjama, iskorištavanja djece za pornografiju i pornografske predstave, upoznavanja 
djece s pornografijom, iskorištavanja kompjuterske mreže ili komunikacije drugim 
tehničkim sredstvima za izvršenje krivičnih djela seksualnog zlostavljanja ili 
iskorištavanja djeteta, zadovoljenja polnih strasti pred djetetom i druga djela. Važno je 
napomenuti da ovakav pravni propis ne postoji u FBIH što predstavlja značajan problem 
za ujednačenu registraciju prestupnika i zaštitu od ovog krivičnog djela u BIH. 
 
Sprovedene su inicijative za podizanje svijesti usmjerene na opštu javnost i mlade žene i 
muškarce u obrazovnim ustanovama  

- Regulatorna agencija za komunikacije (RAK) kao član Organizacionog komiteta 
BH Foruma o upravljanju Internetom je aktivno učestvovala u organizaciji trećeg BH 
Foruma o upravljanju Internetom koji je održan 2017. godine u Sarajevu. Tema foruma 
je bila "Učinak mreže: od infrastrukture do djece". Jedan od panela na ovom Forumu je 
bio rezervisan za diskusiju o online nasilju nad djecom. Na završnom dijelu foruma su 
predstavljena istraživanja, analize i dobre prakse iz zajednice, a razgovor u ovom dijelu 
foruma je vođen s naglaskom na nasilje počinjeno nad ženama putem informaciono-
komunikacionih tehnologija. 

- RAK BiH je na osnovu istraživanja objavila rad na temu "Premoštavanje digitalne 
polne neravnopravnosti" na telekomunikacionom forumu TELFOR 2018 u Beogradu. 
Rad je uvršten u IEEE Xplore digitalnu biblioteku, jednu od najznačajnijih baza naučnih i 
stručnih članaka u svijetu, koja pokriva trećinu ukupne svjetske literature iz područja 
elektrotehnike, računarstva, informaciono komunikacionih tehnologija, ali i mnogih 
drugih interdisciplinarnih područja. Objavom ovog rada RAK je doprinijela podizanju 
svijesti o problemu digitalne polne neravnopravnosti u skladu sa preporukama UN, 
Evropske komisije i ITU. 

- U okviru obilježavanja međunarodne kampanje 16 Dana aktivizma protiv rodno 
zasnovanog nasilja 2017. godine, ARS BIH MLJPI BIH je u saradnji sa Centrom ženskih 

prava organizovala konferenciju pod nazivom "Predstavljanje Inicijative za Izmjene i 
dopune Krivičnog zakona FBiH u cilju stvaranja zakonodavnog okvira za sankcionisanje 
osoba koje vrše krivična djela putem informaciono-komunikacionih tehnologija“.  

- Potrebno više raditi na zagovaranju da se o problemu nasilja putem IKT govori u 
školama. Vršnjačko nasilje, uključujući i nasilje putem IKT je primjetno u porastu, a žrtve 
su najčešće djevojčice. 
 
Radilo se sa dobavljačima tehnologije za uspostavljanje i pridržavanje dobrih poslovnih 
praksi 

- U okviru ispunjavanja aktivnosti iz AP za realizaciju Politike sektora elektronskih 
komunikacija BiH 2017-2021, RAK je uz podršku UNICEF-a i GSMA (Udruženje 
mobilnih operatera) 2018. godine organizovala obuke na temu: "Djeca i mobilna 
tehnologija" i "Žene i mobilne usluge: Prevazilaženje polne nejednakosti". Na obuci su 
pored predstavnika Regulatorne agencije za komunikacije učestvovali i predstavnici 
ARS BiH MLJPI BiH, Agencije za statistiku BiH (BHAS), Ministarstva komunikacija i 
prometa BiH, Ministarstva sigurnosti BiH, Agencije za zaštitu ličnih podataka BiH, 
UNICEF i predstavnici-e Hrvatske regulatorne agencije za mrežne djelatnosti. 
 

17.  Aktivnosti koje je BiH poduzela u posljednjih pet godina na prikazu žena i 
djevojčica, adresiranju diskriminacije i/ili spolnih predrasuda u medijima 

 
Donešene su, ojačane i sprovedene zakonske reforme u borbi protiv diskriminacije i/ ili 
rodne pristrasnosti u medijima 

- ZoRS BiH je utvrdio zabranu javnog prikazivanja i predstavljanja bilo koje osobe 
na uvredljiv, omalovažavajući ili ponižavajući način zbog njihovog spola. U 2016. godini 
su usvojene izmjene i dopune ZoZD u kojima je predviđena zabrana poticanja na 
diskriminaciju na svim osnovama, uključujući seksualnu orijentaciju, rodni identitet i 
spolne karakteristike. 

- Zakonom o izmjenama i dopunama Krivičnog zakona FBiH iz 2016. godine i 
novim Krivičnim zakonikom RS je propisana definicija krivičnog djela iz mržnje, kao 
svakog krivičnog djela učinjenog zbog, između ostalog i spola, seksualne orijentacije ili 
rodnog identiteta druge osobe.

87
 Poseban problem u širenju govora mržnje i poticanja 

na nasilje, predstavljaju internet, društvene mreže i online portali. Međutim, propisi kojim 
se regliše ova oblast kao i reakcije nadležnih institucija su još uvijek neodgovarajuće 
zbog čega se javljaju slučajevi ozbiljnih prijetnji ili poticaja na kaznena djela iz mržnje ili 
u njih prerastaju. Pripremljene su izmjene i dopune Krivičnog zakona FBiH kako bi se 
uvele odredbe koje sankcionišu specifične oblike nasilja a koje uključuju IKT kao 
sredstva izvršenja krivičnih djela poput ugrožavanja sigurnosti, objavljivanja 
neprimjerenog sadržaja ili uhođenja. Predložene izmjene i dopune odnose se na 
proširenje definicije koja se tiče informacijskih tehnologija i na dostojanstvo ličnosti, jer 
se sadašnja djela ugrožavanja sigurnosti nisu pokazala kao efikasna budući da se tražilo 
da se dokaže objektivna opasnost. Zakon će biti na dnevnom redu Parlamenta FBiH u 
2019. godini. 
 
Uvedena je obavezujuća regulativa za medije, uključujući i oglašavanje 

- Govor mržnje u BiH je zabranjen Kodeksom o audiovizualnim medijskim 
uslugama i medijskim uslugama radija RAK BiH. Ovim se Kodeksom se garantuje da 
pružatelji medijskih usluga neće prikazivati sadržaj koji uključuje bilo kakav oblik 
diskriminacije ili predrasude na osnovi spola, rase, etničke pripadnosti, nacionalnosti, 

                                            
87

 Pogledati odgovor na pitanje br. 3, stavka "Žene sa različitim seksualnim orijentacijama i rodnim identitetima". 
 



 

   
 

41 
 

vjere ili uvjerenja, invalidnosti, posebnih potreba, dobi, seksualne orijentacije, socijalnog 
podrijetla, kao i bilo koji drugi sadržaj koji ima za svrhu ili posljedicu da onemogući ili 
ugrožava priznavanje ili ostvarivanje na ravnopravnoj osnovi bilo kojeg individualnog 
prava i slobode. Rodni identitet i spolne karakteristike nisu uključene u listu zaštićenih 
osnova. 

- Vijeće za štampu u BiH kao neovisno, nevladino, samoregulacijsko medijsko 
tijelo za štampane i online medije ima svoj Kodeks za štampu u kojem se navodi da 
novinari moraju izbjeći prejudicirane i uvrjedljive aluzije na nečiju etničku skupinu, 
nacionalnost, rasu, religiju, spol, seksualnu opredijeljenost, fizičku onesposobljenost ili 
mentalno stanje. Ove aluzije će biti napravljene samo onda kada su u direktnoj vezi sa 
slučajem o kojem se izvještava. Kodeks propisuje i da će novinari izbjegavati izravne ili 
neizravne komentare kojima osobe stavljaju u neravnopravan položaj ili ih diskriminiraju 
po osnovi njihovog spola, roda, spolnog identiteta, rodnoga identiteta, rodnoga 
izražavanja i/ili seksualne orijentacije. 

- U okviru praćenja medijskih sadržaja ARS BiH MLJPI je identifikovala još uvijek 
prisutne rodne stereotipe i seksističke stavove u uređivačkoj politici bh. medija. U julu 
2017. godine ARS BiH MLJPI je izradila Preporuku u vezi rodnih stereotipa i seksističkih 
stavova i jezika u medijima u BiH, koju je dostavila  medijima i objavila na svojoj web 
stranici (www.arsbih.gov.ba). U Preporuci su pozvani mediji da kroz razvoj svojih 
profesionalnih standarda ustanove mjere koje bi spriječile reprodukciju rodnih stereotipa 
i predrasuda u svom radu, da razvijaju svijest novinara i novinarki kako bi se uključila 
dimenzija rodne ravnopravnosti u novinarstvo i medije kao i da teže ka uravnoteženijem 
predstavljanju žena u medijima. 
 
Obezbijeđena je obuka medijskim profesionalcima za podsticanje stvaranja i korištenja 
nestereotipnih, uravnoteženih i raznovrsnih slika žena i djevojaka u medijima 

- Na prijedlog MLJPI BiH, Vijeće ministara BiH je 2017. godine usvojilo AP za 
obrazovanje iz ljudskih prava za novinare i medijske profesionalce 2016-2019. Ovaj  AP 
sadrži konkretne mjere za unaprjeđenje pristupa i prikazivanja marginalizovanih i 
manjinskih grupa u medijskom prostoru, uključujući izradu smjernica za medijsko 
izvještavanje iz perspektive zaštite i promocije ljudskih prava, uključujući i ravnopravnost 
spolova. 

- Javni RTV servis BiH u programskim sadržajima BHR1 i BHT1 tematizira  
probleme sa kojima se suočavaju ranjive i marginalizirane skupine u svakodnevnom 
životu. Ovaj servis na Internet portalu promoviše SOS brojeve telefona za podršku 
osobama koje trpe nasilje, a u okviru programske šeme BHR1 se prezentuju problemi 
ranjivih i marginalizovanih skupina u BiH, kao i pitanje položaja, prava, predrasuda, 
ravnopravnosti, diskriminacije žena generalno, a i određenih grupa žena u BH društvu. 
U proteklih pet godina je emitovano preko 40 emisija o pravima žena, koje su uključivale 
oblasti nasilja nad ženama, političkog i javnog života, učešća na tržištu rada, zdravlja 
žena i ostale relevantne oblasti. Informativni program BHR1 je u 2017. godini u saradnji 
sa UN Women održao trening o izvještavanju o rodno zasnovanom nasilju nad ženama 
za svoje urednike i novinare. 

- Kako bi široj zajednici približila regulativu i doprinijela razumijevanju iste od 
strane opšte i stručne javnosti, RAK samostalno i kroz saradnju sa relevantnim 
institucijama, uključujući Vijeće za štampu BiH i online medije u BiH i Udruženje BH 
novinari, redovno učestvuje u seminarima ili konferencijama koji su namijenjeni javnim 
službenicima, pravosudnim i policijskim organima, medijima, studentima i drugima, na 
teme kao što su govor mržnje, diskriminacija i sl. 

- Za medije u RS je izrađen poseban priručnik o rodno osjetljivom izvještavanju o 
nasilju nad ženama i nasilju u porodici i organizovane su posebne obuke i radionice za 
novinare. S obzirom na katastrofalne poplave 2014. godine, a polazeći od uloge medija 

koji prvi dolaze na mjesto događaja, izrađen je priručnik i realizovana posebna obuka za 
novinare pod nazivom "Rod i katastrofa – ka rodno odgovornom izvještavanju", uz 
podršku OSCE Misije u BiH, na kojoj su učestvovali predstavnici ukupno 14 medijskih 
kuća iz mjesta pogođenih poplavama i klizištima. 

- UN Women kancelarija u BiH je 2017. godine izradila Priručnik za izvještavanje o 
rodno zasnovanom nasilju. U saradnji s OCD-a je na osnovu priručnika proveden niz 
obuka trenera i treninga za medijske profesionalce i studente novinarstva iz cijele BiH. I 
druge OCD su u izvještajnom periodu provele obuke sa medijskim profesionalcima u 
cilju uspostavljanja sistematičnog pristupa u radu s medijima. Izvještavanje o temi nasilja 
nad ženama i dalje senzacionalističko, te se problem nasilja u porodici u javnom 
diskursu pojavljuje tek sporadično ili prilikom obilježavanja značajnih datuma (npr. 16 
dana aktivizma). Veliki problem je nesankcionisanje medija, kao i urednička politika koju 
treba mijenjati. Istaknuta je i potreba za jačanjem saradnje između medija i pružaoca 
usluga zaštite preživjelih od nasilja. 
 
 

18.  Aktivnosti BiH u posljednjih pet godina na tretiranju nasilja nad 
specifičnim grupama žena koje se suočavaju sa višestrukim oblicima 
diskriminacije 

 
- Međureligijsko vijeće BiH je 2017. godine usvojilo Deklaraciju o suzbijanju 

stigmatizacije osoba koje su preživjele seksualno nasilje u ratu
88

. Poseban značaj ove 
Deklaracije ogleda se u činjenici da je istaknuta spremnost vjerskih zajednica da u 
skladu sa svojim učenjima pruže pomoć i izraze podršku protiv stigmatizacije. Pored 
toga, Deklaracijom je preporučena uspostava inovativnih partnerstava između svih 
javnih aktera i građana radi uklanjanja uzroka stigmatizacije, odbacivanja i osuđivanja 
preživjelih žrtava, te su pozvani vjerski službenici (imami i sveštenici) da u svojim 
lokalnim zajednicama budu glas koji se suprotstavlja stigmatizaciji preživjelih, kao i da 
se aktivno bore protiv osuđivanja i odbacivanja preživjelih žrtava. 

- U cilju strateškog pristupa unapređenju prava LGBTI osoba u BiH, izrađen je 
Prijedlog AP za ravnopravnost LGBTI osoba u BiH koji je trenutno u proceduri 
uvrštavanja na dnevni red Vijeća ministara BiH. Ovaj AP adresira i pitanje nasilja nad 
LBTI ženama. 

- Među specifičnim grupama žena se u pogledu aktivnosti za tretiranje nasilja 
izdvajaju i Romkinje. Tako je AP za suprotstavljanje trgovini ljudima u BiH 2016-2019 
predviđena posebna aktivnost pod nazivom "Ojačati mehanizme za ranu identifikaciju i 
upućivanja žrtve trgovine ljudima, sa posebnim fokusom na Romkinje i interno raseljena 
lica". Kroz implementaciju Strategije za prevenciju i borbu protiv nasilja u porodici u 
FBiH podržani su projekti prevencije nasilja nad Romkinjama. Zločin iz mržnje prema 
pripadnicima-ama različitih vulnerabilnih grupa je regulisan u 2016. godini Zakonom o 
izmjenama i dopunama Krivičnog zakona FBiH

89
. Krivičnim zakonikom RS koji je 

usvojen u izvještajnom periodu je također poboljšana zakonska zaštita vulnerabilnih 
osoba kroz definicije i pojačane kazne za krivična djela učinjena iz mržnje po bilo kojoj 
osnovi. 

- ARS BiH MLJPI BiH je podržala projekat NVO Bonaventura "Žene i djevojčice sa 
invaliditetom imaju pravo na život bez nasilja" u okviru kojeg su održani treninzi o 

 Deklaracijom se, između ostalog, izražava poštovanje prema svim žrtvama rata, osuđuje seksualno nasilje kao jedan od 

Istanbulskoj konvenciji i pravima iz Konvencije namijenjeni udruženjima žena sa 
invaliditetom, udruženjima koja rade sa ženama sa invaliditetom, te nadležnim 
institucijama - pružaocima usluga prevencije i zaštite. Izrađene su i široko distribuirane 
Preporuke o specifičnim potrebama prevencije i zaštite od nasilja nad ženama i 
djevojčicama sa invaliditetom. S ciljem senzibiliziranja stručne i šire javnosti o 
specifičnim potrebama u prevenciji i zaštiti od nasilja nad ženama sa invaliditetom 
izrađeni su i video prilozi i postavljeni na Vimeo, Web, YouTube i društvene mreže.  

- Preduzete su i aktivnosti s ciljem integrisanja programskih aktivnosti u strateške 
dokumente, odnosno povezivanja aktivnosti predviđenih Strategijom za unapređenje 
prava i položaja osoba s invaliditetom u FBiH i Strategijom za prevenciju i borbu protiv 
nasilja u porodici u FBiH. Od 2014. godine se organizuju redovne obuke za sudije i 
tužioce na temu zabrane diskriminacije manjinskih skupina, posebno LGBTI osoba.

90
 

Zakonom o zaštiti od nasilja u porodici RS je propisano da su subjekti zaštite dužni bez 
odlaganja obezbjediti hitno rješavanje predmeta nasilja u porodici, vodeći računa da su 
interesi i dobrobit žrtve prioritet u tim postupcima, a naročito ako je žrtva dijete, starije 
lice, lice sa invaliditetom i lice pod starateljstvom. 
 
UČEŠĆE, ODGOVORNOST I RODNO-ODGOVORNE INSTITUCIJE 
 

19.  Akcije i mjere koje je BiH poduzela u posljednjih pet godina da promovira 
učešće žena u javnom životu i donošenju odluka 

 
Reformisan je ustav, zakon i propisi koji regulišu žensko učešće u politici, pogotovo na 
nivou donošenja odluka, uključujući i reformu izbornog sistema, usvajanje privremenih 
određenih mjera, kao što su kvote, rezervisana mjesta,  izborni pragovi i ciljevi 

- Izbornim zakonom BiH
91

 utvrđena je kvota od najmanje 40% pripadnika-ca manje 
zastupljenog spola na listama kandidata-kinja. Ova odredba Izbornog zakona se može 
smatrati posebnom mjerom u skladu sa ZoRS BiH

92
 i članom 4. UN CEDAW. Članom 

4.19 Izbornog zakona BiH je utvrđena rodna kvota, procenat i redoslijed kandidata-kinja 
manje zastupljenog spola na listi. Ukoliko politička stranka dostavi listu kandidata koja 
nije sastavljena u skladu sa ovom odredbom, Centralna izborna komisija BiH neće 
potvrditi tu kandidatsku listu. Na taj način je utvrđena i sankcija za nepoštivanje. 
Poseban pomak predstavljaju i amandmani kojima se uvode afirmativne mjere u Zakon 
o finansiranju političkih partija

93
 a u skladu sa ZoRS u BiH. Ovim zakonom je predviđeno 

da se prilikom raspoređivanja sredstava parlamentarnim strankama (u Parlamentarnoj 
skupštini BiH) dodatno raspoređuje 10% od ukupnog iznosa parlamentarnim grupama 
srazmjerno broju poslaničkih, odnosno delegatskih mjesta koja pripadaju manje 
zastupljenom spolu. 

- Izmjena Izbornog zakona BiH iz 2016. godine
94

 obuhvata i pravila o načinu 
raspodjele mandata nakon izbora, te se mandati prvo raspoređuju kandidatima sa liste 
kandidata koji su dobili najmanje 20% od ukupnog broja važećih glasova koje je ta lista 
dobila. Za kandidate koji su dobili manje od 20%, raspodjela mandata se vrši prema 
njihovom redoslijedu na listi. Na ovaj način, liste kandidata su postale poluotvorene. 
Dizajn izbornog sistema ima direktni uticaj na uspjeh kvote za manje zastupljeni spol, a 
pored otvorenosti liste, na uspjeh  kvote utiče i veličina izbornih jedinica, kao i broj 
mandata koji se dodjeljuju iz svake izborne jedinice. 

- Na nivou FBiH, izborne jedinice su sami kantoni, te na uticaj rodne kvote utiče i 
otvorenost liste te broj političkih subjekata. Prosječna zastupljenost žena iznosi 34% što 
predstavlja povećanje za čak 13% u odnosu na prethodni izborni ciklus na prosjeku 10 
kantonalnih skupština. RS je u izvještajnom periodu imala predsjednicu Vlade u 
kontinuitetu, a koja je na Opštim izborima 2018. godine postala predsjednica RS. 

- Rodna kvota propisana u ZoRS BiH koja je integrisana i u Izborni zakon BiH se 
mora primjenjivati i na imenovanja u izvršnu vlast, odbore javnih preduzeća, ali i u 
izborima u mjesnim zajednicama gdje se zakonske odredbe zanemaruju uprkos jasnim 
propisima. Inicijativa za izjednačavanje rodne kvote na 50% je već podnijeta od strane 
civilnog društva i Komisije za ostvarivanje ravnopravnosti spolova PD PS BiH. 
Zagovaranje u pravcu usvajanja ove inicijative treba biti prioritet u narednom periodu. 
Značaj se ističe i u radu sa političkim partijama na unapređenju rodne ravnopravnosti u 
javnom životu i u donošenju odluka. Najveći izazov političkom učešću žena je u malim 
sredinama gdje ženama često nije dozvoljeno da budu uključene, iznesu svoje mišljenje 
i stavove, gdje se susreću sa različitim ucjenama i prijetnjama zbog svog političkog 
učešća, i gdje je nasilje nad ženama u politici široko rasprostranjeno. 

- Kako bi se uspostavio model direktne saradnje s političkim partijama, ARS BiH 
MLJPI BiH je u saradnji sa OSCE Misijom u BiH 2014. godine implementirala projekat 
za povećanje opredjeljenosti političkih stranaka za ravnopravnost spolova. Devet 
političkih partija je potpisalo "Izjavu o opredijeljenosti političkih partija za ravnopravnosti 
spolova", te je osnaženo 137 kandidatkinja. Ova inicijativa je također imala za cilj da 
pomogne političkim strankama da uz podršku svojih lidera rade na uvođenju 
ravnopravnosti spolova kroz konkretne mjere u svojim statutima, programima i 
praksama imenovanja, na unutarstranačke i vanstranačke funkcije, te da se kroz obuke, 
koje je sprovodila ARS BiH MLJPI BiH, stvore mogućnosti da kandidatkinje prošire svoju 
mrežu kontakata i uticaja u predizbornom periodu. Tako su do kraja septembra 2014. 
godine, ARS BiH MLJPI BiH i OSCE završili ciklus od sedam radionica, sa preko 130 
kandidatkinja, koje su kandidovane na Opštim izborima 2014. godine, iz reda 11 
političkih stranaka. 

- Nakon Opštih izbora 2018. godine, ARS BIH MLJPI BiH je uputila političkim 
partijama koje su osvojile mandate u Parlamentu BiH, Kolegiju PD PS BIH i Komisiji za 
pripremu izbora Vijeća ministara (VM) BiH, Preporuku za ravnopravnu zastupljenost oba 
spola u VM BiH.  Navedenom Preporukom,  ARS BiH MLJPI BiH  je podsjetila na 
domaće i međunarodne standarde za ravnopravnost spolova i pozvala navedene 
subjekte da predlažu, odnosno da prilikom odlučivanja o članovima VM BiH vode računa 
o ravnopravnoj zastupljenosti oba spola. Također, ARS BiH MLJPI BiH je dostavila i 
Preporuku kolegijima oba doma PS BiH (Predstavnički dom i Dom naroda) da se pri 
izboru rukovodstva komisija ovih domova vodi računa o ravnopravnoj zastupljenosti oba 
spola. 

- Veliki izazov predstavlja i status lokalnih gender institucionalnih mehanizama 
poput komisija za ravnopravnost spolova pri opštinskim i gradskim vijećima i 
skupštinama koje su značajno zanemarene. S tim u vezi se predlaže da svaka institucija 
treba da ima savjetnika-cu za rodna pitanja za kontakt sa civilnim društvom i 
savjetodavnu ulogu prema donosiocima odluka u toj instituciji. 
 
Provedeni su izgradnja kapaciteta, razvoj vještina i druge mjere  
Kada su u pitanju promotivne mjere, kampanje i mjere podrške i razvijanja saradnje 
žena koje se bave ili se žele baviti politikom, program i kampanja „Biraj ravnopravno“, 
koji se provodi svake dvije godine, uključuje posebne promotivne aktivnosti, promotivne 
materijale koji se distribuišu na cijeloj teritoriji Republike Srpske i putem medija i 
društvenih mreža, kao i posebne obuke, seminare i druge oblike okupljanja žena iz svih 
političkih partija, radi jačanja njihovih znanja za učešće u javnom i političkom životu i 

zagovaranje ravnopravnosti polova. Takođe, u okviru ovog programa i kampanje, 
posebno se pozivaju sve političke stranke na ispunjavanje obaveza po Zakonu o 
ravnopravnosti polova u BiH tokom i nakon izbornog procesa, odnosno prilikom 
imenovanja na pozicije odlučivanja. Provode se posebne analize izbornih procesa u 
pogledu zastupljenosti žena na listama i u medijima tokom izbornih kampanja, te 
posebne analize medija o predstavljanju žena i pitanja rodne ravnopravnosti tokom 
kampanje. Osim rada sa političkim subjektima, kandidatkinjama i medijima, Gender 
centar redovno radi sa jedinicama lokalne samouprave na primjeni standarda za 
ravnopravnost polova, između ostalog, i u političkom i javnom životu. Tako je u 
izvještajnom periodu proveo obuke i radio sa 21 jedinicom lokalne samouprave na izradi 
i usvajanju lokalnih akcionih planova za ravnopravnost polova (koji sadrže mjere i 
programe za unapređenje položaja žena u javnom i političkom životu na lokalnom nivou) 
uz podršku Misije OEBS-a u BiH. Do kraja 2014. godine, ukupno 16 JLS je izradilo ove 
planove, od čega je 11 JLS usvojilo planove na sjednicama skupština opština/gradova. 
Kada su u pitanju posebni edukativni programi, u izvještajnom periodu Gender centar je 
u saradnji sa institucionalnim i vaninstitucionalnim partnerima učestvovao sa stručnim 
predavanjima na teme primjene standarda za ravnopravnost polova u oblasti političkog i 
javnog života. U projektu edukacije Nezavisnog univerziteta Banja Luka u 2014. godini 
za predstavnice političkih partija organizovan je Forum „Žena i moć: koliki je stvarni 
uticaj žena u javnom i političkom životu“, kao i radionice za mlade i žene na teme timski 
rad, liderstvo, vještine prezentovanja i javni nastup u cilju njihovog ohrabrivanja i 
osnaživanja za aktivniju participaciju u javnom i političkom životu. 
 
Ohrabreno je učešće manjina i mladih žena, uključujući i kroz programe senzibilizacije i 
mentorstva 

- ARS BiH MLJPI BiH je u saradnji sa Vijećem Evrope provela medijsku kampanju 
"Mi predstavljamo kandidatkinje – vi birate" sa ciljem povećanja vidljivosti kandidatkinja 
svih političkih subjekata na Opštim izborima 2018. godine. Cilj kampanje je bio uticaj na 
javno mnijenje kako bi se doprinijelo promjeni percepcije o političarkama i ulozi žene u 
društvu. U ovoj kampanji je predstavljeno 26 kandidatkinja za pozicije na državnom i 
entitetskim nivoima vlasti, od čega je 6 dobilo podršku glasača i glasačica (23% od 
ukupnog broja predstavljenih kandidatkinja). Predstavljeno je i 65 kandidatkinja za 
kantonalni nivo vlasti u FBiH, a mandat su dobile njih 22 (34%). Činjenica da su 
kandidatkinje koje su predstavljene u kampanji u prosjeku imale veći uspjeh od ukupnog 
prosjeka kandidatkinja na izborima govori o relativno pozitivnom efektu kampanje. 

- Na preporuku ARS BiH MLJPI BiH, žena je imenovana na poziciju predsjednice 
trećeg saziva Odbora za Rome pri Vijeću ministara BiH, u periodu 2013-2017. 

- Za Lokalne izbore 2016. godine u BiH, Centralna izborna komisija BiH je provela 
informativnu kampanju koja je imala za cilj povećanje učešća žena u javnom i političkom 
životu, podizanje svijesti birača starije životne dobi kako bi se aktivnije uključili u izborni 
proces i promociju učešća nacionalnih manjina. Informativna kampanja je provedena u 
deset većih gradova, a pripremljena su četiri TV spota koji su proslijeđeni na 18 javnih 
TV stanica i 30 privatnih stanica, te radio-džingl koji je proslijeđen na 64 javne i 78 
privatnih radio stanica. 

- Kada je u pitanju ravnopravno učešće žena i muškaraca sa invaliditetom u 
javnom i političkom životu, GC FBiH je u izbornoj 2018. godini uputio Centralnoj izbornoj 
komisiji BiH i političkim strankama u FBiH obavještenje o Zaključnim razmatranjima UN 
Komiteta za prava osoba sa invaliditetom o inicijalnom izvještaju BiH o provedbi 
Konvencije o pravima osoba sa invaliditetom i aktivnostima planiranim Strategijom za 
unapređenje prava i položaja osoba sa invaliditetom u FBiH (2016-2021) u dijelu koji se 
tiče učešća osoba s invaliditetom u javnom životu.  

20.  Aktivnosti koje je BiH poduzela u posljednjih pet godina da poveća pristup 
žena izražavanju i učešću u donošenju odluka u medijima, uključujući i 
informacione i komunikacione tehnologije (IKT) 
 

Ostalo 
- U BiH je izrađena Studija o rodnoj ravnopravnosti u IT sektoru u BiH na inicijativu 

MarketMakers projekta koji podržava Švicarska Vlada posredstvom Švicarske 
ambasade u BiH i Švicarske agencije za razvoj i saradnju (SDC).

95
 Rezultati ove Studije, 

između ostalog, upućuju da su žene činile ukupno 25% radne snage u IT poslovima u 
2015. godini, te da 90% ispitanih kompanija smatra da njeguje kulturu rodne 
ravnopravnosti. U 50% kompanija muškarci zauzimaju vodeće pozicije, u 40% muškarci 
i žene podjednako zauzimaju najviše pozicije u kompaniji, a u 10% kompanija žene 
prevladavaju na najvišim pozicijama. 90% kompanija smatra da bi žene mogle preuzeti 
najvišu poziciju u kompaniji, 5% je izjavilo da je žena već na najvišoj poziciji, a samo 5% 
kompanija smatra da žena ne bi mogla u toj kompaniji preuzeti najveću poziciju. Većina 
žena i muškaraca je podjednako zaposlena na ugovor o radu na neodređeno vrijeme. 
10% žena je zaposleno sa radnim iskustvom manjim od 1 godine, dok je 50% 
muškaraca i samo 10% žena zaposleno sa preko 10 godina radnog iskustva. Ovo je 
posljedica toga što žene u IT sektor ulaze u kasnijim godinama, dok muškarci ranije 
ulaze na tržište rada. Ukupno 70,1% žena je izjavilo da obavezno pohađa edukacije u 
poređenju sa 88,6% muškaraca. Potreba za fleksibilnim radnim vremenom je veća kod 
žena nego kod muškaraca, te je 58% žena izjavilo da bi voljele da imaju fleksibilno 
radno vrijeme, u odnosu na 35,3% muškaraca. Ukupno 28,8% žena je tražilo fleksibilno 
radno vrijeme, u poređenju sa 17,6% muškaraca. 

- Neke od prepreka za povećanje broja žena u IT sektoru koje su primijećene na 
osnovu rezultata istraživanja su da IT kompanije nisu spremne proaktivno djelovati da 
povećaju broja mladih ljudi, osobito žena, u IT sektoru (63% kompanija nisu bile 
zainteresirane za učešće u istraživanju); IT kompanije nisu kreativne u pronalasku novih 
zaposlenika-ca (90% kompanija traži zaposlenike-ce preko preporuka drugih zaposlenih; 
zaposlenici-ce IT kompanija ne koriste pogodnosti koje su im dostupne (niti jedna žena 
iz istraživanja ne koristi fleksibilno radno vrijeme); prekovremeno radno vrijeme je 
sastavni dio rada u IT sektoru te se percipira da negativno utiče na balans privatnog 
života i posla; IT kompanije nemaju jasnu komunikacijsku politiku prilikom potrage za 
novim zaposlenicima-cama (90% kompanija ne ohrabruje žene da se prijave; 80% 
kompanija nemaju kampanje za privlačenje i zadržavanje zaposlenica); unutarnji procesi 
IT kompanija nisu rodno-osjetljivi (samo 55% kompanija je reklo da im je bitno da 
zapošljavaju osobe iz različitih sredina i sa različitim iskustvima, što su primjetili i 
zaposlenici-ce); alarmantno je visok postotak doživljavanja i svjedočenja diskriminacije 
(22% žena su dobile uvredljive komentare na osnovu spola; 3% žena su bile spolno 
uznemiravane; 19% žena je svjedočilo spolnom uznemiravanju); žene kasnije ulaze na 
tržište rada, tek poslije studija, dok muškarci već nakon srednje škole; generalna 
percepcija žena u javnosti je da one nisu "IT materijal". 
 
Ostvarena je saradnja sa poslodavcima u oblasti medija i informacionih tehnologija radi 
poboljšanja internih politika i zapošljavanja na dobrovoljnoj osnovi 

- Gender institucionalni mehanizmi svake godine obilježavaju međunarodni "Dan 
djevojčica u IKT-u" u cilju poticanja interesovanja djevojčica, djevojaka i žena, radi 
povećanja njihove vidljivosti, interesovanja i učešća u obrazovanju, kao i profesionalnim 
karijerama u inovacijama, tehničkim, tehnološkim i IKT oblastima. Pored toga, GC RS je 
u izvještajnom periodu ostvario blisko partnerstvo sa IT kompanijom LANACO Banja 

Luka koja svake godine obezbjeđuje podršku obilježavanju ovog dana, i to kroz različite 
kurseve za djevojčice koji su certificirani na svjetskom nivou po čijem završetku 
polaznice imaju priliku da izađu na tržište rada u oblasti IT-a. Na ovaj način je 
obezbjeđeno ekonomsko osnaživanje žena, kao i dalje usavršavanje u ovoj oblasti koja 
je trenutno jedna od najplaćenijih. Ovakav model saradnje se pokazao kao višestruko 
koristan i značajan ne samo u vidu promotivnih aktivnosti, nego i konkretnih akcija za 
direktno uključivanje žena na tržište rada. Ova kampanja GC je prepoznata i na 
svjetskom nivou od strane Međunarodne telekomunikacione unije (ITU), jer su ove 
aktivnosti svake godine uvrštene u kalendar i mapu svih zemalja svijeta koje organizuju 
aktivnosti povodom obilježavanja ovog dana putem portala GIRLS IN ICT DAY. 
 

21.  Procenat nacionalnog budžeta BiH koji se ulaže u promociju rodne 
ravnopravnosti i osnaživanje žena 

 
- Procenat nacionalnog budžeta na nivou BiH koji se godišnje ulaže u promociju 

rodne ravnopravnosti i osnaživanje žena je 0,05%. Ovaj udio je namijenjen za rad ARS 
BiH MLJPI BiH, uključujući i grantove nevladinim organizacijama u oblasti 
ravnopravnosti spolova. Slično je i na nivou entiteta, pa se tako u FBiH cijeni da se 
približno 0,05% od ukupnog budžeta FBiH izdvaja za promociju rodne ravnopravnosti, 
dok je u RS taj procenat približno 0,04%. 
 

22. Donacije drugim zemljama za promovisanje rodne ravnopravnosti i 
osnaživanje žena 

 
- Nije primjenljivo. 

 
23.  Nacionalna strategija/akcioni plan BiH za rodnu ravnopravnost 

 
- BiH ima poseban GAP BiH, kao sveobuhvatnu srednjoročnu strategiju za 

ravnopravnost polova i osnaživanje žena. Ova strategija je zasnovana na domaćim 
pravnim aktima za ravnopravnost polova te obavezujućim i preporučujućim 
međunarodnim dokumentima, među kojima su i održivi razvojni ciljevi UN, CEDAW, 
Pekinška deklaracija i platforma za akciju. Trenutno je na snazi treći GAP BiH za period 
2018-2022, dok je u izvještajnom periodu bio važeći i GAP BiH za period 2013-2017.

96
 

Cilj GAP BiH je da usmjeri resorna ministarstva i druge institucije na uključivanje 
principa ravnopravnosti spolova u svoj rad, a u skladu sa ZoRS BiH koji propisuje 
obaveze nadležnih institucija na svim nivoima vlasti u BiH. Na osnovu GAP BiH, 
institucije BiH donose godišnje operativne planove koji omogućavaju sistemsko i 
koordinirano djelovanje u procesu integracije rodne perspektive u rad institucija. 

- Vijeće ministara BiH je u januaru 2016. godine donijelo Odluku o uspostavljanju 
Upravnog odbora za koordinaciju i praćenje provođenja GAP BiH

97
 kojeg čine direktorice 

ARS BiH MLJPI BiH,  GC FBiH i GC RS. Upravni odbor je zadužen za usvajanje 
smjernica za izradu godišnjih operativnih planova, odobravanje istih, kao i za 
izvještavanje o napretku u provedbi GAP BiH prema Vijeću ministara BiH i 
Parlamentarnoj skupštini BiH.  

- Finansijski mehanizam za implementaciju Gender AP (FIGAP) je Program za 
finansiranje provedbe GAP BiH koji je, sa produžecima, implementiran u periodu od 
2010. do 2016. godine. Nastao je kao rezultat jasno izražene potrebe institucionalnih 
mehanizama za ravnopravnost spolova u BiH da izgrade vlastite kapacitete i kapacitete 

 V. broj 929/2015 od 16. 07. 2015. godine, Službeni glasnik BiH, broj 40/16.    

institucija i nevladinih organizacija za provođenje GAP BiH i rodno odgovornih politika. 
Tri međunarodna donatora (švedska SIDA, austrijska ADA i švicarski SDC) su za FIGAP 
program dodijelili finansijska sredstva u ukupnom iznosu od 2,8 miliona EUR. Sredstva 
su korištena u skladu sa Sporazumom o zajedničkom finansiranju FIGAP Programa i 
FIGAP programskim dokumentom. Sporazum o zajedničkom finansiranju je izrađen u 
skladu sa načelima Pariške deklaracije o efektivnosti međunarodne pomoći.

98
 

- Iz sredstava FIGAP Programa je podržano preko 60 projekata koje su 
implementirale institucije i oko 80 projekta koje su implementirale nevladine organizacije 
na cijeloj teritoriji BiH. Neovisna završna evaluacija je potvrdila da je FIGAP program 
imao presudnu ulogu u sistemskom uvođenju principa ravnopravnosti spolova u 
djelokrug rada nadležnih institucija, te jačanje saradnje između NVO i institucija u 
provođenju zajedničkih aktivnosti na promoviranju ravnopravnosti spolova i osnaživanju 
žena, posebno u lokalnim zajednicama. Budući da je Završni izvještaj o evaluaciji FIGAP 
programa ukazao na njegovu učinkovitost i efikasnost utrošenih sredstava, pojedini 
donatori su izrazili spremnost za nastavak podrške. Tako je 2018. godine potpisan 
posebni sporazum između Vijeća ministara BiH, kojeg zastupa Ministarstvo za ljudska 
prava i izbjeglice BiH, i Kraljevine Švedske, koju zastupa Švedska međunarodna 
razvojna agencija za saradnju (SIDA), nazvan Program FIGAP II (2018-2021), u svrhu 
podrške provedbi GAP BiH 2018-2022. Cilj Programa je da javne odluke (politike, 
budžeti i pružanje usluga) unaprijede društveno-ekonomske uslove i jednake 
mogućnosti za žene i muškarce, djevojčice i dječake, u skladu s Prijedlogom programa  
finansijskog mehanizma za provođenje GAP BiH. Program provode ARS BiH MLJPI 
BiH, MLJPI, GC FBiH i GC RS. 
 

24.  AP i vremenski rok za sprovođenje preporuka CEDAW Komiteta u BiH ili 
drugih mehanizama za ljudska prava UN koji rješavaju rodne 
nejednakosti/diskriminacije žena 

 
- Obaveze iz CEDAW i preporuke Komiteta za ukidanje diskriminacije žena, kao i 

druge preporuke UN u vezi sa pravima žena i rodnom ravnopravnošću su uključene u 
prioritete trećeg GAP BiH 2018-2022 i trećeg AP za implementaciju UNSCR 1325 
"Žene, mir i sigurnost" 2018-2022.  
 

25.  Nacionalna institucija za ljudska prava i njen fokus na rodnu 
ravnopravnost 

 
- Odjel za eliminaciju svih oblika diskriminacije, u okviru Institucije Ombudsmana 

za ljudska prava BiH se bavi pitanjima ravnopravnosti i zaštite od diskriminacije po svim 
osnovima određenim u Zakonu o zabrani diskriminacije, te nastoji posvetiti pažnju svim 
ranjivim kategorijama. Postupanje Ombudsmana po pojedinačnim žalbama predstavlja 
najznačajniji vid zaštite ljudskih prava. Zakon o zabrani diskriminacije predviđa i ulogu 
Ombudsmana u aktivnostima promocije antidiskriminacijske zaštite, koja se ogleda u 
informisanju javnosti, podizanju svijesti, provođenju kampanja i drugim oblicima 
prevencije diskriminacije. Institucija Ombudsmena svake godine u godišnjim izvještajima 
ističe relevantne primjere koji su od značaja za navedenu temu kao i generalna 
zapažanja, a osim toga Ombudsmani uobičajeno daju saopćenja za javnost u cilju 
informiranja i promocije tolerancije i principa nediskriminacije, te učestvuje u različitim 

                                            
98

 FIGAP program je bio usmjeren na postizanje četiri očekivana rezultata: (1) Ojačani materijalni i ljudski resursi gender 
institucionalnih mehanizama potrebni za provođenje mandata i zakonskih nadležnosti; (2) Ojačane institucije vlasti za provedbu 

na krajnje korisnike (dodjela grantova nevladinim organizacijama); (4) Unaprijeđeni mehanizmi za praćenje napretka u 

konferencijama, okruglim stolovima i predavanjima na univerzitetima a koje aktivnosti se 
detaljno navodi u izvještajima o pojavama diskriminacije koji su sastvani dijelovi 
godišnjih izvještaja institucije Ombudsmana. 

- Ombudsmeni BiH posebnu pažnju posvećuju izradi specijalnih izvještaja kojima 
se osim ukazivanja nadležnim organim na sistemske probleme nastoji podići društvena 
svijest i probuditi svijest ljudi o zaštiti njihovih prava te i na ovaj način pokušati ohrabriti 
građane za obraćanje instituciji Ombudsmana. 

- Prepoznavši problem čestih slučajeva davanja otkaza trudnicama ili 
neprodužavanja ugovora o radu na određeno vrijeme urađeni su: Specijalni izvještaj u 
vezi sa žalbama žena radi prava na naknade plata za vrijeme porodiljskog odsustva u 
BiH

99
 2009. godine i Specijalni izvještaj o stanju zaštite majke i materinstva na području 

FBiH
100

 2015. godine. Značajno je istaći da je institucija Ombudsmana izradila i 
Specijalni izvještaj o nacionalnoj i spolnoj strukturi zaposlenih u policijsko-sigurnosnim 
agencijama u BiH 2018. godine

101
 i kojim se između ostalog nastojalo ukazati i na 

bitnost ravnopravne zastupljenosti žena i u policijsko-sigurnosnim agencijama u Bosni i 
Hercegovine. Institucija Ombudsmana je izradila i Specijalni izvještaj o pravima LGBT 
osoba u BiH u 2016. godini

102
, iako nije bio veliki broj zaprimljenih žalbi, ali se i samom 

izradom ovog izvještaja kao i ostalih specijalnih izvještaja nastojalo pokušati ohrabriti 
građane za obraćanje instituciji Ombudsmana. 
 
MIRNA I INKLUZIVNA DRUŠTVA 
 

26.  Aktivnosti koje je BiH poduzela u posljednjih pet godina za izgradnju i 
održavanje mira, promovisanje miroljubivih i inkluzivnih društava za održivi 
razvoj i sprovođenje agende - žene, mir i bezbjednost 

 
Usvojen i / ili implementiran Nacionalni AP za žene, mir i bezbjednost 

- U izvještajnom periodu je usvojen i uspješno implementiran drugi AP za 
implementaciju UNSCR 1325 u BiH za period od 2014. do 2017. godine.

103
 Završni 

izvještaj o provedbi AP za implementaciju UNSCR 1325 u BiH je usvojen 2018. godine 
čime su zadužene sve nadležne institucije da provode preporuke navedene u Završnom 
izvještaju. U Izvještaju se navodi da je postignut napredak u sistemskom pristupu 
uvođenja principa ravnopravnosti spolova u rad nadležnih institucija, posebno sektora 
odbrane i sigurnosti, a u cilju povećanja učešća žena u vojsci, policiji i mirovnim 
misijama. 

- U sastavu Koordinacionog odbora za nadzor nad provođenjem AP za 
implementaciju UNSCR 1325 je bilo 19 nadležnih institucija i agencija na državnom i 
entitetskom nivou, kao i jedna predstavnica i njena zamjenica iz nevladinog sektora. GC 
RS je u izvještajnom periodu djelomično učestvovao u radu Koordinacionog odbora, 
obzirom da je krajem 2017. godine dostavljeno Rješenje Vlade RS

104
 kojim je 

predstavnica GC RS razriješena dužnosti članice u Koordinacionom odboru za 
sprovođenje AP BiH za implementaciju UNSCR 1325, te Vlada RS nije imenovala novog 
člana-icu Koordinacionog odbora ispred Vlade RS za izradu novog AP. Vlada FBiH je 
imenovala predstavnike-ce u rad ovog tijela, a to su GC FBiH i Federalno ministarstvo 
unutrašnjih poslova, te zadužila direktoricu GC FBiH za koordinaciju procesa AP na 
nivou institucija FBiH. 

 Dostupno na: https://www.ombudsmen.gov.ba/documents/obmudsmen_doc2013020106114536bos.pdf 

- Uspostavljena je Koordinaciona grupa nevladinih organizacija koje su 2014. 
godine potpisale Memorandum o saradnji sa Koordinacionim odborom institucija i 
odredile svoju predstavnicu i njenu zamjenicu u ovom odboru. 

- Implementacija AP je doprinijela ostvarivanju kontinuirane regionalne saradnje i 
razmjeni dobrih praksi. Regionalna saradnja je unaprijeđena potpisivanjem Regionalne 
deklaracije i Zajedničke izjave o saradnji na zajedničkim prioritetima: implementaciji 
akcionih planova za UN Rezoluciju 1325, borbi protiv nasilja i ekonomskom osnaživanju 
žena. Jedan od konkretnih rezultata ove saradnje je usvajanje  Lokalnog akcionog plana 
za provedbu Rezolucije 1325 u Gradu Nišu (Srbija), koji je u potpunosti izrađen po uzoru 
na lokalne akcione planove u BiH.  

- Konkretni rezultati koje je postigla BiH prepoznati su i na međunarodnom nivou, 
te su nacionalni akcioni planovi Finske i Moldavije izrađeni po uzoru na AP UNSCR 
1325 u BiH, što potvrđuje njegovu primjenjivost i u različitim kulturnim i socio-
ekonomslim kontekstima. Dobre prakse BiH su uvrštene u Globalnu studiju UN o 
provedbi UNSCR 1325.  

- Na Samitu G7 zemalja, izražena je spremnost podršci jačanju mira i sigurnosti 
kroz implementaciju UN Rezolucije 1325. Odlučeno je će Evropska Unija i BiH, kroz 
partnerstvo sa ARS BiH MLJPI BiH, raditi na provedbi UNSCR 1325. Izrađena je 
zajednička Mapa puta ("Road-map") 2019-2022 koja definiše konkretne vidove saradnje 
između EU i ARS BIH MLJPI BiH. 

- Treći AP za implementaciju UNSCR 1325 "Žene, mir i sigurnost" u BiH za period 
od 2018. do 2022. godine

105
 je usvojen 2018. godine u cilju dosljedne, kvalitetne i 

djelotvorne provedbe UNSCR 1325 u BiH, izrađen je uz konsultacije sa nevladinim 
organizacijama i oslanja se na strukturu prethodnog, tako da su zadržani postojeći 
strateški ciljevi, te revidirani određeni srednjoročni ciljevi, očekivani rezultati i planirane 
aktivnosti. Nacrt odluke o formiranju novog Koordinacionog odbora za praćenje 
provedbe AP je izrađen i trenutno je u postupku usvajanja u Vijeću ministara BiH. 
Koordinacioni odbor  čine predstavnici 13 institucija na nivou BiH, tri  federalne institucije 
i dvije nevladine organizacije. Strateški ciljevi AP za implementaciju UNSCR 1325 2018-
2022 su: (1) Povećano učešće žena u vojsci, policiji i mirovnim misijama, uključujući i 
učešće na mjestima donošenja odluka, (2) Povećan stepen ljudske sigurnosti kroz 
prizmu rodne ravnopravnosti, i (3) Unaprijeđeni uslovi i pristup provedbi AP UNSCR 
1325.  

- Vlada RS je na prijedlog GC RS u martu 2019. godine prihvatila Informaciju o 
obavezama prema UNSCR 1325 i zadužila GC da kao koordinaciono tijelo na nivou RS 
sprovodi, prati sprovođenje i izvještava Vladu RS o programima i mjerama prema 
Rezoluciji i u tu svrhu sarađuje sa nadležnim organima, institucijama i organizacijama u 
RS i BiH. 
 
Integrisane obaveze iz agende "Žene, mir i bezbjednost" u ključne nacionalne i 
međuministarske politike, planiranje i monitoring okvira 

- Budući da je jačanje kapaciteta žena od ključne važnosti za povećanje njihove 
zastupljenosti, pogotovo u oblasti sigurnosti u kojoj dominiraju muškarci, pojedine 
institucije su nastojale osigurati uslove za stručno usavršavanje žena. Žene su 
učestvovale u različitim obukama i kursevima, ali je i dalje mnogo veći omjer muškaraca 
na stručno-specijalističkim obukama namijenjenim profesionalnom usavršavanju u 
policijskim i vojnim snagama. Učešće žena u policijskim strukturama na svim nivoima 
vlasti u BiH trenutno iznosi 8%. Podaci pokazuju neznatno povećanje učešća žena u 
policijskim snagama na svim nivoima u BiH koje u izvještajnom periodu iznosi u prosjeku 

oko 1,5%. Žene su još uvijek podzastupljene na najvišim rukovodećim pozicijama sa 
višim činovima (oko 1,3%).  

- ARS BiH MLJPI BiH je pružila podršku uspostavljanju udruženja "Mreža žena 
policajaca BiH/FBiH" koja uključuje predstavnice svih policijskih agencija u BiH, FMUP-
a, FUP-a i kantonalnih ministarstava unutrašnjih poslova, dok na nivou RS djeluje 
"Mreža žena MUP RS-RS WPON". Ove mreže organiziraju žene u policijskim snagama i 
osiguravaju platformu za osnaživanje i uzajamnu podršku u cilju unapređenja položaja 
žena u policijskim strukturama. One provode projekte i aktivnosti usmjerene na 
promovisanje i primjenu načela rodne ravnopravnosti pri prijemu žena u policiju, kao i na 
pitanja obrazovanja, obuka, razvoja karijere i promocije rezultata pripadnica mreža. 
Udruženje "Mreža žena policajaca BiH/FBiH" je iniciralo ili bilo uključeno u različite 
aktivnosti i projekte. Recimo, u okviru projekta "Primjena propisa iz oblasti nasilja u 
porodici" u saradnji sa GC FBiH i uz podršku OSCE-a, Mreža je provela edukaciju 
policijskih službenika o korištenju baze podataka o slučajevima nasilja u porodici na 
Policijskoj akademiji FMUP za 350 policijskih službenika-ca i socijalnih radnika-ca.  

- ARS BiH, MLJPI BiH je tokom 2016. godine dostavila MS BiH mišljenje o 
usklađenosti Prijedloga Zakona o izmjenama i dopunama Zakona o policijskim 
službenicima BiH sa ZoRS BiH. Predložene su izmjene i dopune kako bi se pri postupku 
ocjenjivanja rada policijskih službenika/ca i postupku napredovanja spriječila  mogućnost 
otežanog napredovanja zbog korištenja porodiljskog/roditeljskog odsustva, te na taj 
način spriječila indirektna diskriminacija na osnovu spola. Ovaj zakon još uvijek nije 
usvojen. I GC FBiH je dostavio FMUP mišljenje o usklađenosti Prijedloga Zakona o 
izmjenama i dopunama Zakona o policijskim službenicima FBiH sa ZoRS BiH ali ni ovaj 
zakon još uvijek nije usvojen. 
 
Upotrijebljene komunikacione strategije, uključujući društvene medije, kako bi se 
povećala svijest o agendi – žene, mir i bezbjednost 

- Iz sredstava FIGAP programa je podržan projekat "Mreže žena policajaca 
BiH/FBiH" pod nazivom "Ravnopravnost u sigurnosti – Budi policajka". Tokom provedbe 
prethodnog AP za implementaciju UNSCR 1325 u BiH, GC FBiH, nadležne institucije, 
nevladine i međunarodne organizacije su promovirale teme vezane za UNSCR 1325 
"Žene, mir i sigurnost" kroz ciljane promotivne aktivnosti, događaje, promotivne i 
edukativne materijale, te kroz uključivanje ovih tema u druge promotivne akcije. 
Kampanje su bile fokusirane na afirmaciju i promociju sudjelovanja žena u policiji, vojsci 
i mirovnim misijama, te uloge i uticaja žena u političkom i javnom odlučivanju, pogotovo 
u kontekstu opštih i lokalnih izbora koji su održani u izvještajnom periodu.  

- Ministarstvo odbrane (MO) BiH i Oružane snage (OS) BiH redovno organizuju 
dane otvorenih vrata u čijem planiranju i realizaciji učestvuju i žene iz OS, tokom kojih se 
promovira uloga i učešće žena u vojsci. Također, tokom obilježavanja 15 godina učešća 
OS BiH u međunarodnim mirovnim misijama promovirano je učešće 34 žene u mirovnim 
misijama. MO BiH je izradilo Akcioni plan kampanje za afirmaciju i promociju vojnog 
poziva koja je fokusirana na odnose sa javnošću, medije, akademsku zajednicu u BiH i 
sve institucije koje mogu biti relevantne kada je u pitanju prijem u OS BiH (srednje škole, 
univerziteti u BiH i zavodi za zapošljavanje). Prilikom posljednje objave konkursa za 
prijem oficira u OS BiH, u septembru 2017. godine i prateće kampanje za prijem mladih 
ljudi u OS BiH, koja se provodi već 5 godina, posebna pažnja posvećena je promociji 
učešća žena i ohrabrivanju djevojaka da se prijave. To je uključivalo brojne promotivne i 
medijske sadržaje i materijale (video snimke, bilboarde, postere) prezentirane putem 
svih sredstava javnog informisanja. 

- Među najvažnijim promotivnim aktivnostima je kontinuirana promocija značaja 
UNSCR 1325 "Žene, mir i sigurnost"  npr.  tokom redovnog godišnjeg obilježavanja 
Sedmice ravnopravnosti spolova i drugih promotivnih aktivnosti i događaja. U 

izvještajnom periodu se ističu aktivnosti i kampanje koje su prethodile Opštim izborima 
2018. godine i Lokalnim izborima 2016. godine. NVO su provodile promotivne aktivnosti, 
posebno u lokalnim zajednicama. U određenim slučajevima je bilo moguće procijeniti 
njihov konkretan učinak na ciljanu populaciju. Promotivno-edukativne aktivnosti koje je 
recimo Udruženje žena Vive žene realizovalo na području opština Bratunac i Tuzla su 
bile usmjerene na stvaranje preduslova koji doprinose unaprijeđenju sigurnosti žena i 
djevojčica u lokalnim zajednicama. Žene su se povezale, udružile, razmijenile znanja i 
iskustva, stekle bolje razumijevanje o načinima aktivnog učešća u lokalnoj samoupravi, 
te dobile jasniju sliku o tome kako i na koji način koristiti resurse lokalne zajednice.   
 

27. Aktivnosti koje je BiH poduzela u posljednjih pet godina da poveća 
liderstvo, zastupljenost i učešće žena u prevenciji i rješavanju sukoba, 
izgradnji mira, humanitarnim akcijama i odgovorima na krizu, na nivou 
odlučivanja u situacijama oružanih i drugih sukoba, i u krhkim ili kriznim 
postavkama 

 
Promovisano je i podržano značajno učešće žena u mirovnim procesima i implementaciji 
mirovnih sporazuma  

- Postignut je napredak u sistemskom pristupu uvođenja principa ravnopravnosti 
spolova u rad nadležnih institucija sektora odbrane i sigurnosti, a u cilju povećanja 
učešća žena u vojsci, policiji, mirovnim misijama, uključujući i mjesta donošenja odluka. 
Napredak se ogleda u usklađivanju zakona, podzakonskih akata, strategija, politika i 
programa sa ZoRS u BiH.  Poseban napredak je postignut u Ministarstvu sigurnosti BiH, 
koje redovno traži mišljenje ARS BiH MLJPI BiH o usaglašenosti nacrta propisa koje 
izrađuje sa ZoRS BiH. Sugestije i preporuke ARS BiH MLJPI BiH koje doprinose 
ostvarivanju ravnopravnosti spolova su u izvještajnom periodu ugrađene u Zakon o 
strancima u BiH i Zakon o SIPA; Revidiranu Strategiju za kontrolu malog oružja i lakog 
naoružanja u BiH (SALW); Strategiju integrisanog upravljanja granicom u BiH 2015-
2018 sa Okvirnim AP; AP za suprotstavljanje trgovini ljudima u BiH 2016-2019; Program 
razvoja sistema zaštite i spašavanja institucija i organa BiH; te Strategiju u oblasti 
migracija i azila i AP za period 2016-2020. Ovaj napredak je postignut zahvaljujući 
ojačanim kapacitetima za usklađivanje zakona i internih propisa sa ZoRS BiH u 
nadležnim institucijama, koji su rezultat provedenih edukacija za osobe koje rade na 
izradi pravnih propisa. Proširena je i mreža imenovanih kontakt osoba za pitanja 
ravnopravnosti spolova u institucijama sektora odbrane i sigurnosti, a obuke o 
ravnopravnosti spolova su uključene u redovne programe obuka, što doprinosi jačanju 
kapaciteta nadležnih institucija. 

- Od početka implementacije AP za implementaciju UNSCR 1325 u BiH pa do 
sredine 2018. godine, omjeri žena i muškaraca zaposlenih u MO BiH i OS BiH pokazuju 
trend blagog povećanja u korist žena.

106
 Povećana je zainteresiranost žena za prijem u 

OS BiH što ilustrira podatak da su se 2008. godine na poziv prijavile samo 23 
kandidatkinje, a na oglas 2014. godine 595 kandidatkinja. To doprinosi uspješnijem 
provođenju preporuke Ministarstva odbrane BiH da se prilikom prijema kandidata u OS 
BiH od ukupnog broja primljenih kandidata primi najmanje 10% žena, s tim da se 
prednost daje najuspješnijim kandidatima i kandidatkinjama u skladu sa listom 
uspješnosti.  

- S ciljem afirmisanja učešća žena u mirovnim misijama, Ministarstvo sigurnosti 
BiH koristi afirmativne mjere smanjivanjem potrebnog broja godina radnog iskustva za 
žene, kao jednog od glavnih kriterija za prijavu za upućivanje u mirovne misije, sa 8 na 5 

 U MO BiH je zaposleno 38% žena (2% povećanje u odnosu na 2013. godinu), a u OS BiH je zastupljeno 6,8% žena (1,8% 
povećanje u odnosu na 2010. i samo 0,2% u odnosu na 2013. godinu), dok je 24% žena civilnih lica i 5,5% žena vojnih lica (1% 

godina. Korištenje ove afirmativne mjere doprinosi povećanju broja žena u mirovnim 
misijama UN, pa je tako postotak koji trenutno iznosi 30% povećan za 6% u odnosu na 
2014. godinu, te za oko 14% u odnosu na 2010. godinu. U Ministarstvu odbrane BiH je 
također došlo do značajnijeg povećanja broja žena u ukupnom broju upućenih u 
mirovne misije. Od 2013. godine kada je procenat učešća žena iznosio 3,5%, isti je do 
danas povećan na 6,7%. Kontinuiranom povećanju broja žena upućenih u mirovne 
misije doprinose i redovne petodnevne obuke na temu "Rodna pitanja u operacijama 
podrške miru" koje  su uvrštene u nastavne planove i programe Centra za obuku za 
operacije podrške miru OS BiH - PSOTC. 
 
Promovisano je ravnopravno učešće žena u aktivnostima humanitarnog i kriznog odziva 
na svim nivoima, posebno na nivou odlučivanja  

- Uvođenje koncepta ljudske sigurnosti iz perspektive ravnopravnosti spolova kao 
strateškog cilja AP za implementaciju UNSCR 1325 u BiH je otvorilo mogućnost za 
djelovanje u uslovima aktuelnih sigurnosnih prijetnji i izazova kao što su prirodne 
katastrofe (pomoć ženama i djevojčicama u najugroženijim područjima nakon poplava u 
BiH), izbjeglička kriza (pomoć izbjeglicama iz Sirije), upotreba malog i srednjeg 
naoružanja u kontekstu rodno zasnovanog nasilja, te nasilni ekstremizam i terorizam 
(planiranje preventivnih intervencija). Provođenjem sveobuhvatnih strateških mjera iz AP 
za implementaciju UNSCR 1325 u BiH je kreirano povoljnije okruženja za povećanje 
učešća žena u vojnim i policijskim snagama,

107
 iako je to povećanje i dalje najuočljivije 

na nižim pozicijama i činovima. Zahvaljujući uvedenim afirmativnim mjerama i 
promotivnim aktivnostima, u 2016. godini je povećana zainteresiranost žena za vojni i 
policijski poziv, te je značajno povećan broj žena upućenih u mirovne misije.

108
 

- U proteklim godinama su uloženi značajni napori na promociji uloge žena u 
mirovnim misijama kako od strane ministarstava unutrašnjih poslova, tako i od strane 
Ministarstva sigurnosti BiH, pa su tako u RS organizovana testiranja engleskog jezika 
samo za žene policijske službenice radi učešća u mirovnim misijama (afirmativna 
mjera), promovisane su aktivnosti policijskih službenica MUP RS angažovanih u 
mirovnim misijama UN posredstvom Mreže žena MUP RS-RS WPON; intenzivirane su 
aktivnosti za stimulisanje žena policijskih službenica da se prijave za učešće u mirovnim 
misijama (afirmativna mjera); te je uspostavljena saradnja sa UN Women u BiH, 
nevladinim organizacijama i PSOTC. Policijske službenice su obavljale različite poslove 
u mirovnim misijama UN, uključujući rukovodeće pozicije, pa su tako bile imenovane za 
komandanta i zamjenika komandanata kontingenta u različitim mirovnim misijama. Prva 
policijska službenica MUP RS je upućena u mirovnu misiju UN 2011. godine, a do sada 
je 11 policijskih službenica iz MUP RS učestvovalo u mirovnim misijama UN-a. I "Mreža 
žena policajaca BiH/FBiH" kontinuirano provodi zagovaračke aktivnosti za upućivanje 
policijskih službenica u mirovne misije UN-a.  
 

28. Aktivnosti koje je BiH poduzela u posljednjih pet godina kako bi poboljšala 
sudsku i ne-sudsku odgovornost za kršenja međunarodnog humanitarnog 
prava i kršenja ljudskih prava žena i djevojaka u situacijama oružanih i 
drugih sukoba ili humanitarnih akcija i kriznog odgovora 

 
Realizovana je zakonska i politička reforma za obeštećenje i sprječavanje kršenja prava 
žena i djevojaka 

 Pogledati odgovor na pitanje br. 26, stavka "Integrisane obaveze iz agende 'Žene, mir i bezbjednost' u ključne nacionalne i 
međuministarske politike, planiranje i monitoring okvira". 

 Pogledati odgovor na pitanje br. 4 za više informacija. 

- Zakonom o izmjenama i dopunama Krivičnog zakona BiH
109

 iz 2015. godine je u 
odredbama krivičnog djela zločina protiv čovječnosti izmijenjena definicija silovanja i 
drugih oblika seksualnog nasilja počinjenih kao ratni zločin protiv civilnog stanovništva ili 
kao zločin protiv čovječnosti, na način da su brisane riječi: "upotrebom sile ili prijetnje 
direktnim napadom na njen život ili tijelo ili na život ili tijelo bliske osobe". Na taj način 
ova inkriminacija je usklađena sa međunarodnom jurisprudencijom koja je razvila princip 
prema kome samo postojanje okolnosti prisile može ukazivati na nedostatak pristanka 
osobe na seksualni čin, a dosadašnja definicija je implicirala da su upotreba sile ili 
prijetnje silom bile jedino sredstvo za dokazivanje silovanja ili druge seksualne radnje 
bez pristanka osobe.  

- MLJPI BiH je u izvještajnom periodu izradilo Zakon o zaštiti žrtava torture u BiH 
koji nije usvojen jer nije dobio podršku jednog od entiteta. U RS je 2018. godine usvojen 
Zakon o zaštiti žrtava ratne torture

110
 koji ima za cilj sistemsko uređivanje statusa i prava 

kategoriji civilnih žrtava rata koje su u toku rata preživjele razne oblike torture, 
uključujući žrtve seksualnog nasilja kao posebnu kategoriju žrtava torture. Zakonom su 
utvrđena prava na mjesečno novčano primanje, zdravstveno osiguranje, oslobađanje od 
troškova ličnog učešća u korištenju zdravstvene zaštite (participacije), pravo na banjsku 
rehabilitaciju, podsticaj za zapošljavanje i samozapošljavanje, kao i pravo na 
rehabilitaciju, prava iz oblasti socijalne zaštite, pravo na besplatnu pravnu pomoć, te 
pravo na oslobađanje od sudskih i administrativnih taksi.  

- U FBiH su usvojeni Zakon o dopuni Krivičnog zakona FBiH
111

 i Zakon o 
izmjenama i dopunama Zakona o osnovama socijalne zaštite, zaštite civilnih žrtava rata 
i zaštite porodice s djecom

112
. Dopunom Krivičnog zakona FBiH iz 2014. godine je 

dodan novi stav u član koji se tiče izazivanja nacionalne, rasne i vjerske mržnje, razdora 
ili netrpeljivosti, i odnosi se na činjenje tog krivičnog djela javnim poricanjem ili 
opravdavanjem genocida, zločina protiv čovječnosti ili počinjenih ratnih zločina utvrđenih 
pravomoćnom odlukom Međunarodnog suda pravde, Međunarodnog kaznenog suda za 
bivšu Jugoslaviju ili domaćeg suda koje je sada kažnjivo kaznom zatvora od tri mjeseca 
do tri godine. Zakonom o izmjenama i dopunama zakona o osnovama socijalne zaštite, 
zaštite civilnih žrtava rata i zaštite porodice s djecom u FBiH iz 2016. godine je 
predviđeno formiranje posebne komisije kao neovisnog stručnog tijela koje će davati 
stručno mišljenje je li podnositelj zahtjeva žrtva seksualnog zlostavljanja i silovanja, a 
radi utvrđivanja statusa civilnih žrtava rata. Najveći broj žrtava još nije spreman zatražiti 
korištenje ovog prava niti drugu vrstu pomoći zbog moguće stigmatizacije u još uvijek 
tradicionalnoj sredini. Osim toga veliki broj žrtava je napustio BiH, a postojećim zakonom 
je onemogućeno korištenje ovog prava u slučaju napuštanja BiH duže od tri mjeseca.

113
 

 
Osnaženi su institucionalni kapaciteti, uključujući pravosudni sistem i mehanizme 
tranzicijske pravde, gdje je primjenljivo, tokom sukoba i odgovora na krizu  

- Kada je riječ o procesuiranju predmeta ratnih zločina sa elementima seksualne 
torture, od 2005. godine do danas je pred Sudom BiH procesuirano ukupno 98 
predmeta. Prilikom procesuiranja ovih predmeta, u kojima su žrtve seksualne torture 
većinom žene, Sud BiH je poštujući njihovu privatnost i dostojanstvo, omogućavao da 
svjedoče sa mjerama zaštite koje se ogledaju u dodjeljivanju pseudonima, a nerijetko i 
uz druge mjere zaštite

114
, a sve u cilju smanjenja retraumatizacije i dodatnih posljedica 

 Službeni glasnik RS, broj 90/18. 
111

 Službene novine FBiH, broj 76/14.  

 Službene novine FBiH, broj 45/16. 

 Podaci Federalnog ministarstva rada i socijalne politike dostavljeni u 2015. godini u svrhu sastanka s eksperticom za izradu 
Globalne studije o implementaciji Rezolucije 1325. 

po psihičko i zdravstveno stanje tih svjedoka. Svjedoci/žrtve imaju pravo na traženje 
obeštećenja za pretrpljenu bol i patnju, kroz postavljanje imovinsko-pravnog zahtjeva. 
Na Sudu BiH je u izvještajnom periodu na predmetima ratnih zločina postavljeno ukupno 
28 imovinsko pravnih zahtjeva za naknadu štete, od čega je zahtjeve postavilo 27 žena. 
Prvi imovinsko pravni zahtjev postavljen je na glavnom pretresu u predmetu ratnog 
zločina koji se vodio pred Sudom BiH 2014. godine. 

- U okviru projekta "Sveobuhvatno jačanje kapaciteta za učinkovito procesuiranje 
predmeta ratnih zločina u BiH" koji se implementira u saradnji sa OSCE Misijom u BiH, 
Centri za edukaciju sudaca i tužitelja FBiH i RS provode rodno osjetljive obuke za sudije 
i tužitelje o postupanju u predmetima ratnih zločina silovanja i seksualnog zlostavljanja, 
u koje je ugrađen i edukativni priručnik na temu "Ratno seksualno nasilje".

115
 

- Kada je riječ o osnaživanju institucionalnih kapaciteta, entitetska ministarstva 
zdravstva su u suradnji s UNFPA 2015. godine izradila Resursni paket za potporu 
žrtvama rodno utemeljenog nasilja u zdravstvenom sektoru. Resursni paket uključuje i 
postupanje sa žrtvama koje su preživjele seksualno zlostavljanje i silovanje tijekom rata. 
Dokument je usklađen s Resursnim paketom koji su razvili UNFPA i organizacija WAVE, 
a koji je usmjeren samo na sektor zdravstva. Resursni paket služi i kao temelj za 
dodatne edukacije zdravstvenih profesionalaca u vezi s rodno utemeljenim nasiljem. 

- Nevladine organizacije u BiH kao što su "Vive Žene" Tuzla, "Medica" Zenica i 
druge nevladine organizacije pružaju psihološku i pravnu podršku žrtvama ratnog 
silovanja, seksualnog zlostavljanja  i torture. Program podrške obuhvata psihoterapijski 
tretman, socijalno - pravno savjetovanje, te davanje nalaza i mišljenja za ostvarivanje 
prava na status civilne žrtve rata. "Fondacija lokalne demokratije" iz Sarajeva pruža 
pravnu pomoć žrtvama i svjedocima prije, tokom i nakon suđenja kao i prilikom 
regulisanja statusnih pitanja. Psihološka podrška postoji i u okviru centara za mentalno 
zdravlje, ali kapaciteti centara za mentalno zdravlje nisu dovoljni, te je dostupnost 
njihovih usluga ograničena na veće gradove. Izvještaji NVO potvrđuju da su potrebe na 
terenu znatno veće i složenije, ali da postoji niz prepreka za pružanje adekvatne pomoći 
i podrške. 
 
Preduzete su mjere za borbu protiv trgovine ženama i djecom 

- U oblasti trgovine ljudima unaprijeđen je zakonodavni i strateški okvir. Izmjenama 
Krivičnog zakona BiH

116
 iz 2015. godine je revidiran i pooštren kazneni okvir za pojedine 

oblike krivičnog djela međunarodne trgovine ljudima i navođenja na prostituciju. 
Izmjenama krivičnih zakona BiH, FBiH, RS i BD BiH odredbe vezane za procesuiranje 
trgovine ljudima usklađene su s odgovarajućim odredbama Krivičnog zakona BiH i 
međunarodnim standardima inkriminacije trgovine ljudima. 

- U BiH je usvojen AP za suprotstavljanje trgovini ljudima 2016-2019. Ministarstvo 
sigurnosti (MS) BiH finansira u iznosu od 5.000 EUR aktivnosti na obilježavanju 
Evropskog dana borbe protiv trgovine ljudima. U budžetu za 2015. i 2016. godinu su 
osigurana sredstva za smještaj i pravnu pomoć za strance žrtve trgovine ljudima, kao i 
za strance u imigracionom centru, u iznosu od 50.000 EUR. Ministarstvo za ljudska 
prava i izbjeglice BiH obezbjeđuje redovna budžetska sredstva za grantove NVO u 
ukupnom iznosu od 30.600 EUR za direktnu podršku žrtvama trgovine ljudima kroz 
rehabilitaciju i reintegraciju žena i djevojčica žrtava trgovine ljudima u lokalnoj zajednici. 

Pored toga, realizovani su i brojni projekti u saradnji MS BiH, međunarodnih i nevladinih 
organizacija usmjereni na jačanje kapaciteta i unaprijeđenje procedura za proaktivnu 
zaštitu žrtava i sprječavanje trgovine ljudima. Policijski i pravosudni organi na svim 
nivoima vlasti u BiH, kao i nadležna ministarstva zdravlja i socijalne zaštite, ministarstva 
za pitanja rada i druge institucije učestvuju u realizaciji aktivnosti iz AP. U RS je 
okončano provođenje AP za suprotstavljanje trgovini ljudima 2013-2016 i usvojen je novi 
plan za period od 2016. do 2019. godine.  

- S ciljem osnaživanja sistema zaštite žrtava trgovine ljudima u BiH, te 
ispunjavanja strateških i akcionih ciljeva za suprotstavljanje trgovini ljudima u 2015. 
godini, MS BiH je izradilo dokument "Vodič za multidisciplinarnu saradnju u procesu 
rehabilitacije, resocijalizacije, reintegracije i repatrijacije žrtava trgovine ljudima u BiH" 
koji je praktično uputstvo svim učesnicima-ama koji rade na procesu zaštite žrtava 
trgovine ljudima, posebno kada je riječ o zaposlenima u centrima za socijalnu zaštitu. 
 

29.  Aktivnosti koje je BiH poduzela u posljednjih pet godina radi eliminiranja 
diskriminacije i kršenja prava djeteta 

 
Preduzete su mjere za borbu protiv negativnih socijalnih normi i praksi i povećana je  
svijest o potrebama i potencijalima djevojčica 

- Aktivnosti na promjenama negativnih socijalnih normi i praksi su se provodile u 
FBiH direktno kroz ciljane medijske kampanje i indirektno putem edukacija i radionica, te 
kroz uključivanje predstavnika medija u rad Stručnog tima na federalnim nivou, ali i 
predstavnika lokalnih medija u rad kantonalnih koordinacionih tijela i općinskih 
multisektorskih timova za podršku i zaštitu žrtava nasilja u porodici. S ciljem razmjene 
iskustava, praćenja trendova i definiranja politika kontinuirano su organizirane 
konferencije, radionice i druge vrste edukacija koje ne spadaju u oficijelne programe 
obuka nadležnih institucija. U ovom segmentu, posebno veliki broj edukacija, uličnih 
akcija, radionica i drugih vidova rada s ciljem povećanja društvene svijesti provele su 
nevladine organizacije u okviru rada Sigurne mreže. Poseban segment od važnosti za 
promoviranje nenasilnih oblika ponašanja, kao i definiranja osnovnih standarda za 
medijsko izvještavanje na temu nasilja predstavljaju mediji. U periodu realizacije 
Strategije za borbu protiv nasilja u porodici FBiH posebno su bili važni koraci ka većem 
uključivanju medija u strateške aktivnosti, te provođenje istraživanja o medijskom 
izvještavanju, ali i tematske emisije na temu nasilja nad ženama i djevojčicama i nasilja 
u porodici.  
 
Sprovedene su politike i programi za eliminaciju nasilja nad djevojčicama, uključujući 
fizičko i seksualno nasilje i štetne prakse 

- Vijeće za djecu BiH je u 2016. i 2017. uputilo inicijative za izmjene i dopune 
porodičnih zakona, zakona o socijalnoj i dječjoj zaštiti, zakona o zaštiti od nasilja u 
porodici, krivičnih zakona kao i zakona iz oblasti zdravstvene zaštite u FBiH, RS i BD 
BiH, te zakona u oblasti  obrazovanja, a sve s ciljem uvođenja zabrane svih oblika 
nasilja nad djecom, a posebno fizičkog kažnjavanja u svim okruženjima djece. S tim 
ciljem održan je i sastanak s medijima. U BiH je održano nekoliko okruglih stolova o 
zabrani tjelesnog kažnjavanja djece s ciljem promocije pozitivnih roditeljskih vještina. 

- Ministarstvo rada i socijalne politike FBiH je u suradnji s kantonalnim 
ministarstvima nadležnim za oblast socijalne i dječje zaštite i relevantnim nevladinim 
organizacijama pripremilo u formi prednacrta Javnu politiku o zaštiti porodice sa djecom 
u FBiH i Zakon o podršci porodicama s djecom u FBiH u kojima su u potpunosti 
inkorporirani prijedlozi iz Inicijative Vijeće za djecu o izmjenama i dopunama postojećih 
zakona o socijalnoj zaštiti a koja je u 2016. godini upućena resornom federalnom i 
kantonalnim ministarstvima. U RS su donesene izmjene i dopune Zakona o osnovnom 

vaspitanju i obrazovanju RS u kojima je propisano da je škola dužna da obezbijedi 
efikasne mehanizme zašite protiv nasilja, zlostavljanja, zanemarivanja i diskriminacije i 
bilo koje vrste uznemiravanja u skladu sa Protokolom o postupanju u slučaju nasilja, 
zlostavljanja ili zanemarivanja djece. Zakonom je dodatno utvrđeno da se težom 
povredom dužnosti učenika smatra, pored ostalog, i zloupotreba mobilnih telefona u 
vrijeme nastave i snimanje video-klipova za vrijeme boravka u školi i njihova dalja 
distribucija. U RS je osigurano da se u porodičnom zakonodavstvu zabrani tjelesno 
kažnjavanje djece u svim okruženjima. Sa druge strane, u FBiH i u BD, porodični zakoni 
propisuju da roditelji imaju obavezu da zaštite dijete od nasilja, i zabranjuju nasilno 
ponašanje od strane bračnog druga ili bilo kojeg drugog člana porodice.

117
 

- U cilju jačanja aktivnosti prevencije nasilja nad djecom, te ohrabrivanja djece i 
mladih, roditelja, profesionalaca i šire javnosti da u većoj mjeri doprinesu identificiranju i 
prijavljivanju slučajeva nasilja nad djecom, MFS-EMMAUS 2017. godine izradio 
"Smjernice za postupanje u slučaju nasilja nad djecom u digitalnom okruženju u BiH" 
namijenjene profesionalcima koji rade sa djecom, slikovnicu "Sve što treba da znaš o 
nasilju!" namijenjenu djeci uzrasta 6-11 godina, te online aplikaciju "Budi Cyber-
detektiv!" za korištenje na društvenim mrežama i online platformi www.sigurnodijete.ba 
za djecu uzrasta 12+. Online aplikacija u vidu kviza je trajala šest sedmica, uz učešće 
850 djece, a offline aplikacija ostaje dostupna za korištenje u edukativne svrhe od strane 
profesionalaca iz obrazovanja, te drugih zainteresiranih. 
 
Implementirane su politike i programi za iskorjenjivanje dječijeg rada i prekomjernog 
nivoa neplaćene njege i rada u kući koje je preduzimaju djevojčice 

- U FBiH i RS su doneseni novi zakoni o radu 2016. i 2018. godine kojima su 
pooštreni uslovi za zapošljavanje maloljetnih radnika. Sa djetetom mlađim od 15 godina 
se ne može zaključiti ugovor o radu, niti se može zaposliti na bilo koju vrstu poslova, dok 
se  dijete  između 15 i 18 godina može zaposliti samo uz saglasnost zakonskog 
zastupnika i pod uslovom da ima opću zdravstvenu sposobnost, odnosno da takvi 
poslovi nisu štetni po zdravlje djeteta. Zakonom je ograničeno puno radno vrijeme za 
maloljetnika i ne smije biti duže od 35 sati sedmično, a prekovremeni i noćni rad je 
zabranjen za maloljetnike. Krivičnim zakonodavstvom u BiH je propisana odgovornost 
pravnog lica za učinjena krivična djela, a pravnim licima sud može izreći i sigurnosnu 
mjeru zabrane obavljanja određene djelatnosti kojom se pravnom licu zabranjuje 
proizvodnja određenih proizvoda ili obavljanje određenih poslova. 
 
OČUVANJE ZAŠTITA I REHABILITACIJA ŽIVOTNE SREDINE 
 

30.  Aktivnosti koje je BiH poduzela u posljednjih pet godina da integriše rodne 
perspektive i interesa u politike životne sredine 

 
Podržano je učešće žena i liderstvo u upravljanju životnom sredinom i prirodnim 
resursima  

- U kontekstu provođenja FIGAP programa, GC FBiH je proveo aktivnosti koje su 
se odnosile na usklađivanje pravnog i strateškog okvira sa standardima za 
ravnopravnost spolova, analizu novčanih transfera u različitim sektorskim oblastima, kao 
npr. poljoprivreda, šumarstvo, turizam i okoliš, radi uvođenja rodno odgovornog 
budžetiranja, a podržane su i projektne aktivnosti udruženja žena koje su se odnosile na 
podizanje svijesti o različitim aspektima zaštite okoliša, rizičnih ponašanja sa aspekta 
očuvanja okoliša, implikacija na ljudski faktor i reciklažu otpadnih materijala. Brojne 
međunarodne i regionalne organizacije su pružile financijsku i tehničku podršku 

različitim nevladinim organizacijama za zaštitu okoliša, kroz koje je posvećena pažnja 
jačanju učešća žena i unapređivanju liderskih vještina kod žena u segmentu zaštite 
okoliša. 

- Iako je djelomično prepoznata, rodna perspektiva nije sistemski integrisana u 
programe i politike očuvanja, zaštite i rehabilitacije životne sredine. Jedna od 15 oblasti 
prvog GAP BiH (2006-2011) bila je "Ravnopravnost spolova i održivi okoliš". Međutim, 
tokom planiranja naredna dva GAP BiH, utvrđene su prioritene oblasti, a pitanja 
integrisanja rodne perspektive u politike očuvanja životne sredine su uvrštena u 
transferzalne ("cross-cutting") oblasti. 

- Žene uzimaju aktivno učešće u očuvanju životne okoline a primjer su žene iz 
Kruščice koje su protestom insistirale na zabrani izgradnje hidrocentrale u svojoj lokalnoj 
zajednici. Nije urađena analiza zemljišta na područjima koja su bombardovana u toku 
rata te postoji velika bojazan od zagađenih i nezdravih proizvoda. Veliki problem su i 
deponije smeća i generalno način odlaganja smeća. U ruralnim sredinama su formirane 
poljoprivredne zadruge kojima je potrebna podrška kako bi nastavile ekološku 
proizvodnju. 
 
Povećan je pristup žena i kontrola nad zemljištem, vodom, energijom i drugim prirodnim 
resursima 

- ARS BIH je početkom 2017. godine potpisala Memorandum o razumijevanju sa 
projektom "Izgradnja kapaciteta za unapređenje zemljišne administracije i procedura u 
BiH" - CILAP i geodetskim upravama RS i FBIH, u cilju provođenja zajedničkih obuka, 
kampanja i događaja kao i integrisanja rodne dimenzije u razvoju strateških 
dokumenata, politika pravnog okvira, akcionih planova i programa mjera, izrade i obrade 
statističkih podataka i registara, provođenja analiza, marketinških i promotivnih 
planova.

31. Aktivnosti koje je BiH poduzela na integraciji rodne perspektive u politike i 

programe za smanjenje rizika od katastrofa, otpornost na klimatske uslove i 
ublažavanje posljedica 

 
Uvedeno je ili pojačano sprovođenje rodno odgovornih zakona i politika vezanih za 
smanjenje rizika od katastrofa, otpornost na klimatske uslove i ublažavanje (npr. zakoni 
o katastrofama koji se odnose na ranjivost žena u katastrofi) 

- Zbog važnosti i potrebe smanjenja rizika i negativnog uticaja prirodnih ili 
drugih nesreća, kao jednog od ključnih pitanja sigurnosti, Ministarstvo sigurnosti BiH 
je izradilo Program razvoja sistema zaštite i spašavanja na nivou institucija i organa 
BiH za period 2018-2022 godine u koji je integrisana gender komponenta. U okviru  
provedbe projekta "Procjenjivanje i mapiranje rizika – IPA DRAM" koji uključuje i gender 
komponentu, u toku je izrada Smjernica za uvođenje standarda ravnopravnosti spolova 
u djelokrug rada institucija zaštite i spašavanja. 

- U svrhu uspostavljanja efektivnog sistema upravljanja poplavnim rizikom, projekti 
u oblasti klimatskih promjena i smanjenja poplavnog rizika, koji su finansijski podržani od 
strane Global Environmental Fund i u čijoj implementaciji učestvuje UNDP, kao 
obaveznu komponentu sadrže rodnu ravnopravnost, pri čemu se naglašava uloga žena 
kao primarnih interesnih grupa, te se promoviše ravnopravna uključenost žena u proces 
donošenja odluka i planiranja aktivnosti koje se realizuju kroz navedene projekte. 

- Kao odgovor na stanje uzrokovano katastrofalnim poplavama u 2014. godini, GC 
RS je izradio i proveo AP za rodnu ravnopravnost u uslovima katastrofa u RS za period 
maj - decembar 2014. godine, kao prvi plan ove vrste u regionu, u cilju provođenja 

 Pogledati odgovor na pitanje br. 6, stavka "Ojačana prava na zemljišta i sigurnost stanovanja". 

specifičnih programa i mjera namijenjenih za ublažavanje i saniranje posljedica prirodnih 
katastrofa na žene i muškarce.

119
 

- GC FBiH je izradio Smjernice za interventno djelovanje Vlade FBiH u uslovima 
prirodnih katastrofa, kako bi osigurao da interventna reakcija u najvećoj mogućoj mjeri 
bude rodno senzitivna. U periodu od oktobra do decembra 2014. godine, uz podršku 
Misije OSCE-a u BiH, provedena je rodno osjetljiva analiza stanja nakon poplava u tri od 
sedam najugroženijih općina FBiH. 
 
  

                                            
119

 Pogledati odgovor na pitanje br. 4, "Uticaj humanitarnih kriza izazvanih sukobom, ekstremnim vremenskim prilikama ili 
drugim događajima na implementaciju BPfA u BiH". 

POGLAVLJE 3: NACIONALNE INSTITUCIJE I PROCESI 
 

32.  Nacionalni mehanizami BiH za rodnu ravnopravnost i osnaživanje žena 
 

- Mreža institucionalnih mehanizama za gender pitanja u BiH obuhvata sve nivoe 
zakonodavne i izvršne vlasti.

120
 

- U okviru zakonodavne vlasti na svim nivoima su uspostavljene komisije/odbori 
za ravnopravnost spolova. Na državnom nivou djeluje Komisija za ostvarivanje 
ravnopravnosti spolova  Parlamentarne skupštine BiH, a na entitetskom nivou Komisija 
za jednakopravnost spolova Doma naroda i Komisija za ravnopravnost spolova 
Zastupničkog doma Parlamenta FBiH, te Odbor jednakih mogućnosti Narodne skupštine 
RS. Osnovane su i komisije za ravnopravnost spolova kantonalnih skupština u FBiH. Na 
lokalnom nivou djeluju komisije u okviru  opštinskih vijeća/skupština u skoro svim 
opštinama u BiH. 

- U  izvršnoj vlasti, u okviru MLJPI BiH, djeluje ARS BiH MLJPI BiH
121

, a na 
entitetskom nivou djeluju ranije uspostavljeni: GC FBiH

122
 i GC – Centar za jednakost i 

ravnopravnost polova Vlade RS
123

. U okviru izvršne vlasti, na kantonalnom nivou u FBiH 
nisu uspostavljeni institucije za ravnopravnost spolova. Pri kabinetima nekih načelnika 
opština su osnovane komisije za ravnopravnost spolova.  

- Međutim, djelovanje ovih odbora/komisija na nižim nivoima i zakonodavne i 
izvršne vlasti nije ujednačeno, a mnoge komisije ne rade adekvatno i u kontinuitetu. 

- Svi institucionalni mehanizmi imaju precizno definiran mandat. Mandat ARS BiH 
MLJPI BiH te GC FBiH i GC RS definisan je ZoRS BiH, odnosno odlukama o osnivanju 
ovih institucija, što ukazuje na opredijeljenost vlasti ka postizanju ravnopravnosti spolova 
i uključivanju gender pitanja u sve oblasti života u BiH. ARS BiH MLJPI BiH, GC FBiH i 
GC RS su ključni pokretači inicijativa, kreatori politika i predlagači mjera za uvođenje i 
primjenu  principa ravnopravnosti spolova, uključujući i nadzor nad tim procesima. 
Institucionalni mehanizmi za ravnopravnost spolova uživaju garancije nezavisnosti u 
skladu sa institucionalnim oblikom uspostavljanja. ARS BiH MLJPI BiH, GC FBiH i GC 
RS su organi uprave koji imaju funkcionalne garancije nezavisnosti organa uprave. 
Donošenjem zakona o državnoj službi/upravi uspostavljene su pretpostavke za razvoj 
profesionalne i nepristrasne javne uprave. 
 

33.  Članstvo rukovodstva nacionalnih institucionalnih mehanizma u 
institucionalnom procesu implementacije SDG-a 

 
- Vijeće ministara BiH je imenovalo Direkciju za ekonomsko planiranje BiH kao 

tehničko tijelo na nivou BiH u procesu implementacije Agende 2030 i Ciljeva održivog 
razvoja. Formirana je radna grupa koju čine predstavnici-e nadležnih nivoa vlasti u BiH, 
te su započete aktivnosti na usklađivanju i planiranju ciljeva održivog razvoja za BiH. 
Direktorica ARS BiH MLJPI BiH je imenovana za buduću saradnju u implementaciji 
Agende 2030 za cilj 5, kao i za rodnu ravnopravnost u svim ostalim ciljevima s obzirom 
da je rodna ravnopravnost integrisana i u ostale ciljeve održivog ravoja. 

- S druge strane, predstavnik Direkcije za ekonomsko planiranje je član 
Koordinacionog odbora na nivou institucija BIH za praćenje provedbe Gender AP BIH 
čiji su prioriteti usklađeni sa ciljevima održivog razvoja. U radu Koordinacionog odbora 
učestvuju predstavnici-e svih ministarstava a Odborom predsjedava ARS BiH MLJPI 

 Detaljna shema institucionalnih mehanizama za rodnu ravnopravnost se nalazi u Annexu 1 ovog Izvještaja. 

 Službeni glasnik BiH, broj 12/04. 

 Službene novine FBiH, broj 53/00 i 64/05. 

 Službeni glasnik RS, broj 31/02, 63/05 i 33/09. 

BiH. Ista saradnja se odvija i na nivou entiteta između GC FBiH i GS RS s jedne strane i 
entitetskih ministarstava za evropske integracije s druge strane. 
 

34.  Formalni mehanizmi za različite zainteresovane strane da učestvuju u 
implementaciji i praćenju Pekinške deklaracije i platforme za akciju i 
Agende održivog razvoja 2030 

 
- Ne postoje formalni mehanizmi za različite zainteresovane strane da učestvuju u 

implementaciji i praćenju Pekinške deklaracije i platforme za akciju i Agende održivog 
razvoja 2030. 
 
a) Zainteresovane strane koje formalno učestvuju u nacionalnim koordinacionim 
mehanizmima ustanovljenim da doprinesu implementaciji Pekinške deklaracije i 
platforme za akciju i Agende održivog razvoja 2030 
  
Pekinška deklaracija i PfA 
 

Agenda održivog razvoja 2030 

o Organizacije civilnog društva 
o Organizacije za prava žena 
o Akademska zajednica i "think 

tanks" 
o Parlament/parlamentarni komiteti 
o Sistem UN-a 
o Druge nadležne institucije na svim 

nivoima organizacije vlasti u BiH 

o Organizacije civilnog društva 
o Organizacije za ženska prava 
o Akademska zajednica i "think 

tanks" 
o Parlament/parlamentarni komiteti  
o Sistem UN-a 
o Druge nadležne institucije na svim 

nivoima organizacije vlasti u BiH 
 
b) Mehanizmi za osiguravanje učešća žena i djevojčica iz marginalizovanih grupa i 
reflektovanje njihovih pitanja u ovim procesima 
 

- U skladu sa mandatom i nadležnostima prema Zakonu o ravnopravnosti polova u 
BiH, ARS BiH MLJPI BiH, GC FBiH i RS ostvaruju redovnu saradnju i komunikaciju sa 
nevladinim organizacijama žena, među kojima su i udruženja koja okupljaju žene i 
djevojčice iz marginalizovanih grupa, naročito žene na selu, žene sa invaliditetom, LBTI, 
žene žrtve rata, žene starije životne dobi, samohrane majke, Romkinje itd. Predstavnice, 
pisani materijali i preporuke ovih udruženja su uključeni u planiranje i provedbu 
prioritetnih aktivnosti gdje god je to moguće i dostupno. 

- Predstavnice nevladinih organizacija koje vode sigurne kuće u BiH su uključene 
u izradu, realizaciju i primjenu Zakona o zaštiti od nasilja u porodici u FBiH i RS, 
Strategija za suzbijanje nasilja u porodici u FBiH i RS, kao i u radu Savjeta za borbu 
protiv nasilja u porodici u RS, odnosno Koordinacionog tijela za provedbu Strategije u 
FBiH. APovi koji se tiču unapređenja položaja žena se provode u saradnji i redovnoj 
komunikaciji sa udruženjima žena. 
 
c) Doprinos zainteresovanih strana pripremi sadašnjeg nacionalnog izvještaja 
 

- Svim relevantnim institucijama na nivou BiH, RS, FBiH i BD BiH je upućen 
zahtjev za dostavljanjem informacija koje se tiču ovog Izvještaja, a za sve ostale 
informacije su korišteni raniji i postojeći zvanični izvještaji i analize vezane za položaj i 
potrebe žena i djevojčica u BiH. Institucije su u proteklom periodu ustupile relevantne 
podatke koji su integrisani u ovaj Izvještaj BiH, a izvještaji GC FBiH i GC RS su usvojeni 
od strane entitetskih vlada. 

- BiH je prepoznala i značaj uključivanja svih drugih zainteresovanih strana u 
proces izvještavanja, a naročito organizacija civilnog društva, ženskih organizacija, žena 
braniteljica ljudskih prava, organizacija koje predstavljaju žene i djevojčice podložne 
višestrukim i ukrštenim oblicima diskriminacije, mlade i slično. Kako bi sve 
zainteresovane strane bile uključene u proces izvještavanja, ARS BiH MLJPI BiH je, uz 
tehničku podršku kancelarije UN Women u BiH, organizovala konsultativne sastanke sa 
organizacijama civilnog društva u četiri grada BiH. Poziv za učešće u konsultacijama je 
bio javan i široko distribuiran, a učešće je uzelo 60 organizacija civilnog društva sa 
svojih 58 predstavnica i 6 predstavnika, iz ukupno 26 opština i gradova iz cijele BiH. U 
konsultacijama su učestvovale i žene iz marginaliziranih grupa, naročito žene sa sela, 
žene sa invaliditetom, žene samohrane majke, nezaposlene žene, LBTI žene i mlade 
žene. 
 

35.  Rodna ravnopravnost i osnaživanje svih žena i djevojaka kao ključni 
prioritet u nacionalnom planu/strategiji za implementaciju SDG 

 
- BiH ima poseban GAP BiH, kao sveobuhvatnu srednjoročnu strategiju za 

ravnopravnost polova i osnaživanje žena. Ova strategija je zasnovana, kako na 
domaćim pravnim aktima za ravnopravnost polova, tako i na obavezujućim i 
preporučujućim međunarodnim dokumentima, među kojima su i održivi razvojni ciljevi 
UN, CEDAW, Pekinška deklaracija i platforma za akciju. Trenutno je na snazi GAP BiH 
za period 2018-2022, dok je u izvještajnom periodu bio važeći i GAP BiH za period 
2013-2017. U ovom dokumentu je naglašeno da obaveza BiH da izradi periodični GAP 
proizilazi iz međunarodnih i domaćih dokumenata, među kojima je posebno navedena i 
Pekinška deklaracija i platforma za akciju: 

- "U Pekinškoj deklaraciji i platformi za akciju (1995) u poglavlju IV - "Strateški 
ciljevi i akcije" predloženo je da se u '...svakoj od kritičnih oblasti koje izazivaju 
zabrinutost dijagnostikuje problem i predlože strateški ciljevi sa konkretnim akcijama 
koje treba da preduzmu različiti akteri da bi se unaprijedio položaj svih žena, a posebnu 
pažnju treba obratiti grupama koje su najugroženije. Platforma za akciju konstatuje da 
se žene suočavaju sa preprekama ka potpunoj ravnopravnosti i napretku zbog faktora 
kao što su rasa, životna dob, jezik, nacionalnost, kultura, vjeroispovijest ili invalidnost, 
zbog toga što pripadaju urođeničkim narodima ili zbog nekog drugog statusa. Mnoge 
žene nailaze na specifične prepreke koje su u vezi sa njihovim porodičnim statusom, 
posebno ako su jedini roditelji svojoj djeci; kao i u vezi sa njihovim društveno-
ekonomskim statusom, uključujući tu i životne uslove u ruralnim izolovanim ili 
siromašnim oblastima. Postoje i dodatne prepreke za žene izbjeglice, druge raseljene 
žene, uključujući i unutrašnje raseljene žene imigrante ili migrante, čak i neke žene koje 
migriraju zbog zaposlenja. Mnoge žene su također posebno ugrožene ekološkim 
katastrofama, teškim i zaraznim bolestima i različitim oblicima nasilja nad ženama." 

- Stoga se može konstatirati da, iako ne postoji poseban nacionalni plan/strategija 
za provedbu SDG, ovi prioriteti su dio GAP BiH. Na osnovu ovog dokumenta, vlade 
entiteta svake godine usvajaju i provode godišnje operativne planove za ravnopravnost 
spolova u okviru sprovođenja GAP BiH. 

POGLAVLJE 4: PODACI I STATISTIKA 
 

36. Glavne oblasti u kojima je BiH postigla najveći napredak u posljednjih pet 
godina kada je u pitanju rodna statistika na nacionalnom nivou 

 
Objavljeni su zakoni, propisi ili statistički program/strategija kojima se utvrđuje razvoj 
rodne statistike 

- Statistički program BHAS uključuje obavezu razvrstavanja podataka po spolu a u 
skladu sa ZoRS. Rodna statistika je uključena i u Statistički program RS za period od 
2018. do 2021. godine, prema kojem je planiran nastavak prikupljanja, razvrstavanja i 
publikovanja podataka po spolu iz oblasti statistike stanovništva, zdravstvene i 
obrazovne statistike, statistike tržišta rada, socijalne zaštite, životnog standarda, 
kriminaliteta i drugo. Provedene su i aktivnosti na izradi pravilnika kojima se u FBiH 
uređuju medicinski dokumenti, individualni obrasci, kao i izvještajni obrasci u vezi sa 
evidencijama u oblasti zdravstva. Pravilnici se donose na osnovu Zakona o 
evidencijama u oblasti zdravstva koji je usaglašen sa odredbama ZoRS BiH, te je time 
osigurana evidencija i vođenje podataka razvrstanih po spolu. Njihova primjena ima za 
cilj unapređenje ukupne zdravstvene statistike u FBiH i izrade različitih vrsta analiza u 
zdravstvu i donošenje rodno odgovornih zdravstvenih politika. 

- ARS BiH MLJPI BiH je izradila Analizu o prikupljanju i evidentiranju podataka 
razvrstanih po spolu u institucijama BiH kojim je obuhvaćeno 30 institucija sa nivoa BiH. 
Iako Analiza ukazuje da je evidentan napredak, neminovno je raditi na unapređenju 
metodologije prikupljanja podataka, proširenju grupe podataka koji se prikupljaju i 
razvrstavaju prema spolu, te stvaranju baza podataka koje su ključne za izvještavanje i 
kreiranje akcija zasnovanih na egzaktnim statističkim podacima. Preporuke ove Analize 
će biti dostavljene svim nadležnim institucijama na dalje postupanje. 
 
Ponovo su obrađeni postojeći podaci (npr. popisi i ankete) kako bi se proizvela još 
razgrađenija i / ili nova rodna statistika 

- U prethodne dvije godine je provedena detaljna analiza administrativnih izvora 
koji bi mogli pružiti relevantne podatke o rodnoj statistici. Shodno tome, u publikaciju 
"Žene i muškarci u BiH" su uključeni i detaljniji podaci o ženama u politici (izbori, 
zakonodavna i izvršna vlast), javnom životu i slično. Objavljeni su i podaci koji su 
rezultat statističkih istraživanja a koji do tada nisu bili objavljeni u ovom obliku, kao što 
su zdravstveno stanje, invaliditet, detaljni podaci iz Popisa 2013 i slično. Entitetski 
zavodi za statistiku periodično objavljuju publikacije o ženama i muškarcima na teritoriji 
entiteta kojima su obuhvaćene različite oblasti života.  

- U izvještajnom periodu su objavljena dva izdanja publikacije "Žene i muškarci u 
RS" (2015. i 2017. godine), koja se objavljuje od 2003. godine u dvogodišnjoj periodici, a 
sadrži po polu razvrstane podatke o kretanju stanovništva, zdravlju, obrazovanju, 
zaposlenosti i nezaposlenosti, životnom standardu, upotrebi IKT-a, vlasti i uticaju i 
kriminalitetu. Izvori podataka su redovna statistička istraživanja koja sprovodi Zavod, 
evidencije drugih ovlašćenih organa i organizacija za proizvodnju statistike, kao i 
evidencije drugih administrativnih izvora. U izvještajnom periodu su objavljeni po spolu 
razvrstani podaci iz Popisa stanovništva, domaćinstava i stanova u RS 2013. godine. 
Također, prvi put su izrađene i objavljene skraćene (aproksimativne) tablice mortaliteta 
za RS, uključujući i pokazatelj očekivanog trajanja života za žene i muškarce. Na osnovu 
provedenog istraživanja o upotrebi informaciono-komunikacionih tehnologija u 
domaćinstvima i pojedinačno, objavljeni su po spolu razvrstani podaci o korištenju 
računara i interneta. 

- Publikacijom "Muškarci i žene u FBiH", koju Federalni zavod za statistiku 
objavljuje u višegodišnjoj periodici i koja se provodi Planom statističkih istraživanja od 

interesa za Federaciju BiH od 2001. godine, obuhvaćene su oblasti: stanovništvo, 
zdravstvo, obrazovanje, zaposlenost i nezaposlenost, socijalna zaštita, pravosuđe i 
izbori.

124
 

- U saradnji GC FBiH sa nadležnim federalnim ministarstvima, unaprijeđeni su i 
sektorskim propisima utemeljeni registri, na način da omogućavaju praćenje rodnih 
indikatora, koji omogućuju kreiranje rodno-osjetljivih sektorskih politika, programa i 
projekata, kao i razvoj rodno osjetljivih budžetnih indikatora. Na osnovu smjernica iz 
Strategije razvoja malih i srednjih poduzeća u FBiH izrađen je registar za vođenje 
evidencije o osnovnim podacima o malim i srednjim poduzećima. Izvršena nadogradnja 
Informacioni sistem registra malih i srednjih preduzeća sa Registrom ženskog 
poduzetništva koji osigurava praćenje agregiranih ekonomsko-financijskih indikatora 
pravnih lica ove skupine, pa je moguće vršiti praćenje po granama djelatnosti i 
teritorijalnom prikazu. Uspostavljen je i ISOR - Informacijski sustav registra obrta koji 
podržava razvoj indikatora iz ove oblasti razdvojene po spolu; Baza podataka o 
korisnicima i visini naknada raznih vidova socijalnih davanja vodi se u Federalnom 
ministarstvu rada i socijalne politike pomoću softvera Business Inteligent; Federalno 
ministarstvo poljoprivrede, vodoprivrede i šumarstva je uspostavilo Registar klijenata i 
Registar poljoprivrednih gazdinstava, u okviru kojeg se vodi Centralni registar za 
Federaciju BiH. Softver omogućava kreiranje izvještaja po željenim karakteristikama, 
uključujući rodno razdvojene pokazatelje; U okviru mjerodavnosti Federalnog zavoda za 
zapošljavanje, u skladu sa obavezama iz ZoRS BiH, sve evidencije su u potpunosti 
kreirane na način da se iz njih mogu kreirati željene rodne analize po svim parametrima 
relevantnim za praćenje zaposlenosti, nezaposlenosti i aktivnosti FZZZ-a, te realizacije 
svih mjera u procesu posredovanja u zapošljavanju.

Uspostavljen je međuagencijski koordinacioni mehanizam za rodnu statistiku (npr. 
tehnička radna grupa, međuregionalni odbor) 

- Između ARS BIH MLJPI BiH i Agencije za statistiku BIH uspostavljena je 
intenzivna i kontinuirana saradnja i pokrenuta inicijativa za izradu Indeksa rodne 
ravnopravnosti za BiH, prema EIGE metodologiji, odnosno EU standardima, a uz 
tehničku podršku Evropskog instituta za ravnopravnost spolova (EIGE). Indeks je 
prepoznat kao jedan od najvažnijih instrumenata za praćenje stanja rodne 
ravnopravnosti u zemlji, kao i za komparaciju sa drugim zemljama EU i regiona. 
Indeks je naročito važan za kreiranje politika i praćenje postignutog napretka u 
oblasti ravnopravnosti spolova.   
 

37.  Prioriteti BiH u narednih pet godina u oblasti rodne statistike na 
nacionalnom nivou 

 
Izrada zakona, propisa ili statističkog programa/strategije koja promoviše razvoj rodne 
statistike 

- Značaj rodno odgovorne statistike, analize i istraživanja iz perspektive 
ravnopravnosti spolova u svim društvenim oblastima je prepoznat i u GAP BiH 2018-
2022 koji predviđa konkretne mjere za praćenje i ocjenu napretka u postizanju 
ravnopravnosti spolova poput: Provođenja ili pružanja podrške izradi kvantitativnih i 
kvalitativnih analiza i istraživanja o stanju ravnopravnosti spolova u BiH u različitim 
oblastima javnog i privatnog života, što je osnova za efikasno planiranje zasnovano na 

 Federalni zavod za statistiku je jasno iskazao opredjeljenje za puno učešće i pružanje stručne podrške gender 
institucionalnim mehanizmima koji su zaduženi za kreiranje politika, donošenje propisa, formiranje inter resornih radnih grupa 
sa ciljem postizanja rodne ravnopravnosti kroz učešće u radu radnih grupa i pružanje adekvatnih statističkih podataka. FZS, 
Odgovor na upit GC FBiH za potrebe izrade Izvještaja po Pekinškoj deklaraciji +25 (mart 2019. godine). 

 GC FBiH, Završni izvještaj o provedbi SP GOB F BiH (2016. godine). 

stvarnim potrebama, te ocjena uvođenja standarda ravnopravnosti spolova u zakone, 
strategije, politike i programe; Redovnog izvještavanja o stanju ravnopravnosti spolova u 
BiH na osnovu izvještaja nadležnih institucija; Redovnog izvještavanja o realizaciji 
sektorskih strategija i AP iz oblasti ravnopravnosti spolova na osnovu izvještaja 
nadležnih institucija. Nosioci ovih aktivnosti su ARS BiH MLJPI BiH i entitetski GC, a 
ARS BiH MLJPI BiH ima izuzetno dobru saradnju i sa Agencijom za statistiku BiH. 
Konsultacije sa ARS su od velike važnosti za proizvodnju podataka koji će se koristiti u 
svrhu donošenja politika. Predstavnici BHAS su članovi Koordinacionog odbora za 
provedbu GAP BiH. 

- Prioritet BiH u narednih pet godina će biti izrada jedinstvenih metodologija za 
prikupljanje podataka u prioritetnim oblastima po GAP BiH. Pored toga, prioritet je i 
izrada Indeksa rodne ravnopravnosti za BiH, kompozitnog indikatora koji ukazuje na 
stanje rodne ravnopravnosti u zemlji koji će biti sastavljen od šest domena: rad, novac, 
znanje, vrijeme, moć i zdravlje. Ovaj indeks će omogućiti praćenje stanja rodne 
ravnopravnosti u BiH, ali i poređenje sa drugim državama. Trenutna prepreka za izradu 
Indeksa rodne ravnopravnosti u BiH je neprovođenje istraživanja koja su esencijalna za 
izradu određenih indikatora potrebnih za računanje domena unutar Indeksa, a samim 
tim i ukupnog rezultata Indeksa. Ta istraživanja su: Istraživanje o prihodima i životnim 
uslovima (EU SILC), Istraživanje o zdravstvenom stanju (EHIS), Istraživanje o uslovima 
rada (EWCS), Istraživanje o kvalitetu života (EQLS), itd. EU SILC će biti proveden u 
prvoj polovini 2020. godine, a ARS BIH MLJPI BIH i Agencija za statistiku BiH su 
preduzele napore da se BiH uključi u EWCS u 2020. godini. Što se tiče Evropske 
zdravstvene ankete (EHIS), budući da je i ona potrebna za računanje pojedinih 
indikatora Indeksa rodne ravnopravnosti prema novoj metodologiji, nije planirano da se 
EHIS istraživanje provodi u narednim godinama. Budući da je to veoma skupo i 
zahtjevno istraživanje koje je obično finansirano kroz IPA projekat, u okviru IPA 2017 
aktivnosti do 2021. godine nije planirano sprovođenje ovog istraživanja, stoga će se 
preduzeti koraci za iznalaženje alternativnih ("proxy") indikatora ukoliko to bude moguće. 
 
Generisanje znanja o rodnoj statistici (npr. lako upotrebljivi izvještaji, kratka dokumenta, 
istraživački radovi) 

- Agencija za statistiku BiH od 2005. godine kreira i izdaje publikaciju "Žene i 
muškarci u BiH". Publikacija se objavljuje svake druge godine i predstavlja zbir svih 
dostupnih podataka podijeljenih po spolu. Veći broj podataka proizilazi iz redovnih 
istraživanja BHAS i entitetskih zavoda za statistiku, dok je jedan dio podataka preuzet 
od drugih institucija i ministarstava. BHAS svake godine ulaže napor da se u publikaciji 
prikaže veći broj relevantnih podataka kao i da svaka naredna publikacija ne bude samo 
godišnji dodatak na onu prethodnu, nego i da promijeni sadržaj iste koliko je to moguće. 
Kriterij za uvođenje novih podataka u publikaciju je, prije svega, dostupnost istih. Svako 
novo izdanje publikacije sadrži u prosjeku oko 20-30% više podataka nego prethodno. 
Izgled publikacije je također unaprijeđen, te se ispod svake tabele i grafikona nalazi i 
kratko objašnjenje pojave. Glavni podaci su prikazani kroz infografiku, što predstavlja 
jednostavno i interesantno predstavljanje podataka široj javnosti.  
 

38. Nacionalni i rodno specifični indikatori za praćenja napretka u SDG-u 
 
BiH nije definisala nacionalne indikatore za praćenje napretka u SDG-u. Trenutno postoji 
minimalan set podataka za SDG 5 indikatore, a u nastavku su indikatori koji su dostupni 
za nivo BiH: 

- Indicator 1.2.1: Proportion of population living below the national poverty line  by 
sex and age 

- Indicator 4.2.2: Participation rate in organized learning (one year before the 
official primary entry age), by sex 

- Indicator 4.3.1: Participation rate of youth and adults in formal and non-formal 
education and training in the previous 12 months, by sex 

- Indicator 8.5.2: Unemployment rate, by sex, age and persons with disabilities, 
(excluding persons with disabilities) 

- Indicator 10.2.1: Proportion of people living below 50 per cent of median income, 
by sex, age and persons with disabilities 

- Indicator 16.1.1: Number of victims of intentional homicide per 100,000 
population, by sex and age 

 
39. Prikupljanje i kompilacija podataka o SDG5 indikatorima i o rodnim 

specifičnostima u okviru drugih SDG 
 

- Trenutno nema aktivnosti na strateškom prikupljanju podataka o SDG5. BHAS je 
izvršila pregled stanja dostupnosti SDG5 indikatora. Od 14 indikatora u okviru cilja 5, 
dostupno je 5 indikatora, odnosno postoji minimalan set podataka za SDG 5 indikatore. 
Prevazilaženju tog stanja trebao bi doprinijeti projekat “Potpora pripremi za provedbu 
Ciljeva održivog razvoja i angažiranje privatnog sektora”, koji podržava Švedska SIDA a 
implementira UN sa relevantnim institucijama kao partnerima na svim nivoima vlasti u 
BiH. Cilj projekta je pretvoriti Agendu 2030 u konkretne aktivnosti ciljeva održivog 
razvoja i angažman privatnog sektora. Kao jednu od komponenti, Projekat predviđa 
izradu skupine nacionalnih indikatora, kako bi se pratio napredak po SDG agendi. Ovi 
pokazatelji će se nadograđivati na postojeće metode monitoringa koje koriste statistički 
zavodi, u cilju usklađivanja sa setom globalnih pokazatelja. Za popunu praznina u 
pokazateljima predviđeno je korištenje i dodatnih istraživanja i anketa. Tako je planirano 
da se iz MICS istraživanja generira 32 SDG. indikatora 
 

40. Podaci koji se rutinski razvrstavaju
126

 i obezbjeđuju glavnim istraživanjima 
u BiH 

 
Geografska lokacija, pol, godine, obrazovanje, bračno stanje. 

 Kao što je navedeno u A / RES / 70/1, sa dodatkom obrazovanja i bračnog statusa. 

Annex 1 
 
Detaljna shema institucionalnih mehanizama za rodnu ravnopravnost u BiH: 
 

 
  


